
 

 

 

 

 
 

 

ᓄᓇᕗᑦ ᑲᓇᑕᒥ 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

 

 

ᐊᐃᑉᐹᓂᒃ ᑲᑎᒪᓂᖅ ᑎᓴᒪᖓᓐᓂᒃ ᒪᓕᒐᓕᐅᖅᑏᑦ 
 

 

 

ᒪᓕᒐᓕᐅᖅᑏᑦ ᑲᑎᒪᐅᑎᒥᓂᖏᑦ  
 

ᑎᑎᕋᐅᑕᐅᒋᐊᓐᖓᖅᑐᑦ 

ᐊᐃᑉᐱᖅ, ᒫᑦᓯ 17, 2015 
 

 

ᖁᑉᐱᕐᓂᓖᑦ 2622ᒥᒃ 2664ᒧᑦ 
 

 

 

ᐃᖃᓗᐃᑦ 
 

 

ᐅᖃᖅᑎ: ᐊᖓᔪᖅᑳᖅ ᔪᐊᔾ ᖁᓚᐅᑦ, ᒪᓕᒐᓕᐅᖅᑎ



 

 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 

ᐊᖓᔪᖅᑳᖅ ᔪᐊᔾ ᖁᓚᐅᑦ 

(ᐊᒥᑦᑐᖅ) 

ᐊᐅᓚᑦᑎᔩᑦ 

ᐊᓪᓚᑦᑎ  

ᔮᓐ ᑯᐊᒃ 
 

ᐊᓪᓚᑦᑎᐅᑉ ᑐᓪᓕᐊ 

ᓈᓐᓯ ᑐᐱᖅ 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᒃᑎ 

ᓴᐃᒪᓂᖅ ᕿᓚᕝᕙᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ  
 

ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

ᑑᓂ ᐋᖁᐊᖅ 

(ᐅᖅᓱᖅᑑᖅ) 

ᐃᒃᓯᕙᐅᑕᐅᑉ ᑐᓪᓕᐊ, 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 

 

ᐹᑦ ᐊᕐᓇᒃᑲᖅ 

(ᐃᖃᓗᐃᑦ-ᓂᐊᖁᓐᖒ) 

 

ᐊᖓᔪᖅᑳᖅ ᒫᓂᑲ ᐃᐊᓪ 

(ᐃᖃᓗᐃᑦ-ᒪᓂᕋᔭᒃ) 

ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; 

ᒥᓂᔅᑕ ᐃᑯᒻᒪᖅᑯᑎᓕᕆᓂᕐᒧᑦ 

 

ᔫ ᐃᓄᒃ 

(ᑐᓄᓂᖅ)  

ᐅᖃᖅᑎᐅᑉ ᑐᓪᓕᐊ ᐊᒻᒪᓗ 

ᐃᒃᓯᕙᐅᑕᖅ 

ᑲᑎᒪᔨᑕᐃᓐᓇᐃᑦ 

ᑲᑎᒪᔨᖏᓐᓄᑦ 

 

ᔪᐊᔾ Hᐃᒃᔅ 

(ᐃᖃᓗᐃᑦ-ᑕᓯᓗᒃ) 

 

ᑕᐃᕕᑦ ᔪᐊᓇᓯ 

(ᕿᑭᖅᑖᓘᑉ ᓂᒋᐊ) 

 

ᐸᐅᓗᓯ ᕿᔪᒃᑖᖅ 

(ᐅᖅᑯᒻᒥᐅᑦ) 

 
 

 

ᐊᖓᔪᖅᑳᖅ ᔪᐊᔾ ᖁᒃᓱᒃ 

(ᐊᕐᕕᐊᑉ ᐅᐊᓐᓇᖓ-ᑎᑭᕌᕐᔪᐊᖅ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ ᐅᖃᐅᓯᕐᓄᑦ; ᒥᓂᔅᑕ 

ᑲᒪᒋᔭᓕᒃ ᓄᓇᕗᒥ ᐃᓪᓗᓕᕆᔨᕐᔪᐊᒃᑯᓐᓂᑦ 

 

ᓯᑏᕝ ᒪᑉᓴᓚᒃ 

(ᐊᐃᕕᓕᒃ) 

 

ᐊᖓᔪᖅᑳᖅ ᔮᓂ ᒪᐃᒃ 

(ᐸᓐᓂᖅᑑᖅ) 

ᒥᓂᔅᑕ ᐊᕙᑎᓕᕆᓂᕐᒧᑦ 

 

ᓯᒥᐅᓂ ᒥᑭᓐᖑᐊᖅ 

(ᖃᒪᓂᑦᑐᐊᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 

 

ᐊᖓᔪᖅᑳᖅ ᐹᓪ ᐅᑲᓕᖅ 

(ᐃᖃᓗᐃᑦ-ᓯᓈ) 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; ᒥᓂᔅᑕ 

ᐃᖅᑲᓇᐃᔭᖅᑎᓕᕆᓂᕐᒧᑦ; ᒥᓂᔅᑕ ᒪᓕᒐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ ᓄᓇᑖᖅᐸᓕᐊᔪᓕᕆᓂᕐᒥᒃ 

 

ᐊᖓᔪᖅᑳᖅ ᑮᑦ ᐲᑕᓴᓐ 

(ᐃᖃᓗᒃᑑᑦᓯᐊᖅ) 

ᒥᓂᔅᑕ ᑮᓇᐅᔭᓕᕆᔨᒃᑯᓐᓂᑦ, ᐃᒃᓯᕙᐅᑕᖅ ᑮᓇᐅᔭᓂᑦ 

ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; ᒥᓂᔅᑕ ᑲᒪᒋᔭᓕᒃ ᖁᓪᓕᒃ 

ᐃᑯᒻᒪᖅᑯᑎᓕᕆᔨᒃᑯᓐᓂᑦ; ᒥᓂᖦᑕ ᑲᒪᒋᔭᓕᒃ 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑕᐃᓕᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 

 

ᐊᖓᔪᖅᑳᖅ ᐹᓪ ᖁᐊᓴ 

(ᐊᒡᒍ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᓯᕗᒃᑲᖅᑕᖅᑎᖓ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ ᓄᓇᕗᑦ 

ᓯᓚᑦᑐᖅᓴᕐᕕᒻᒥ 

ᐋᓚᓐ ᕋᒻᐴᑦ 

 (ᑕᓯᐅᔭᕐᔪᐊᖅ) 

 

ᐋᓕᒃᓵᓐᑐ ᓴᒻᒧᖅᑐᖅ 

(ᑲᖏᖅᖠᓂᐅᑉ ᓂᒋᐊ) 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ 

(ᑲᖏᖅᖠᓂᐅᑉ ᐅᐊᓐᓇᖓ-

ᐃᒡᓗᓕᒑᕐᔪᒃ) 

ᒥᓂᔅᑕ ᓄᓇᓕᓐᓂᑦ ᒐᕙᒪᒃᑯᓐᓂᓗ 

ᐱᔨᑦᑎᖅᑎᒃᑯᓐᓂᑦ 

 

ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 
 

ᐊᐃᓴᑭ ᓲᔪᖅ 

(ᖁᑦᑎᒃᑐᖅ) 
 

ᓯᕗᓕᖅᑎ ᐲᑕ ᑕᑉᑐᓇ 

(ᖁᕐᓗᖅᑑᖅ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ 

ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ 

ᓄᓇᖃᖅᑳᖅᓯᒪᔪᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᓕᒃ ᐃᑯᒻᒪᖅᑯᑏᑦ ᐊᑭᖏᓐᓂᑦ 

ᕿᒥᕐᕈᔩᑦ ᑲᑎᒪᔨᖏᓐᓂᑦ 

 

ᐊᖓᔪᖅᑳᖅ ᔩᓂ ᐅᒡᔪᒃ 

(ᓇᑦᓯᓕᒃ) 

 ᒥᓂᔅᑕ ᐃᓄᓕᕆᔨᒃᑯᓐᓄᑦ; ᒥᓂᔅᑕ 

ᑲᒪᒋᔭᓕᒃ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᓕᒃ ᐊᕐᓇᐃᑦ 

ᑲᑎᒪᔨᕐᔪᐊᖏᓐᓂᑦ 

 



 

 

 

 

ᐃᓗᓕᖏᑕ ᓇᓕᖅᑲᖏᑦ 

ᐃᖃᓗᐃᑦ, ᓄᓇᕗᑦ 

ᐊᐃᑉᐱᖅ, ᒫᑦᓯ 17, 2015 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᑑᓂ ᐋᖁᐊᖅ, ᐹᑦ ᐊᕐᓇᒃᑲᖅ, ᐊᖓᔪᖅᑳᖅ ᒫᓂᑲ 

ᐃᐊᓪ, ᔫ ᐃᓄᒃ, ᑕᐃᕕᑦ ᔪᐊᓇᓯ, ᓯᑏᕝ ᒪᑉᓴᓚᒃ, 

ᐸᐅᓗᓯ ᕿᔪᒃᑖᖅ, ᐊᖓᔪᖅᑳᖅ ᔪᐊᔾ ᖁᒃᓱᒃ, 

ᓯᒥᐅᓂ ᒥᑭᓐᖑᐊᖅ, ᐊᖓᔪᖅᑳᖅ ᐹᓪ ᐅᑲᓕᖅ, 

ᐊᖓᔪᖅᑳᖅ ᑮᑦ ᐲᑕᓴᓐ, ᐊᖓᔪᖅᑳᖅ ᐹᓪ ᖁᐊᓴ, 

ᐅᖃᖅᑎ ᔪᐊᔾ ᖁᓚᐅᑦ, ᐋᓚᓐ ᕋᒻᐴᑦ, ᐋᓕᒃᔅ 

ᓴᒻᒧᖅᑐᖅ, ᐊᖓᔪᖅᑳᖅ ᑖᒻ ᓴᒻᒧᖅᑐᖅ, ᔫ ᓴᕕᑲᑖᖅ, 

ᐊᐃᓴᑭ ᓲᔪᖅ, ᓯᕗᓕᖅᑎ ᐲᑕ ᑕᑉᑐᓇ, ᐊᖓᔪᖅᑳᖅ 

ᔩᓂ ᐅᒡᔪᒃ. 

 

>>ᑲᑎᒪᓯᒋᐊᖅᑐᑦ 13:30ᒧᐊᖅᑎᓪᓗᒍ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᔪᐊᔾ ᖁᓚᐅᑦ): ᒥᔅᑕ 

ᒥᑭᓐᖑᐊᖅ, ᑐᒃᓯᐊᕐᓂᒃᑯᑦ ᐅᒃᑯᐃᕈᓐᓇᖅᐱᐅᒃ? 

 

>>ᑐᒃᓯᐊᖅᑐᑦ 

 

ᐅᖃᖅᑎ: ᐅᓐᓄᓴᒃᑯᑦ. ᓄᓇᕗᑦᒥᐅᑦ ᑐᓐᖓᓱᒋᑦᑎ 

ᐊᒻᒪᓗ ᒪᓕᒐᓕᐅᖅᑏᑦ, ᒥᓂᔅᑕᐃᓪᓗ, (ᑐᓵᔨᑎᒍᑦ) 

ᓯᕗᓕᖅᑎ, (ᑐᓵᔨᑎᒎᕈᓐᓃᖅᑐᖅ) 

ᑐᓐᖓᓱᑦᑎᐊᕆᑦᑎ. ᐃᖅᑲᓇᐃᔭᖅᑎᕗᓪᓗ ᑐᓵᔩᓪᓗ 

ᐊᒻᒪᑦᑕᐅᖅ ᐳᓛᕆᐊᖅᓯᒪᔪᑦ ᑐᓐᖓᓱᑦᑎᐊᕆᔅᓯ.  

 

ᐊᒻᒪ ᓇᓗᓇᐃᒃᑲᓐᓂᐊᕐᔪᒍᒪᓪᓗᖓ ᐃᓕᔅᓯᓐᓄᑦ 

ᒪᓕᒐᓕᐅᖅᑏᑦ ᐅᓪᓗᒥ 

ᓇᓪᓕᐅᓐᓂᖅᓯᐅᖅᑐᖃᕐᒥᖕᒪᑦ ᒪᓕᒐᓕᐅᖅᑎᐅᔪᒥᒃ 

ᓯᑏᕝ ᒪᒃᓴᓚᒃ, ᓇᓪᓕᐅᓐᓂᖅᓯᐅᑦᑎᐊᕆᑦ. 

 

>>ᐸᑦᑕᑐᖅᑐᑦ. 

 

ᖁᔭᓐᓇᒦᒃ. ᑲᑎᒪᔾᔪᑎᒃᓴᕗᑦ. ᒥᓂᔅᑕᐃᑦ ᐅᖃᐅᓯᖏᑦ. 

ᓄᓇᕗᑦ ᓯᕗᓕᖅᑎᖓ, ᒥᓂᔅᑕ ᑕᑉᑐᓇ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 139 - 4(2): ᓯᕗᒧᑦ 

ᐊᑉᓗᖅᑕ ᑐᓴᒐᒃᓴᖅ (ᑕᑉᑐᓇ) 

 

ᓯᕗᓕᖅᑎ ᐲᑕ ᑕᑉᑐᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᓐᓄᓴᒃᑯᑦ ᒪᓕᒐᓕᐅᖅᑎᐅᖃᑎᒃᑲ, 

ᖁᕐᓗᖅᑑᕐᒥᐅᓪᓗ, ᓄᓇᕗᑦᒥᐅᓪᓗ. 

 

ᐅᖃᖅᑏ, ᐅᓪᓗᒥ ᓂᑯᕕᑦᑐᖓ ᑐᓴᖅᑎᑦᑎᒋᐊᕐᓗᖓ 

ᖃᓄᐃᓐᓂᕆᓕᖅᑕᖓᓄᑦ ᓯᕗᒧᑦ ᐊᑉᓗᒃᑕ ᒪᓕᒐᑦᑕ 

ᑕᕝᕙᓂ ᒐᕙᒪᑦᑎᓐᓂᒃ.  

 

ᐅᖃᖅᑏ, ᑖᔅᓱᒧᖓ, ᑖᔅᓱᒧᖓᑦᓴᐃᓐᓇᖅ 

ᑕᑯᓐᓈᑕᑦᑎᓐᓄᑦ ᐃᖅᑲᓇᐃᔭᖅᑐᐃᓐᓈᓘᔪᒍᑦ 

ᐃᓕᓐᓂᐊᖅᓯᒪᓂᖅᓴᐅᒍᒪᓪᓗᑕ ᐊᒻᒪᑦᑕᐅᖅ ᐃᒻᒥᓂᒃ 

ᒪᑭᒪᒍᒪᓂᖅᓴᐅᓪᓗᑕ ᓄᓇᕗᑦᒥᐅᑕᐅᓪᓗᑕ. 

ᐊᒻᒪᑦᑕᐅᖅ ᖃᓄᐃᖏᑎᐊᖅᑐᑯᓗᓐᓂᒃ 

ᐃᓚᒌᑐᖁᑎᖃᓪᓗᑕ ᐊᒻᒪ ᓴᓐᖏᔪᓂᒃ 

ᓄᓇᖁᑎᖃᓪᓗᑕ. ᒪᑭᒪᓂᖃᑦᑎᐊᕐᓗᓂᓗ ᑕᒪᓐᓇ 

ᐱᕙᓪᓕᐊᓂᖅ. ᓇᐅᒃᑯᓕᒫᖅ ᑕᐃᒫᓪᓗ 

ᒐᕙᒪᖃᑦᑎᐊᕋᓱᓪᓗᑕ ᐊᑐᑦᑎᐊᕋᓱᓪᓗᒋᑦ 

ᐱᖁᑎᓕᒫᕗᑦ. ᐃᓄᖁᑎᕗᑦ, ᓄᓇᖁᑎᕗᑦ, 

ᐊᕙᑎᕗᑦ ᐃᖅᑲᓇᐃᔭᕈᑎᒋᓪᓗᒍ ᐊᒻᒪᑦᑕᐅᖅ 

ᒐᕙᒪᖁᑎᕗᑦ ᑕᕝᕘᓇ ᐃᓕᓐᓂᐊᖅᑐᓕᕆᓂᕐᒧᑦ, 

ᐃᖅᑲᓇᐃᔭᖅᑎᑦᑎᓂᒃᑯᓪᓗ, ᐱᕙᓪᓕᐊᑎᑦᑎᓂᒃᑯᓪᓗ. 

ᑕᐃᒫᒃ ᒐᕙᒪᖃᑦᑎᐊᕋᓱᐊᖅᑯᒍᑦ ᐊᑑᑎᖃᑦᑎᐊᖅᑐᒥᒃ 

ᐊᐅᓚᒍᓐᓇᑎᐊᖅᑐᒥᒃ.  

 

ᓯᕗᓕᖅᑎᐅᓪᓗᖓᓗ ᑕᐃᒫᒃ ᐅᓪᓗᒥᒧᑦ 

ᑐᓴᖅᑎᑦᑎᒋᐊᕈᒪᔪᖓ 

ᐊᑐᓕᖅᑎᑦᑎᕙᓪᓕᐊᓂᑦᑎᓐᓂᒃ ᓯᕗᒧᑦ ᐊᑉᓗᒃᑖᕐᒥᒃ. 

ᐃᖅᑲᓇᐃᔭᖅᑎᕗᑦ ᐊᒃᓱᕈᓪᓚᕆᑦᑐᑎᒃ ᑖᒃᓱᒥᖓ 

ᓴᑮᒐᓱᒃᑐᑦ ᑐᕌᒐᑦᑎᓐᓂᒃ ᓄᓇᕘᒥ 

ᐋᖅᑭᒋᐊᕆᓇᓱᒃᑐᑕ.  

 

ᐱᒻᒪᕆᐊᓗᒻᒥᒃ ᓇᒥᕈᓘᔮᓗᒃ ᖁᑦᑎᓕᕇᓂᒃ 

ᐃᓕᓐᓂᐊᖅᑐᓕᕆᓂᕐᒥᒃ ᐋᖅᑭᒋᐊᖅᓯᕙᓪᓕᐊᔪᑦ. 

ᑕᒫᓐᖓᑦ ᐸᐃᕆᕕᒻᒥᒃ ᐱᒋᐊᖅᓯᒪᓗᑎᒃ ᑕᒪᐅᖓ 

ᐅᖃᓕᒫᕆᐅᔅᓴᓂᕐᒧᑦ ᐅᖃᕆᐅᔅᓴᓂᕐᒧᓪᓗ 

ᐃᓕᓴᕕᓐᓂ. ᐃᓕᓐᓂᐊᖅᑐᓕᕆᓂᕐᒧᑦ ᑖᓐᓇ 

ᐱᖁᔭᖅ ᕿᒥᕐᕈᔭᐅᒻᒥᔪᖅᑕᐅᖅ ᓱᓕ. ᐊᒻᒪᓗ 

ᐊᑐᓕᖁᔭᓕᐊᕈᓘᔭᐃᑦ ᐋᖅᑭᒍᑎᔅᓴᐃᓪᓗ 

ᓴᖅᑭᓛᖅᑐᑦ ᓯᕗᓂᑦᑎᓐᓂ. 

ᐅᖃᖅᑏ, ᑕᒪᓐᓇᓕ ᐃᓅᖃᑎᒌᑦᑎᐊᕐᓂᖅ 

ᐱᒐᓱᒃᑐᒍᑦ ᐱᓕᕆᐊᖃᑦᑐᒍᑦᑕᐅᖅ ᓄᓇᓕᓐᓂ 

ᑐᓐᖓᕕᓕᓐᓂᒃ ᐋᖅᑭᒍᑎᔅᓴᓯᐅᖅᑐᑕ ᑕᐃᒫᓪᓗ 

ᑲᑐᔾᔨᖃᑎᒋᖃᑦᑕᖅᑕᕗᑦ ᑲᑐᔾᔨᖃᑎᒌᓐᓇᖅᑐᑎᒃ 

ᓴᓐᖏᓕᖅᑎᑦᑎᒋᐊᕋᓱᑦᑐᑕ 

ᐃᒻᒥᓃᖅᑕᐃᓕᒪᑎᑦᑎᓂᕐᒥᒃ. 

 

ᐅᖃᖅᑏ, ᓄᓇᕗᑦᒥᐅᑦ ᐱᒋᐊᖃᑐᐃᓐᓇᖅᑕᖏᑦ 

ᓴᖅᑭᖅᑎᒐᓱᒃᑐᒋᑦ ᐱᓕᕆᕖᑦ ᒐᕙᒪᒃᑯᖏᑦ ᓱᓕ 

ᐊᑐᓕᖅᑎᑦᑎᕙᓪᓕᐊᕗᑦ ᓄᓇᕗᑦᒥ 

ᓂᕿᖃᑦᑎᐊᓂᕐᒧᑦ ᐸᓇᐅᑎᐅᔪᒥᑦ, ᐊᒻᒪᑦᑕᐅᖅ 

ᐊᑐᐃᓐᓇᕈᖅᑎᑦᑎᔫᒥᒐᓱᐊᖅᑐᐃᑦ 

ᑎᑭᐅᑎᔪᓐᓇᓂᕐᒥᑦ ᓂᕿᑦᑎᐊᕙᓐᓄᑦ. ᑖᒃᑯᐊᓗ 

ᓄᓇᕗᑦᒥ ᐃᓪᓗᓕᕆᔨᕐᔪᐊᒃᑯᑦ ᖃᐅᔨᓴᖅᑐᑦ 

ᐊᑭᑐᓗᐊᓐᖏᑦᑐᓂᑦ ᐊᖏᕐᕋᓱᕐᓂᑦ ᖃᐅᔨᓴᖅᑐᑎᒃ 

ᑕᐃᒫᒃ ᑲᑐᔾᔨᖃᑎᒌᑦᑐᑎᒃ, ᓇᓖᕌᕋᔅᓴᕈᓘᔭᕐᓂᑦ 

ᖃᐅᔨᓴᖅᑐᑦ ᐃᓄᖁᑎᕗᑦ ᐱᔾᔪᔾᔭᐅᓗᑎᑦ.  

 

ᑭᖑᓪᓕᖅᐹᒥ ᓯᕗᓪᓕᖅᐹᖅ ᑖᒃᑯᐊ 

ᓯᕗᓪᓕᖅᐹᖑᑎᑕᕗᑦ ᐱᓕᕆᐊᕆᒐᓱᓪᓚᕆᑦᑕᕗᑦ 

ᐃᓄᓐᓂᑦ ᐃᖅᑲᓇᐃᔭᖁᔨᓪᓗᑕ ᒐᕙᒪᒃᑯᓐᓂ. 

ᒐᕙᒪᓕᒫᒧᑦ ᑐᕌᖓᓂᐊᖅᑐᖅ ᐸᕐᓇᐅᑎ 

ᐃᖅᑲᓇᐃᔭᖅᑎᓕᕆᓂᖅ. ᑖᓐᓇ ᐊᖏᖅᑕᐅᓚᐅᖅᑐᖅ 

ᐅᑭᐊᔅᓵᖑᑎᓪᓗᒍ, ᐊᒻᒪ ᓯᕗᒧᐊᖃᑎᒌᓐᓂᒃᑯᑦ 

ᑖᒃᑯᐊ ᐱᓕᕆᔩᑦ ᒐᕙᒪᒃᑯᑦ 

ᐱᓕᕆᕕᓕᒫᑦᑎᐊᖏᓐᓂᑦ ᑕᐃᒫᒃ ᑲᑐᔾᔨᑎᑦᑎᔪᑦ 

ᐃᓄᓐᓂᑦ ᐃᖅᑲᓇᐃᔭᖅᑎᑦᑎᒐᓱᐊᖅᑐᑎᒃ.  

 

ᐅᖃᖅᑏ, ᒫᓐᓇ ᓯᕗᓕᖅᑎᐅᓂᕐᒧᑦ 

ᐱᕙᓪᓕᐊᑎᑦᑎᓂᕐᒥᑦ ᐱᓕᕆᓂᖃᖅᐸᒻᒥᔪᒍᑦ 

ᑕᐃᒃᑯᐊ ᖃᐅᔨᒪᓪᓚᕆᑦᑐᐃᑦ ᐃᖅᑲᓇᐃᔭᖅᑏᑦ, 

ᖃᐅᔨᒪᓪᓚᕆᑦᑐᓂᑦ ᐃᖅᑲᓇᐃᔭᖅᑎᓂᑦ 

ᖁᑦᑎᒃᑐᓃᑦᑐᓂᑦ ᐊᑦᑎᓗᐊᕐᖓᑕ ᓱᓕ ᐃᓄᐃᑦ 

ᐃᖅᑲᓇᐃᔭᖅᑎᖁᑎᕗᑦ, ᖁᑦᑎᒃᓯᒋᐊᖃᕋᑦᑎᒍᑦ 

ᐊᒥᓲᓂᖏᑦ ᒪᓕᓪᓗᒋᑦ.  

 

ᑖᒃᑯᐊ ᐅᖃᐅᑎᒍᒪᔭᒃᑲ ᒪᓕᒐᓕᐅᖅᑏᑦ ᓯᕗᒧᑦ 

ᐊᑉᓗᒃᑕ ᓱᓕ ᑐᕌᒐᕆᒐᑦᑎᒍᑦ, ᐊᕐᕌᒍᒥ ᐊᑕᐅᓯᕐᒥᑦ 

ᐊᑐᖅᓯᒪᓕᑕᐃᓐᓇᕋᑦᑕ. ᑎᓴᒪᓄᑦ ᐊᕐᕌᒍᓄᑦ 

ᒪᑭᒪᓂᐊᕐᓗᑕ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᓄᓇᕗᑦᒧ ᓯᕗᓕᖅᑎ, ᒥᔅᑕ ᑕᑉᑐᓇ.  

 

ᐊᖓᔪᖅᑳᑉ ᐅᖃᐅᓯᖓ 140 - 4(2): 

ᐃᓕᓴᖅᓯᓂᖅ ᓄᓇᕗᑦ ᑲᒥᓯᓇᖓᓂᒃ ᐃᐊᑦᓇ 

ᐃᓚᐃᔭᔅ (ᑕᑉᑐᓇ) 

 

ᓯᕗᓕᖅᑎ ᐲᑕ ᑕᑉᑐᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᓪᓗᒥ ᓂᑯᕕᒃᑐᖓ ᐃᓕᓴᖅᓯᒍᒪᓪᓗᖓ 

ᐃᓕᐅᖅᑲᐅᓯᒪᓂᕆᔭᖏᓐᓂᑦ ᓄᓇᕗᑦ ᑎᓴᒪᒋᔭᖓᑕ 

ᑲᒥᓯᓇᖓᑕ ᐃᐊᑦᓇ ᐃᓚᐃᔭᔅ, ᓄᖅᑲᓛᓕᕐᖓᑦ ᒪᐃ 

11, 2015-ᖑᓕᖅᑕᑦ.  

 

ᒥᔅ ᐃᓚᐃᔭᔅ ᑖᓐᓇ ᑎᒃᑯᐊᖅᑕᐅᓚᐅᖅᓯᒪᔪᑦ 

ᓄᓇᕗᑦᒧ ᑲᒥᓯᓇᐅᓂᐊᕐᓗᓂ ᐊᕐᕌᒍᑦ 

ᑕᓪᓕᒪᐸᓘᓕᖅᑐᑦ ᐊᓂᒍᖅᑐᑦ, ᒪᐃ 31, 2010-

ᖑᑎᓪᓗᒍ. ᑲᒥᓯᓇᐅᓂᕐᒥᓂᒃ ᒪᓕᒐᓕᐅᖅᑎᔅᓴᓂᒃ, 

ᒥᓂᔅᑕᔅᓴᓂᓪᓗ ᐊᖏᖅᑎᖅᑎᖃᑦᑕᖅᓯᒪᔪᖅ ᐅᕙᓂ 

ᒪᓕᒐᓕᐅᕐᕕᒥ. ᐊᒻᒪᑦᑕᐅᖅ ᑲᔪᓯᑎᑕᐅᓂᖏᓐᓂᑦ 

ᐱᖁᔭᒃᓴᐃᑦ ᐊᐅᓚᑦᑎᖃᑦᑕᖅᓯᒪᓪᓗᓂ, 

ᑐᓂᓯᖃᑦᑕᖅᓯᒪᓪᓗᓂᓗ ᓄᓇᕗᑦᒥ 

ᐱᓕᕆᑦᑎᐊᖅᓯᒪᔪᓄᑦ, ᑲᒥᓯᓇᐅᓪᓗ 

ᑐᓂᕐᕈᓯᐊᕆᓲᖓᓂᒃ.  

 

ᑖᔅᓱᒪ ᐃᖅᑲᓇᐃᔮᖓ ᓄᓇᕗᑦ ᐃᓗᐊᓂ ᓯᓚᑖᓂᓗ 

ᐱᒻᒪᕆᐊᓘᓯᒪᔪᖅ, ᓄᓇᕗᑦᒥᐅᑦ ᐱᓐᓇᕆᔭᖏᓐᓂᑦ 

ᓴᖅᑎᔮᖅᑎᑎᑦᑎᐊᖅᓯᒪᓪᓚᕆᑦᑐᖅ ᐊᒻᒪᑦᑕᐅᖅ 

ᐊᓯᖏᓐᓂᑦ ᓂᕈᐊᖅᑕᐅᓯᒪᕕᐅᔪᓂ, 

ᑲᓱᖅᓯᒪᑦᑎᐊᑎᑦᑎᓪᓗᓂ, ᐊᔾᔨᐅᖏᑦᑑᑎᓪᓗᑕ 

ᓴᖅᑭᔮᖅᑎᑕᐅᓯᒪᒐᑦᑕ.  

 

ᐅᖃᖅᑏ, ᑖᓐᓇ ᖁᔭᓕᔪᒪᓪᓚᕆᑦᑕᕋ ᒥᔅ ᐃᓚᐃᔭᔅ, 

ᐊᖏᖅᓯᒪᓂᖃᑦᑎᐊᖅᐸᓚᐅᕐᖓᑦ ᑖᔅᓱᒧᖓ 

ᐃᖅᑲᓇᐃᔮᖓᓄᑦ, ᐊᒻᒪᑦᑕᐅᖅ ᐃᓄᐃᓐᓇᖅᑐᑦᒥᒃ 

ᓴᖅᑭᔮᖅᑎᑦᑎᒐᓱᐊᕐᓂᖓᓄᑦ ᐊᒻᒪᑦᑕᐅᖅ 

ᐋᓐᓂᐊᓂᒃ ᖃᐅᔨᓴᖅᑕᐅᓂᕐᒥᑦ 

ᐃᑲᔪᖅᓰᓯᒪᓂᖓᓄᑦ.  

 

ᑖᓐᓇ ᖁᔭᒋᓚᕗᑦ ᒥᔅ ᐃᓚᐃᔭᔅ 

ᓯᕗᓂᖃᑦᑎᐊᖁᓪᓗᒍ. ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 



ᐊᐃᑉᐱᖅ, ᒫᑦᓯ 17, 2015 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 

ᑲᔪᓯᓗᑕ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ, ᒥᔅᑕ ᒥᑭᓐᖑᐊᖅ.  

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᑦ ᐅᖃᐅᓯᖏᑦ 273 - 4(2): 

ᓄᓇᕗᒥ ᐊᕙᑎᓕᕆᓂᕐᒧᑦ ᑲᑎᒪᔨᖏᑦ 

ᑲᑎᒪᑎᑦᑎᔪᑦ ᑭᒡᒐᕕᒃ ᐱᓕᕆᐊᒧᑦ 

(ᒥᑭᓐᖑᐊᖅ) 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

(ᑐᓵᔨᑰᖏᑦᑐᖅ) ᖃᒪᓂᑦᑐᐊᕐᒥᐅᑕᐃᑦ, 

ᓄᓇᕗᑦᒥᐅᑕᐃᑦ ᐅᑉᓗᒃᑰᖅᖢᒋᑦ.  

 

(ᑐᓵᔨᑎᒍᑦ) ᐅᖃᖅᑏ, ᐅᓪᓗᒥ ᓂᑯᕕᑦᑐᖓ 

ᖁᔭᓕᒍᒪᓪᓗᖓ ᐊᒥᓱᐊᓗᓐᓄᑦ ᖃᒪᓂᑦᑐᐊᕐᒥᐅᓄᑦ 

ᑕᐃᒃᑯᓄᖓ ᐱᖃᑕᐅᓚᐅᖅᑐᓄᑦ ᓄᓇᕗᑦᒥ 

ᐊᑦᑐᖅᑕᐅᓂᕆᒐᔭᖅᑕᖓᓂᑦ ᕿᒥᕐᕈᓂᖃᖅᑎᓪᓗᒋᑦ. 

ᑭᖑᓪᓕᖅᐹᖓᓂᑦ ᐊᕙᑎᖓ 

ᐊᑦᑐᖅᑕᐅᓂᕆᒐᔭᖅᑕᖓ ᐱᓕᕆᐊᖑᑎᓪᓗᒍ, 

ᑭᒡᒐᕕᒃ−ᓕᕆᓂᐅᓂᐊᖅᑑᑉ.  

 

ᐅᖃᖅᑏ, ᐃᖅᑲᐅᒪᓂᐊᕋᕕᑦ ᑕᐃᒪ ᑕᕝᕗᖓ 

ᑎᑎᖅᑲᓂᒃ ᓴᖅᑮᖃᑦᑕᖅᓯᒪᒐᒪ 

ᒪᓕᒐᓕᐅᖅᑎᐅᓕᖅᑎᓪᓗᑕ, ᑐᓂᔭᐅᓂᐊᖅᑐᓂᑦ 

ᓄᓇᕗᑦᒥ ᐊᕙᑎᓕᕆᔨᒃᑯᓐᓄᑦ ᑕᒪᓐᓇ 

ᐱᓕᕆᐊᖑᑎᓪᓗᒍ.  

 

ᐅᖃᖅᑏ, ᖃᐅᔨᒪᒐᕕᑦ ᑕᐃᒪ ᑖᒃᑯᐊ ᓄᓇᕗᑦᒥ 

ᐊᕙᑎᓕᕆᔨᒃᑯᑦ ᓈᓚᒃᑎᑦᑎᓂᖏᑦ ᐱᔭᕇᕐᖓᑕ 

ᑕᕝᕙᓂ ᐱᓇᓱᐊᕈᓯᑦᑎᓐᓂ. ᐱᓇᓱᐊᕈᓯᓐᓂᒃ 

ᖃᑦᑎᒻᒪᕆᓐᓂᒃᑭᐊᖅ ᐊᓂᒍᖅᓯᒪᔪᓂ ᑭᒡᒐᑐᖅᑏᑦ 

ᖃᒪᓂᑦᑐᐊᕐᒥ, ᐊᒻᒪᑦᑕᐅᖅ ᖃᒪᓂᑦᑐᐊᖅ 

ᐊᖑᓇᓱᒃᑏᑦ ᑲᑐᔾᔨᖃᑎᒌᖏᑕ ᑐᓂᓯᕙᓚᐅᖅᑐᐃᑦ 

ᑲᑎᒪᓪᓚᕆᓐᓂᒃᑯᑦ ᑕᕝᕗᖓ ᓄᓇᕗᑦᒥ 

ᐊᕙᑎᓕᕆᔨᒃᑯᓐᓄᑦ. ᑕᐃᒪᐃᖁᔨᓪᓚᕆᑦᑐᖓ ᑖᒃᑯᐊ 

NIRB-ᑯᑦ ᑖᒃᑯᓂᖓ ᑐᓂᐅᖅᑲᖅᑕᐅᕙᓚᐅᖅᑐᓂᑦ 

ᑎᑎᕋᖅᓯᒪᔪᓂᑦ 

ᐃᓱᒪᔅᓴᖅᓯᐅᕈᑎᖃᑎᐊᖁᓇᖅᑑᒐᓗᐊᑦ ᐊᒻᒪᑦᑕᐅᖅ 

ᐊᒥᓱᐊᓗᐃᑦ ᓄᓇᕗᑦ ᒐᕙᒪᒃᑯᖏᓐᓄᑦ 

ᑐᓂᔭᐅᓯᒪᔪᑦᓄ, ᓄᓇᕗᑦ ᑐᓐᖓᕕᒃᑯᓄᓪᓗ, ᐊᒻᒪᓗ 

ᑭᕙᓪᓕᕐᒥᑦ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ ᐊᒻᒪ 

ᐊᓯᖏᓐᓄᓪᓗ.  

 

ᐅᖃᖅᑏ, ᒫᓐᓇ ᐱᕕᖃᕐᓂᓐᓂ 

ᐅᖃᐅᓯᖃᑲᐃᓐᓇᕈᒪᔪᖓ ᖃᒪᓂᑦᑐᐊᕐᒥ 

ᐅᖃᐅᓯᒥᓂᐅᔪᓂᒃ.  

 

“ᕼᐋᒻᓚᒃᑯᑦ ᑲᑎᒪᔨᖏᑦ ᑐᓐᖓᓱᒃᑎᑦᑎᔪᑦ 

ᒪᑭᒪᐅᑎᓂᒃ ᓴᖅᑭᖅᑕᐅᓂᐊᖅᑐᓂᒃ ᑭᒡᒐᕕᒃ 

ᓄᖑᔪᐃᑦᑐᓂᒃ ᐅᔭᕋᓐᓂᐊᕐᕕᐅᓂᐊᖅᑐᓂᒃ 

ᖃᒪᓂᑦᑐᐊᕐᒧᑦ ᑎᑭᑎᑕᐅᒍᓐᓇᓂᐊᖅᑐᓂᒃ. 

ᐊᒻᒪᑦᑕᐅᖅ ᐃᓕᓐᓂᐊᖅᑎᑦᑎᓂᐊᕐᓂᕋᖅᓯᒪᒻᒪᑕ 

ᐃᖅᑲᓇᐃᔭᖅᑎᑦᑎᓂᐊᕐᓂᕋᖅᓯᒪᓪᓗᑎᓪᓗ. 

ᓇᒻᒥᓂᖃᐅᑎᓂᓪᓗ ᓴᖅᑮᒍᓐᓇᖅᓯᒪᓂᕋᓐᖓᑕ 

ᐱᓕᕆᕐᔪᐊᓂᓪᓗ. ᑲᑎᒪᔩᑦ ᐃᓕᓴᖅᓯᓪᓚᕆᑦᑐᑦ 

ᑖᓐᓇ ᐱᕙᓪᓕᐊᓂᖅ ᓴᖅᑮᓂᐊᕐᖓᑦ ᐊᕙᑎᒃᑯᓪᓗ, 

ᐃᓅᖃᑎᒌᓐᓂᒃᑯᓪᓗ ᐅᓗᕆᐊᓇᖅᑐᓂᒃ ᐊᒻᒪᑦᑕᐅᖅ 

ᐊᒃᓱᕈᖅᑎᑦᑎᓂᐊᖅᑐᑎᒃ ᐃᖅᑲᓇᐃᔭᖅᑎᖏᓐᓂᒃ 

ᖃᒪᓂᑦᑐᐊᕐᒥ.” 

 

ᑖᓐᓇ ᑕᕝᕙ ᐅᖃᖅᑏ, ᐱᔭᕆᐊᑐᓂᖓᓂᒃ ᐅᕙᒍᑦ 

ᓵᓐᖓᔭᑦᑕ ᓴᖅᑭᔮᖅᑎᑎᑦᑎᐊᖅᑯᖅ.  

 

ᓄᓇᕗᑦᒥ ᑖᒃᑯᐊ ᐊᕙᑎᓕᕆᔨᒃᑯᑦ ᐱᒋᐊᕐᖓᑕ 

ᐃᓱᒪᔅᓴᖅᓯᐅᕈᑎᖃᑦᑎᓪᓗᒋᑦ ᑕᕝᕙᓂ 

ᓈᓚᒃᑎᑦᑎᓂᕐᒥ. ᒫᓐᓇ ᐱᕕᖃᓐᓂᕐᓂ 

ᓇᓗᓇᐃᖅᓯᑦᑎᐊᕈᒪᔪᖓ ᑕᒪᒃᑯᐊ 

ᐃᑉᐱᒋᑦᑎᐊᓪᓚᕆᒃᑲᒃᑭᑦ ᐊᑦᔨᒌᖏᑦᑐᕈᓘᔭᐃᑦ 

ᐅᖃᐅᓯᐅᓯᒪᔪᑦ ᐅᕙᖓ ᓂᕈᐊᖅᑎᒋᓯᒪᔭᖏᓐᓄᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐅᖅᓱᖅᑑᒧᑦ, ᒥᔅᑕ ᐋᖁᐊᖅ. 

 

ᒪᓕᒐᓕᐅᖅᑎᑦ ᐅᖃᐅᓯᖏᑦ 274 - 4(2): 

ᐅᖅᓱᐊᓗᖕᒧᑦ ᐸᔪᒃᑕᐅᕕᐅᖃᑦᑕᖅᑐᑦ 

(ᐋᖁᐊᖅ) 

ᐋᖁᐊᖅ: ᖁᐊᓇᖅᑯᑎᑦ, ᐅᖃᖅᑎᑦᑎᔩ. 

ᕼᐃᕗᓪᓕᖅᐹᒥᒃ ᐅᖅᕼᐅᖅᑑᕐᒥᐅᑕᑦ ᖁᔭᓕᔪᒪᑉᓗᒋᑦ 

ᑕᒫᓃᓕᕌᖓᒪ ᐃᓚᒃᑲᑦ ᕿᒪᐅᒪᓕᕌᖓᑉᑭᑦ ᐃᓚᒻᓂᒃ 

ᐃᑉᓗᒥᐅᑕᕐᒥᒃ ᐱᑦᓯᐊᖃᑦᑕᕐᒪᑕ ᖁᔭᒋᔪᒪᑉᓗᒋᑦ. 

ᖁᐊᓇᖅᑯᑎᑦ. 

(ᑐᓵᔨᑎᒍᑦ) ᐅᖃᖅᑏ, ᑖᓐᓇ 

ᐊᐱᖅᑯᑎᒋᒋᐊᒃᑲᓐᓂᒍᒪᒐᒃᑯᑦ ᐃᑉᐸᔅᓴᖅ ᑕᕝᕙᓂ 

ᐅᖃᐅᓯᕆᓚᐅᖅᑕᕋ ᒪᓕᒐᓕᐅᕐᕕᒻᒥ. ᑖᓐᓇ 

ᒥᓂᔅᑐᕆᔭᐅᔪᖅ ᓄᓇᓕᓐᓄᑦ ᒐᕙᒪᒃᑯᓄᓪᓗ 

ᐱᔨᑦᑎᕋᖅᑎᑯᓐᓄᑦ ᐃᖅᑲᐅᒪᓂᐊᕐᖓᑦ 

ᐊᐱᖅᓱᖃᑦᑕᖅᓯᒪᒐᒃᑯ ᐊᑕᐅᓯᐊᕐᓇᖓ ᐅᖅᓱᐊᓗᒻᒧᑦ 

ᐸᔪᑦᑕᐅᓂᕆᖃᑦᑕᑕᑦᑎᓐᓂᒃ.  

 

ᒫᓐᓇ ᐱᕕᖃᕐᓂᓐᓂ ᑖᓐᓇ ᐊᔭᐅᕆᐊᒃᑲᓐᓂᕈᒪᔭᕋ 

ᒥᓂᔅᑕᐅᑉ ᐱᓕᕆᕕᖓ ᐅᖅᓱᐊᓗᓕᕆᔨᒃᑯᑦ 

ᖃᓂᔅᓴᕐᓗᑎᒃ ᐱᓕᕆᖃᑎᖃᖁᓪᓗᒋᑦ 

ᐅᖅᓱᐊᓗᓐᓂᒃ ᐸᔪᑦᑎᕆᔨᐅᕙᑦᑐᓂᒃ ᓄᓇᓕᓐᓂ 

ᐊᓯᖏᓐᓂᓪᓗ ᑕᕝᕙᓂ ᐅᒥᐊᕐᔪᐊᒃᑯᑦ 

ᐸᔪᒃᑕᐅᓕᕐᒥᑉᐸᑕ ᐅᖅᓱᖅᑑᒧᑦ.  

 

ᐃᓱᒫᓘᑎᓂᒃ ᖃᐃᑦᑎᔪᖃᖃᑦᑕᖅᓯᒪᒻᒪᑦ ᐅᖅᓱᐊᓗᒃ 

ᐅᒥᐊᕐᔪᐊᒥᑦ ᓄᓇᒨᖅᑲᑦᑕᐅᓕᕋᐃᒻᒪᑦ. ᑖᒃᑯᐊ 

ᓱᓪᓗᓕᖏᑦ ᐃᒪᐃᔭᖅᑕᐅᑎᐊᖅᐸᖏᒻᒪᑕ 

ᐅᖅᓱᐊᓗᐃᔭᖅᑕᐅᑦᑎᐊᖅᐸᖏᒻᒪᑕ ᐊᓯᐊᓄᑦ 

ᒑᓯᒧᖔᖅ ᐊᑐᖅᑕᐅᓂᐊᓕᖅᑎᓪᓗᒍ. ᐃᓱᒫᓘᑎᖃᕋᒪ 

ᐊᑦᔨᒌᖏᑦᑐᓂᒃ ᐅᖅᓱᒃᓴᓂᒃ ᑕᒪᒃᑯᓂᖓ 

ᐅᖅᓱᐊᓗᓐᓂᒃ ᐊᒻᒪ ᒑᓯᓂᒃ 

ᑲᑎᑎᕈᓘᔭᖅᑐᖃᑉᐸᓪᓚᐃᕙᓕᕐᖓᑦ ᐊᒻᒪ 

ᑕᐃᒪᐃᑉᐸᑦ ᓱᕋᐃᒍᓐᓇᕐᖓᑕ ᐊᐅᓚᐅᑎᖏᓐᓂᒃ 

ᓯᑭᑑᑦ, ᐊᒻᒪ ᓱᓇᒃᑯᑖᑦ ᓄᓇᓕᓐᓂ. 

 

ᒥᓂᔅᑕ ᖁᔭᒋᔭᕋ ᑕᒪᓐᓇ ᑕᑯᒋᐊᕈᓐᓇᖅᑲᒍ ᐊᒻᒪ 

ᐊᐱᖅᑯᑎᔅᓴᖃᒃᑲᓐᓂᓛᕐᒥᔪᖓ ᐃᖃᓗᓐᓄᑦ 

ᐅᑎᕐᒥᒍᑦᑕ ᒪᐃᖑᓕᖅᑲᑦ. ᖃᐅᔨᒐᓱᓪᓗᖓ 

ᓱᒋᐊᖅᑕᐅᓯᒪᓕᕋᓗᐊᕐᒪᖔᑦ ᑕᒪᓐᓇ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐊᐃᕕᓕᖕᒧᑦ, ᒥᔅᑕ ᒪᑉᓴᓚᒃ. 

ᓄᓇᓖᑦ ᓯᐊᒻᒪᖅᑎᕐᕕᐅᓯᒪᖏᑦᑐᑦ (ᒪᑉᓴᓚᒃ) 

 

ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᓯᕗᓪᓕᕐᒥᖃᐃ 

ᐅᖃᕈᒪ ᑭᖑᓪᓕᖅᐹᕆᒐᑦᑎᒍᑦ ᑖᓐᓇ ᐅᑭᐅᖅ 

ᐃᒃᓯᕙᓂᕆᔭᕗᑦ ᐅᑉᓗᒥ, ᐃᓛᒃ ᐅᑭᐅᖅ ᑖᓐᓇ 

ᓯᕗᓂᕆᓚᐅᖅᑕᕗᑦ. ᖁᔭᓐᓇᒦᕈᒪᑉᓗᒋᑦ 

ᒪᓕᒐᓕᐅᖅᑏᑦ ᐊᒻᒪᑦᑕᐅᖅ  

ᑐᓐᖓᓇᖅᐸᖕᒪᑕ ᐃᖃᓗᖕᒥᐅᑕᐃᑦ. ᑕᒪᑐᒥᖓ 

ᖁᕕᐊᓲᑎᖃᖅᐳᖓ ᑐᓐᖓᓇᕐᕕᐅᓐᓇᖅᐸᖕᒪᑦ. 

 

ᐅᖃᖅᑎᑦᑎᔩ, ᑖᓐᓇ ᐅᖃᐅᓯᕆᔪᒪᔭᕋ 

ᐅᖃᐅᓯᕆᓕᓵᖅᓯᒪᖏᒻᒥᔭᕋ ᑕᒪᒃᑯᐊ ᓄᓇᓕᕋᓛᑦ 

ᓯᐊᒻᒪᖅᑎᕐᕕᐅᓯᒪᖏᑦᑐᑦ ᐱᓕᕆᐊᒃᓴᓂᒃ 

ᒐᕙᒪᒃᑯᓐᓄᑦ.  

 

ᐅᖃᖅᑎᑦᑎᔩ, ᑖᓐᓇ ᐊᒃᓱᕈᕈᑎᒋᖃᑕᐅᓯᒪᒐᒃᑯ 

ᐊᖏᔪᓪᓚᕆᖕᒥᒃ ᐱᑦᔪᑎᒋᓪᓗᒍ ᐱᓕᕆᐊᒃᓴᖅ 

ᐊᔪᕐᓇᓪᓚᕐᑖᕐᓂᖓᓂᒃ ᓄᓇᓕᕋᓛᖕᓂᑦ ᓄᓇᕗᑦᒥ 

ᐊᒻᒪᓗ ᑕᑯᒃᓴᐅᓪᓚᕆᒃᓯᒪᓪᓗᓂ ᓇᐅᒃᑯᓗᒃᑖᑦᑎᐊᖅ 

ᑕᒪᓐᓇ ᐊᔪᖅᓴᕐᓂᖅ. ᑕᐃᒪᓐᓇᐃᑦᑑᑎᓪᓗᒍ ᑖᒃᑯᐊ 

ᒐᕙᒪᒃᑯᑦ ᐃᓱᒪᖁᑦᑎᐊᓪᓚᕆᒃᐸᒃᑲ ᐃᒪᓐᓇ 

ᐊᒃᓱᕈᕐᓗᑎᒡᓗ ᑕᒪᒃᑯᓂᓐᖓᑦ ᐊᑭᑐᔫᑎᓂᒃ 

ᐱᖁᑎᓂᒃ ᓴᖅᑭᑦᑎᓂᐊᕌᖓᑕ ᒐᕙᒪᒃᑯᓐᓂᑦ 

ᐊᐅᓚᑕᐅᓂᐊᖅᑐᓂᒃ ᓄᓇᓕᕋᓛᑦ 

ᐃᓱᒪᒋᔭᐅᑦᑎᐊᖁᑉᓗᒋᑦ, ᐱᔾᔪᑎᒋᓪᓗᒍ ᑕᒪᒃᑯᓂᖓ 

ᐱᓕᕆᐊᒃᓴᖏᑦ ᑭᓐᖒᒪᓪᓚᕆᖕᓂᖏᓐᓂᒃ.  

 

ᐅᖃᖅᑎᑦᑎᔩ, ᑖᒃᑯᐊ ᑭᓐᖒᒪᔭᐅᓪᓚᕆᓲᖑᖕᒪᑕ 

ᐊᒻᒪᓗ ᓇᓗᓇᓐᖏᑦᑐᖅ ᑖᒃᑯᓇᓐᖓᑦ 

Hᐋᒻᒪᓚᒃᑯᓐᓂᑦ ᐊᐱᕆᔭᐅᑐᐊᖅᐸᑕ 

ᑐᓐᖓᓱᒃᑎᑦᑎᒐᔭᖅᑐᑦ. ᓄᓇᓖᑦ ᑕᒪᒃᑯᐊ 

ᓯᐊᕐᒪᖅᑎᑦᑎᕕᐅᓯᒪᓐᖏᑦᑐᑦ ᐱᓕᕆᐊᒃᓴᓂᑦ 

ᓴᖅᑭᑎᑦᑎᕕᐅᔪᒪᒐᑎᒃ. ᖃᓄᐃᑦᑐᑐᐃᓐᓇᑦᑎᐊᕐᒥ 

ᐱᓕᕆᐊᒃᓴᖃᕈᓐᓇᖅᑐᒥᒃ. ᐆᒃᑑᑎᒋᑐᐃᓐᓇᕐᓗᒍ 

ᐃᑲᔪᖅᑕᐅᕖᑦ ᑎᒥᒥᓄᑦ ᐊᔪᕈᑎᖃᖅᑐᒧᑦ, 

ᐊᔪᓕᖅᓯᒪᔪᓄᑦ ᒪᒃᑯᖕᓂᖓ ᐃᒥᐊᓗᖕᒧᑦ ᓱᓇᓄᑦ 

ᐋᖓᔮᕐᓇᖅᑐᓄᑦ ᐊᑐᓗᐊᖅᑐᓄᑦ, ᑕᒪᓪᔮᓘᖕᒪᑕ 

ᐆᒃᑑᑎᑐᐃᓐᓇᑦᑎᐊᖅ.  

 

ᑕᐃᒪ ᑖᒃᑯᐊ ᒐᕙᒪᒃᑯᑦ 

ᐃᓱᒪᒃᓴᖅᓯᐅᖁᑦᑎᐊᓪᓚᕆᒃᑲᓗᐊᖅᐸᒃᑲ ᑖᒃᑯᐊ 

ᓄᓇᓕᕋᓛᑦ ᓴᖅᑭᑎᑦᑎᕕᐅᖁᑉᓗᒋᑦ ᑕᕝᕙᓂ 

ᒪᓕᒐᓕᐅᕐᕕᐅᓂᑦᑎᓐᓂᑦ ᐅᑭᐅᓄᑦ 

ᐱᖓᓲᓂᐊᖅᑐᓄᑦ ᓱᓕ. ᖁᔭᓐᓇᒦᒃ, ᐅᖃᖅᑎᑦᑎᔩ.  

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᑐᓄᓂᕐᒧᑦ, ᒥᔅᑕ ᐃᓄᒃ.  

ᐱᒃᑯᒍᓱᖕᓂᖅ ᒥᑦᑎᒪᑕᓕᖕᒥᐅᑦ 

ᐱᓐᖑᐊᖅᑎᖏᑦ (ᐃᓄᒃ) 

 

ᐃᓄᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᒥᑦᑎᒪᑕᓕᖕᒥᐅᑦ 

ᐅᓐᓄᓴᒃᑯᑦ, ᓄᓇᕗᑦᒥᐅᖑᖃᑎᕗᓪᓗ.  

 

ᐅᖃᖅᑏ, ᐅᖃᐅᓯᖃᕈᒪᓪᓗᖓ ᐃᓛᒃ, 

ᐱᒃᑯᒍᓱᒍᒪᓪᓗᖓ ᐅᓪᓗᒥ ᓂᑯᕕᑦᑐᖓ 

ᐱᓇᓱᐊᕈᓯᐅᑉ ᓄᕐᖑᐊᓂ ᑲᑎᒪᔨᐅᖃᑎᒐ ᒥᔅᑕ 

ᕿᔪᒃᑖᖅ ᐅᖃᐅᓯᖃᓚᐅᕐᒪᑦ ᒪᐅᖓ 

ᐊᖅᓴᕆᐊᖅᑐᖅᓯᒪᔪᖃᓚᐅᕐᒪᑦ. ᐅᕙᖓᑦᑕᐅᖅ 

ᑕᐃᒃᑯᓂᖓ ᐅᖃᐅᓯᖃᕈᒪᓪᓗᖓ ᐅᓪᓗᒥ, ᑕᐃᒃᑯᐊ 

ᐱᒃᑯᒋᔪᒪᓪᓗᒋᑦ ᒥᑦᑎᒪᑕᓕᖕᒥᐅᑦ ᐃᓚᐅᓚᐅᖅᑐᑦ.  

 

ᐅᖃᖅᑏ, ᒪᑯᐊ ᓄᓇᓕᖁᑎᕗᑦ ᓄᓇᕗᑦ 

ᐃᓗᐊᓃᑦᑐᑦ, ᐅᖓᓯᖕᓂᖅᓴᐅᔪᑦ ᒪᑯᓇᖓ 

ᓄᓇᓕᕐᔪᐊᖑᔪᓂᑦ. ᓲᕐᓗ ᐃᖃᓗᖕᓂ ᕿᑭᖅᑖᓗᖕᒥᑦ. 

ᑮᓇᐅᔭᓂᑦ ᐅᓄᖅᑐᒻᒪᕆᐊᓗᖕᓂᑦ 

ᐱᕈᖅᓴᐃᓇᓱᒋᐊᖃᓕᖃᑦᑕᕐᒪᑕ ᐃᓚᐅᔪᒪᓪᓗᑎᒃ. 

ᐱᓐᖑᐊᖅᑐᖃᖅᑎᓪᓗᒍᓘᓐᓃᑦ, 

ᖃᓄᐃᓕᐅᖅᑐᖃᖅᑎᓪᓗᒍ.  

 

ᖃᖓᑕᓂᕐᓗ ᑕᒪᓐᓇ ᐊᑭᑐᔪᕐᔪᐊᒻᒪᕆᐊᓘᖕᒪᑦ. 

ᑖᒃᑯᐊ ᒥᑦᑎᒪᑕᓕᖕᒥᐅᑦ ᐊᕐᓇᐃᓪᓗ ᐊᖑᑎᓪᓗ 

ᒪᐅᓐᖓᕈᓐᓇᖅᓯᓚᐅᕐᒪᑕ ᓇᖕᒥᓂᖅ 

ᑮᓇᐅᔭᓕᐅᖃᑦᑕᕈᓘᔭᖃᑦᑕᖅᓯᒪᒐᒥ. ᐃᖕᒥᖕᓂᒃ 

ᐊᔪᕈᓐᓃᖅᑎᓐᓇᒥ ᐃᓚᐅᔪᓐᓇᓚᐅᕐᒪᑕ.  

 

ᐊᒻᒪᓗ ᕿᑭᖅᑕᕐᔪᐊᕐᒥᐅᑦ ᑲᑎᒪᔨᐅᖃᑎᒐ 

ᐅᖃᓚᐅᕐᒪᑦ ᐃᑲᔪᖅᑕᐅᓂᑭᓪᓚᕆᒃᑐᐊᓘᓪᓗᑎᒃ  

ᒪᐅᓐᖓᕈᑎᒃᓴᖏᓐᓄᑦ ᖃᖓᑕᔾᔪᑎᒃᓴᖏᓐᓄᓪᓗ.  

ᑕᕝᕘᓇ ᓄᓇᖅᑲᑎᒃᑲᓕ 

ᐱᒃᑯᒋᔪᒪᓗᐊᓪᓚᕆᓚᐅᖅᐸᒃᑲ ᐊᒻᒪᓗ 

ᒥᑦᑎᒪᑕᓕᖕᒥᐅᓄᑦ ᐱᒃᑯᒋᔭᐅᖁᓪᓚᕆᑭᓪᓗᒋᑦᑕᐅᖅ. 

ᑖᒃᑯᐊ ᐱᓐᖑᐊᕆᐊᖅᑐᖅᓯᒪᔪᑦ, 

ᐱᓐᖑᐊᕆᐊᖅᑐᕈᑎᒃᓴᒥᓄᒃ 

ᐊᒃᓱᕈᑐᐃᓐᓇᖃᑦᑕᖏᒻᒪᑕ, 

ᑮᓇᐅᔭᓕᐅᕆᐊᖃᕐᓂᕐᒥᓄᓪᓗ 

ᐊᒃᓱᕈᕆᐊᖃᓕᖃᑦᑕᖅᖢᑎᒃ.  

 

ᐅᖃᖅᑏ, ᐅᑯᐊ ᑕᐃᑲᐃᓐᓇᓚᐅᕐᓚᒃᑲ 

ᐱᒃᑯᒋᓪᓚᕆᒃᑕᒃᑲ ᒥᑦᑎᒪᑕᓕᖕᒥᐅᑦ ᒪᐅᖓ 

ᐃᓚᐅᓚᐅᖅᑐᑦ. ᐊᖑᑎᓂᑦ ᐅᑯᐊᖑᔪᑦ:  

 

ᓄᐊᒪᓐ ᐃᓅᑎᖅ;  

ᐲᑕ ᐃᓅᑎᖅ; 

ᖁᕕᖅ ᐃᓅᑎᖅ, ᑖᒃᑯᐊ ᐊᑖᑕᒋᔭᐅᔪᖅ ᐃᕐᓂᖏᓪᓗ 

ᒪᕐᕉᒃ;  

ᔮᓯ ᓴᐃᒨᓂ;  

ᐊᐃᐱᓕ ᐆᑕᕙᒃ;  

ᕋᓐᑎ ᖁᐊᕋᖅ;  

ᔮᓐ Hᐊᓐᑐᓴᓐ; ᐊᒻᒪᓗ,  

ᓯᑏᕙᓐ ᐃᓄᐊᕋᖅ.  

 

ᐊᒻᒪᓗᑦᑕᐅᖅ ᐅᖃᖅᑏ, ᐊᕐᓇᓂᒃ ᐃᓚᐅᓚᐅᖅᑐᑦ:  

 

ᔩᓂ ᑭᒍᑦᑕᖅ;  

ᔭᓂᕗ ᑲᐅᑕᐃᓐᓄᒃ;  

ᐃᐊᒪ ᐊᑕᒍᑦᑕᒃ;  

ᔩᓇ ᖁᒪᖔᐱᒃ;  

ᐋᐱ ᐆᑦᑐᕙᒃ; ᐊᒻᒪᓗ  

ᐃᐊᒪᓕ ᐅᓈᓕᒃ.  

 

ᒥᑦᑎᒪᑕᓕᖕᒥᐅᓂᒃ ᐊᒻᒪᓗ ᓄᓇᕗᑦᒥᐅᓂᒃ 

ᐱᒃᑯᒋᔭᐅᔪᓯ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᑕᓯᐅᔭᕐᔪᐊᕐᒧᑦ, ᒥᔅᑕ ᕋᒻᐴᑦ. 



ᐊᐃᑉᐱᖅ, ᒫᑦᓯ 17, 2015 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᐃᒃᐱᒋᔭᐅᔪᑦ ᐅᑭᐅᒥ ᑲᑎᒪᓂᕐᒥ (ᕋᒻᐴᑦ) 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ 

ᐅᓐᓄᓴᒃᑯᑦ. ᐅᓪᓗᒥ ᑭᖑᓪᓕᖅᐹᓕᖅᑎᓪᓗᑕ 

ᐅᑭᐅᒃᑯᑦ ᑲᑎᒪᕐᔪᐊᕐᓂᕆᔭᑦᑎᓐᓂ, ᖁᕕᐊᓱᑉᐳᖓ 

ᐱᕕᖃᖅᑎᑕᐅᒍᓐᓇᕋᒪ ᖁᔭᒋᒍᒪᓪᓗᒋᑦ 

ᓴᓂᑭᓗᐊᕐᒥᐅᑦ ᐃᑲᔪᖅᓱᐃᓂᖏᓐᓄᑦ.  

 

ᑮᓇᐅᔭᖅᑐᕈᑎᒃᓴᓂᑦ ᐱᓕᕆᓂᖃᖅᑎᓪᓗᑕ ᐊᓰᑦ 

ᐱᔭᒃᓴᓕᒻᒪᕆᐊᓘᓯᒪᒐᑦᑕ ᐊᒻᒪᓗ ᖁᔭᓐᓇᒦᕈᒪᕙᒃᑲ 

ᑕᐃᒃᑯᐊᓕᒫᖅ ᐃᖅᑲᓇᐃᔭᖅᑎᐅᕙᒃᑐᑦ 

ᒪᓕᒐᓕᐅᕐᕕᖕᒥ ᐱᓕᕆᑦᑎᐊᕈᓐᓇᕐᓂᕆᔭᖏᓐᓄᑦ.  

 

ᐅᖃᖅᑏ, ᒪᓕᒐᓕᐅᖅᑎᐅᓪᓗᑕ ᑲᑎᒪᕐᔪᐊᓕᕋᐃᒐᑦᑕ 

ᐃᖃᓗᖕᓂ ᐊᑯᓂᐅᔪᒃᑯᑦ, ᐊᒥᓱᓂᑦ 

ᑐᕚᖃᕆᐊᖃᓲᖑᒐᑦᑕ ᓄᓇᓕᖁᑎᒋᔭᑦᑎᓐᓂᑦ 

ᖃᓄᐃᓕᐅᕐᓂᐅᔪᓂᑦ ᐊᒻᒪᓗ ᐃᓱᒫᓗᒍᑕᐅᔪᓂᑦ 

ᑕᕝᕙᓂ ᒪᓕᒐᓕᐅᕐᕕᖕᒥ ᐅᖃᐅᓯᕆᒍᓐᓇᖁᓪᓗᒋᑦ.  

 

ᖁᔭᓐᓇᒦᕈᒪᓗᐊᕐᒥᔭᒃᑲ ᒪᐃᔭᒋᔭᕗᑦ, ᑲᑎᒪᔨᖏᓪᓗ, 

ᐃᖅᑲᓇᐃᔭᖅᑎᖏᓪᓗ, ᐃᓕᓴᐃᔩᑦ, ᐋᓐᓂᐊᓯᐅᖅᑏᑦ, 

ᐊᒻᒪᓗ ᓄᓇᓕᖕᓂ ᐃᓪᓗᓕᕆᔨᒃᑯᑦ 

ᑲᑎᒪᔨᕋᓛᖑᔪᓂᑦ. ᖃᐅᔨᒪᔪᐃᓐᓇᐅᒐᑦᑕ ᑖᒃᑯᐊ 

ᐃᖅᑲᓇᐃᔭᖅᑏᑦ ᐱᔨᑦᑎᖅᑎᐅᒻᒪᑕ ᓄᓇᓕᒥᐅᑕᐅᔪᑦ 

ᐱᔨᑦᑎᖅᑕᐅᒍᓐᓇᖁᓪᓗᒋᑦ, 

ᐊᒃᓱᕈᕐᓂᕆᖃᑦᑕᖅᑕᖏᑦ ᖁᔭᓐᓇᒦᑦᑎᐊᖃᒃᑲ.  

 

ᐅᖃᖅᑏ, ᐅᓪᓗᒥ ᓴᐃᓐᑦ ᐹᑐᕆᒃ ᐅᓪᓗᕆᑎᓪᓗᓂᐅᒃ 

ᐱᕕᖃᕐᕕᒋᓂᐊᕋᒃᑯ ᐆᔭᐅᔭᕐᒥᒃ ᖃᐅᔭᔪᑎᑐᑦ 

ᑲᔪᓂᓯᖅᑎᑐᑦ ᐅᖃᐅᓯᖃᒐᓚᓪᓗᖓ ᖃᑕᖑᑎᒌᑦ 

ᒥᔅᓵᓄᑦ. ᒪᓕᒐᓕᐅᖅᑎᓕᒫᓪᓗ ᖃᐅᔨᒪᒻᒪᑕ 

ᐱᒡᒐᓇᖅᓯᖃᑦᑕᕐᖓᑦ ᖃᑕᓐᖑᑎᒋᔭᕗᑦ 

ᕿᒪᐅᖅᑲᓕᕋᐃᒐᑦᑎᒍᑦ ᐊᑯᓂᐅᔪᒃᑯᑦ.  

 

ᐱᕕᖃᕈᒪᔪᖓ ᑐᓴᖅᑎᑦᑐᒪᓪᓗᓯ ᖃᐅᒃᐸᑦ 

ᐃᕐᖑᑕᕐᒪ ᓇᓪᓕᐅᓐᓂᖅᓯᐅᕐᕕᒋᓂᐊᕐᒪᒍ 

ᒪᕐᕈᓐᖑᕐᓗᓂ. ᐅᒡᒍᐊᓇᖅᑑᒐᓗᐊᖅ,  

ᑕᐃᑲᓃᑦᑐᓐᓇᔾᔮᖏᓐᓇᒪ. ᓇᓪᓕᐅᑎᑦᑎᐊᕆᑦ, 

ᔭᐃᑕᓐ ᐅᓪᓗᑯᑎᒋᓂᐊᕋᕕᐅᒃ. ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐊᕐᕕᐊᑦ ᐊᒡᒍᐊᓄᑦ ᐊᒻᒪ 

ᑎᑭᕋᕐᔪᐊᕐᒧᑦ, ᒥᔅᑕ ᖁᒃᓱᒃ. 

ᐅᓪᓗᑲᑦᑎᐊᖁᔨᓂᖅ ᓴᐃᓐᑦ ᐹᑐᕆᒃᒥ 

(ᖁᒃᓱᒃ) 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᐅᖃᖅᑏ, ᐅᑉᓗᒃᑯᑦ 

ᓄᓇᕗᑦᒥᐅᑦ ᐊᒻᒪᓗ ᐊᕐᕕᐊᕐᒥᐅᖃᑎᒃᑲ 

ᑎᑭᕋᕐᔪᐊᕐᒥᐅᓪᓗ ᐊᓄᕌᕋᓗᐊᖅᑎᓪᓗᒍ ᑖᓪᕙᓂ 

ᑭᕙᓪᓕᕐᒥ ᐱᖅᓰᕐᓇᕐᒪ’ᓐᖒᖅ, (ᑐᓵᔨᑎᒍᑦ): 

ᐱᖅᓯᕈᓐᓃᓂᐊᖅᑑᒐᓗᐊᕉᖅ ᐅᓐᓄᓴ.  

 

ᐅᖃᖅᑏ, (ᑐᓵᔨᑎᒎᕈᓐᓃᖅᑐᖅ) ᑖᓐᓇ 

ᐱᖃᓐᓈᕋᑦᑕᐅᖅ, (ᑐᓴᔨᑎᒍᑦ) ᐊᑭᐊᓐᓃᑦᑐᖅ 

ᓇᓪᓕᐅᑎᑦᓯᐊᖁᕙᕋ Happy Birthday-ᕈᐊᖅᖢᒍ. 

ᐅᑉᓗᖃᑦᓯᐊᕐᒪᑦ ᓇᓗᓇᓐᖏᑉᐳᖅ. ᐅᖃᐅᔾᔭᐅᓚᐅᕋᒪ 

(ᑐᓵᔨᑎᒍᑦ) 35-ᖑᖅᑰᓕᕐᒪᑦ ᐅᓪᓗᒥ. 

 

>>ᐃᓪᓚᖅᑐᑦ. 

 

(ᑐᓵᔨᑎᒎᕈᓐᓃᖅᑐᖅ) ᐊᒻᒪᑦᑕᐅᖅ ᐅᑉᓗᒥ St. 

Patrick Day-ᖑᑎᓪᓗᒍ ᑕᐃᒪᓐᓇ 

ᐅᑉᓗᖃᑦᓯᐊᖁᕙᒃᑲ ᑕᐃᒃᑯᐊ ᐊᒃᑲᒐ ᑕᐃᓐᓇ 80-

ᖑᕐᒪᑦ ᐅᓪᓗᒥ. ᓄᓕᐊᖓᓗ ᔨᐊᓂᑦ. ᐅᑉᓗᒥ 

ᑕᐃᑲᓂ ᖁᕕᐊᓱᖅᑰᕐᒪᑕ ᐅᑉᓘᔪᒥ ᕼᐋᓚᑕᐃᖑ’ᒪᑦ 

ᑖᕙᓂ. ᓲᖅ, (ᑐᓵᔨᑎᒍᑦ) ᖁᕕᐊᓱᖁᕙᒃᑲ ᐊᒃᑲᒐ 

ᑕᐃᕕᑦ ᔨᐊᓇᑦᓗ.  

 

(ᑐᓵᔨᑎᒎᕈᓐᓃᖅᑐᖅ) ᑭᖑᓪᓕᖅᐹᓕᖅᑎᑉᓗᑕ 

ᐊᖏᕐᕋᐅᑦᑎᐊᕐᓂᐊᖅᐳᕼᐃ. ᑭᖑᓪᓕᖅᐹᒥᒃ 

ᐊᖏᕐᕋᐅᑎᐊᕐᓂᐊᖅᐳᓯ ᓄᓇᑦᓯᓐᓄᑦ.  



ᐊᐃᑉᐱᖅ, ᒫᑦᓯ 17, 2015 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

(ᑐᓵᔨᑎᒍᑦ) ᐊᒻᒪᓗ ᐊᖏᕐᕋᐅᕙᓪᓕᐊᓕᖅᑎᓪᓗᓯ 

ᐊᖏᕐᕋᑎᐊᕐᓂᐊᖅᐳᓯ. ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐊᒡᒍᒧᑦ, ᒥᔅᑕ ᖁᐊᓴ. 

ᐃᓪᓗᓕᒻᒥ ᑕᕐᕆᔭᓕᐊᖅ ᒪᓕᒡᓗᑎᑦ (ᖁᐊᓴ) 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ 

ᐊᒻᒪᓗ ᐅᑉᓗᒃᑯᑦ ᒪᓕᒐᓕᐅᖅᑎᐅᖃᑎᒃᑲᓗ 

ᑕᒫᓃᑦᑐᓪᓗ ᑕᒪᕐᒥᑦᑎᐊᖅ ᐊᒻᒪ ᐃᒡᓗᓕᖕᒥᐅᑦ.  

 

ᐅᖃᖅᑎᑦᑎᔩ, ᐅᓪᓗᒥ ᓇᖏᖅᓯᖕᒥᔪᖓᐃᓛᒃ 

ᐃᒡᓗᓕᒃ ᑕᑯᒃᓴᐅᑎᓚᐅᐱᓪᓛᕐᔪᖕᓂᐊᕋᒃᑯ ᓄᓇᕗᑦ. 

ᑕᐃᒪ ᒫᓐᓇ ᑕᕐᕆᔭᓕᐅᓕᕐᒥᖕᒪᑕ 

ᖃᐅᔨᒪᔭᐅᑦᑎᐊᖂᖅᖢᓂᓗ ᐃᒡᓗᓕᒃ 

ᑕᕐᕆᔭᓕᐅᖅᓯᑎᓂᒃ ᐃᓄᖃᐅᕐᒪᑦ.  

 

ᑕᐃᒪ ᒫᓐᓇ ᑕᕐᕆᔭᓕᐅᖅᑕᐅᔪᖅ ᐊᑎᖃᑦᑐᖅ, 

ᑖᒃᑯᓇᓐᖓᑦ ᑭᖑᓪᓖᓂᒃ ᑕᕐᕆᔭᓕᐅᖅᑎᓂᒃ ᒫᓐᓇ 

ᓴᓇᔭᐅᔪᖅ. ᐊᑎᖃᑦᑐᖅ ‘ᒪᓕᒡᓗᑎᑦ’ ᑖᓐᓇ ᑕᕝᕙ 

ᒫᓐᓇ ᐋᖅᑭᒃᓱᖅᑕᐅᓕᑕᐃᓐᓇᖅᑐᖅ ᑕᒫᓂ 

ᐅᓪᓗᖅᓯᐅᑎᒋᔭᑦᑎᓐᓂ ᐱᒋᐊᓚᐅᖅᖢᓂ. ᐊᒻᒪ 

ᑖᓐᓇ ᖃᐅᔨᒪᔭᐅᑦᑎᐊᖅᑰᓕᖅᑐᖅ 

ᑐᑭᒧᐊᒃᑎᑦᑎᒋᔭᐅᔪᖅ ᔮᑲᕋᐃᐊᔅ ᑯᓄᒃ. ᑖᔅᓱᒥᖓ 

ᑕᐃᒪ ᐋᖅᑭᒃᓱᐃᔨᐅᖕᒪᑦ ᐊᒻᒪ ᐱᖃᑎᖃᖅᖢᓂ 

ᓇᑖᖅ ᐅᖔᓛᖅ ᐊᒻᒪ ᑖᓐᓇ 

ᖃᐅᔨᒪᔭᐅᑦᑎᐊᖅᑰᓕᕐᒥᔪᖅ ᑕᕐᕆᔭᖃᑦᑕᖅᑐᓄᑦ 

ᑖᒃᑯᓇᓐᖓᑦ ᓴᓇᔭᐅᔪᓂᒃ.  

 

ᑕᐃᒪ ᐃᒡᓗᓕᖕᒥᐅᑦ ᓇᖕᒥᓂᖅ ᓴᓇᖃᑦᑕᕐᒪᑕ 

ᓱᓇᓕᒫᓂᒃ ᑕᕐᕆᔭᑎᓕᐅᕐᓂᐊᓕᕌᖓᑕ. ᐃᒻᒪᖃ 

ᖃᕋᓴᐅᔭᖃᑦᑕᖅᑐᓄᑦ ᐃᓚᖏᓐᓄᑦ 

ᑕᑯᔭᐅᖃᑦᑕᖅᑐᒃᓴᐅᕗᑦ ᓴᓇᖃᑦᑕᖅᑕᖏᑦ. 

ᑲᒡᒋᓕᐅᓚᐅᖅᐸᒃᖢᑎᒡᓗ, ᓱᓇᓕᐅᖅᐸᒃᖢᑎᒃ ᐊᒻᒪᓗ 

ᓴᓇᑎᑦᑎᖃᑦᑕᕐᒪᑕ ᐊᒥᓱᓂᒃ ᐃᒡᓗᓕᖕᒥᐅᑕᓂᒃ. 

ᒫᓐᓇ ᑕᐃᒪ 20 ᐅᖓᑖᓂ ᓴᓇᑎᑦᑎᓕᕐᒥᔪᐃᑦ 

ᑕᕐᕆᔭᓕᐅᖅᑎᓪᓗᒋᑦ.  

 

ᑖᓐᓇ ᖃᐅᔨᒪᔭᐅᑦᑎᐊᖅᑰᕐᒪᑦ ᐃᒡᓗᓕᖕᒥ, ᔮᑲᕋᐃᐊᔅ 

ᑯᓄᒃ ᑕᕐᕆᔭᓕᐅᖃᑦᑕᖅᓯᒪᑎᓪᓗᒍ, ᐊᑕᓈᕐᔪᐊᑦ 

ᐊᒻᒪᓗ ᑖᓐᓇ ᑭᖑᓪᓕᖅᐹᕆᓚᐅᖅᓯᒪᔭᖓ, 

Journals of Knud Rasmussen.  

ᑖᒃᑯᐊ ᑕᕝᕙ ᓴᓇᖃᑦᑕᖅᑕᖏᑦ ᑕᕐᕆᔭᓕᐅᖅᑎᓪᓗᒍ.  

 

ᑕᐃᒪ ᑖᒃᑯᐊ ᒪᓕᒐᓕᐅᖅᑎᐅᖃᑎᒃᑲ ᐃᓄᐃᓪᓗ 

ᑕᒪᕐᒥᒃ ᐊᔪᓐᖏᑉᐸᑕ ᑖᓐᓇ ᓴᓇᐅᔭᕌᓂᒃᐸᑦ 

ᑕᕐᕆᔭᕆᐊᓛᖅᐳᓯ ᑖᓐᓇ ᐊᑎᖃᓛᖅᑑᖅ, 

“ᒪᓕᒡᓗᑎᑦ”. ᑖᔅᓱᒥᖓ ᑐᓴᐅᒪᑎᑦᑎᖁᔨᕗᖓ 

ᑕᕝᕙᓂ ᒪᓕᒐᓕᐅᖅᑎᐅᖃᑎᓐᓂᒃ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐅᖅᑯᕐᒥᐅᓄᑦ, ᒥᔅᑕ ᕿᔪᑦᑖᖅ. 

ᓈᓚᐅᑎᒃᑯᑦ ᑐᓴᖅᓴᐅᓂᖏᑦ ᑕᓚᕖᓴᒃᑯᓪᓗ 

ᑕᑯᒃᓴᐅᓂᖏᑦ ᑲᖏᖅᑐᒑᐱᖕᒥ (ᕿᔪᑦᑖᖅ) 

 

ᕿᔪᑦᑖᖅ: ᖁᔭᓐᓇᒦᒃ, ᐅᖃᖅᑏ. ᒫᓐᓇ ᐅᓪᓗᒥ 

ᓂᑯᕕᑦᑐᖓ ᑖᓐᓇ ᑭᒡᒐᑐᖅᑕᒪ ᐊᐃᑉᐸᖓ 

ᐅᖃᐅᓯᕆᔪᒪᓪᓗᒍ ᑲᖏᖅᑐᒑᐱᒃ. ᑕᐃᒪ 

ᖃᐅᔨᒪᒐᑦᑕ ᑐᓴᐅᒪᔭᐅᔪᒪᖃᑦᑕᕋᑦᑕ 

ᖃᓄᑐᐃᓐᓇᑦᑎᐊᖅ ᐱᕙᓪᓕᐊᔭᑦᑎᓐᓂᒃ 

ᓈᓚᐅᑎᒃᑯᓪᓗ ᑏᕖᒃᑯᓪᓗ 

ᑕᑯᓐᓇᖅᑕᐅᔪᒪᖃᑦᑕᖅᑐᑕ. 

 

ᐅᖃᖅᑏ, ᑖᓐᓇ ᑭᒡᒐᑐᖅᑕᒪ ᐊᐃᑉᐸᖓ 

ᐊᑯᓂᒻᒪᕆᐊᓗᒃ ᑕᒪᒃᑯᓄᖓ ᐊᑐᕈᓐᓃᕐᖓᑦ. 

ᓈᓚᐅᑎᓄᓪᓗ ᑐᓵᔪᓐᓇᕋᑎᒃ ᐊᒻᒪᓗ ᑏᕕᒥᒃ 

ᑕᑯᓐᓇᕈᓐᓇᕋᑎᒃ ᐊᕐᕌᒍᓕᒫᐸᓗᒎᖅ ᑕᒪᓐᓇ 

ᐊᑐᕈᓐᓃᕐᖓᑦ. ᐅᖃᖅᑏ, ᑕᒪᓐᓇ 

ᐱᓕᕆᐊᖑᔭᕆᐊᖃᓪᓚᕆᓕᕐᖓᑦ, ᒫᓐᓇ 

ᓂᑯᕕᒍᑎᒋᔭᕋ. ᑕᕝᕗᖓ ᑭᖑᓪᓕᕐᒥ ᑲᑎᒪᓕᕈᑦᑕ 

ᑕᑯᔅᓴᐅᔪᓐᓇᓛᖁᓕᕋᓗᐊᖅᑐᒋᑦ ᑲᑎᒪᔪᑦ.  

 

ᐊᑯᓂᐅᓗᐊᖅᑐᐊᓗᒃ ᑖᓐᓇ ᐱᓕᕆᐊᖑᔪᓐᓃᕐᖓᑦ, 

ᐃᓛᒃ ᐱᔪᓐᓇᐃᓕᓯᒪᓕᕐᖓᑕ ᑖᒃᑯᐊ ᑐᓴᕈᑎᖏᑦ 

ᑲᖏᖅᑐᒑᐱᒻᒥᐅᑦ. ᑐᓴᕈᑎᖃᓐᖏᑎᐊᒻᒪᕆᔅᓯᒪᒻᒪᑕ 

ᓈᓚᐅᑎᖏᓪᓗ ᐱᔪᓐᓇᕋᑎᒃ ᐊᒻᒪᓗ ᑏᕕᖓ 

ᐱᔪᓐᓇᕋᓂ ᐊᕐᕌᒍᓕᒫᖅ. ᑕᒪᒃᑯᐊ 

ᐱᓕᕆᐊᖑᔭᕆᐊᖃᓪᓚᕆᒻᒪᑕ.  



ᐊᐃᑉᐱᖅ, ᒫᑦᓯ 17, 2015 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᑭᖑᓪᓕᕐᒥ ᑕᑯᓛᕈᒪᓕᖅᑕᕋᓗᐊᒃᑲ ᑲᑎᒪᓕᕐᒥᒍᑦᑕ, 

ᐅᕝᕙᓘᓐᓃᑦ ᐋᐱᖅᓲᑎᒋᔪᒫᕋᒃᑯᑦ ᑲᑎᒪᓕᕐᒥᒍᑦᑕ 

ᑖᒃᑯᐊ ᐱᔪᓐᓇᓯᓐᓂᖏᒻᒥᑉᐸᑕ, 

ᐱᔪᓐᓇᖅᓯᑎᑕᐅᓛᖁᔭᕋᓗᐊᒃᑲ ᑭᖑᓪᓕᕐᒥ 

ᑲᑎᒪᓂᖅ ᓈᒻᒪᔅᓯᓚᐅᓐᖏᓐᓂᖓᓂ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᓇᑦᑎᓕᖕᒧᑦ, ᒥᔅ ᐅᒡᔪᒃ.  

ᑰᒑᕐᔪᒻᒨᓛᕐᓂᖅᓴᖅ (ᐅᒡᔪᒃ) 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐅᖃᖅᑎᑦᓯᔩ. 

ᓄᓇᖅᑲᑎᓐᓄᐊᒃᑲᓗ ᐅᑉᓗᒃᑰᖅᐸᒃᑲ 

ᑕᓗᕐᔪᐊᕐᒥᐅᑕᑦ. ᑖᕙᓂ ᕿᑎᕐᒥᐅᓂ 

ᐱᖅᓯᖅᑐᐊᓘᒻᒥᒻᒪᑦ ᑰᒑᕐᔪᒃᒥ, ᐅᑉᓘᓐᓂᒡᒎᖅ 

ᒪᕐᕉᓐᓂᒃ ᐱᖅᓯᓕᕐᒪᑦ ᑎᒻᒥᓲᕐᒥᑦ ᑕᐃᑲᓂ 

ᐊᔪᖅᓯᓯᒪᔪᖃᒻᒪᕆᑦᑐᓂ, ᐅᑉᓘᓐᓂᒃ ᒪᕐᕉᓐᓂᒃ. 

ᓯᓂᒃᑕᕐᕕᐊᓗ ᑕᑕᓯᒪᓪᓗᓂ, ᑭᓯᐊᓂ ᑕᐃᑉᑯᐊ 

ᐃᑲᔪᖅᑕᐅᑦᑎᐊᕐᒪᑕ ᖁᔭᓕᕗᖓ, ᐊᔪᖅᓯᓯᒪᔪᑦ 

ᑖᓪᕙᓂᕐᒥᐅᑦ.  

 

ᑐHᐊᐅᒪᖁᔨᑉᓗᖓ ᑰᒑᕐᔪᖕᒥᐅᓂᑦ ᑕᒫᓂ ᒫᔅᓯ 22-

ᒥᑦ ᑕᐃᑯᓐᖓᕈᒫᕋᒪ, ᑕᐃᓐᓇ ᐃᐊᑦᓇ ᐃᓚᐃᔭᔅ 

ᑲᒥᓯᓇᕆᔭᒃᑯᑦ ᑕᐃᑲᓃᖃᑎᒋᓂᐊᕋᑉᑯ ᐃᓕHᐊᕐᕕᒻᒥ 

ᑕᑯᔭᖅᑐᕐᓗᑕ. ᑕᐃᓐᓇᓗ ᐃᓄᑐᖃᒻᒪᕆᐅᔪᖅ 

ᑕᐃᑲᓂ ᔫᓯ ᐊᖑᑎᓐᖑᕐᓂᖅ ᐊᕝᕙᕆᒐᒃᑯ 

ᐅᑉᓗᒃᑰᑦᑎᐊᖅᐸᕋ, ᐱᖅᓯᕋᓗᐊᖅᑎᓪᓗᒍ ᑕᐃᑲᓂ.  

 

ᓄᓇᖅᑲᑎᒃᑲᓗ ᑐHᐅᒪᖁᑉᓗᒋᑦ ᖁᕕᐊᓱᒃᑐᒍᑦ 

ᐅᓪᓗᒥ ᑭᖑᓪᓖᑐᖅᓯᐅᕋᑉᑕ ᐅᑭᐅᖅHᐃᐅᕐᒥᑦ ᑕᒫᓂ 

ᑲᑎᒪᕕᑦᑎᓐᓂ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᕿᑭᖅᑖᓘᑉ ᓂᒋᐊᓄᑦ, ᒥᔅᑕ ᔪᐊᓇᓯ.  

ᓂᕆᐅᓐᓂᖅ ᐅᐱᕐᖔᒥ (ᔪᐊᓇᓯ) 

 

ᔪᐊᓇᓯ: ᓇᑯᕐᒦᒃ, ᐅᖃᖅᑎᑦᓯᔩ ᐊᒻᒪᓗ ᑐᓐᖓᓱᒋᔅᓯ 

ᑕᕝᕗᖓ ᐳᓛᕆᐊᖅᓯᒪᔪᑦ ᐃᓘᓐᓇᓯ. 

ᒪᓕᒐᓕᐅᖅᑎᐅᖃᑎᒃᑲ ᐅᓐᓄᓴᒃᑯᑦ.  

 

ᑖᓐᓇ ᑭᖑᓪᓕᖅᐹᕆᓕᖅᑕᑎᓐᓂ ᐅᑭᐅᖅ 

ᑲᑎᒪᓂᕆᓚᐅᖅᑕᑎᓐᓂᑦᑕᐅᖅ ᖁᕕᐊᓱᒍᒪᓪᓗᖓ 

ᑖᓐᓇ ᐊᓂᒍᓕᕐᒥᒻᒪᑦ ᐅᑭᐅᕆᔭᕗᑦ.  

 

ᓇᖏᖅᓯᒍᑎᖃᕋᒪᑕ ᐅᔾᔨᕈᓱᒃᑐᐃᓐᓇᐅᖅᑰᕋᑦᑕ 

ᑕᕝᕙᓂ ᐅᑭᐅᖑᔪᒥᑦ ᓂᓪᓚᓱᕕᔾᔪᐊᖅᑐᐊᓘᒻᒪᑦ 

ᑕᒪᓐᓇ ᐊᓂᒍᕐᓂᐊᓕᖅᑎᓪᓗᒍ 

ᖁᕕᐊᓇᕋᓗᐊᕆᓪᓗᓂᑦᑕᐅᖅ ᑕᐃᒪ 

ᐅᐱᕐᖓᔅᓵᖑᓂᐊᓕᕐᒪᑦ ᓯᕿᓂᕐᓗ 

ᓄᐃᑕᑯᑖᓐᓂᖅᓴᐅᕙᓕᖅᑐᓂ 

ᐅᓪᓗᖅᑐᓯᕙᓪᓕᐊᓯᔪᖅ, ᓇᓗᓇᕈᓐᓃᖅᑐᖅ ᐊᒻᒪᓗ 

ᐱᓐᖑᐊᕐᓂᕐᒥᑦ ᑕᒪᓐᓇ 

ᖁᕕᐊᓱᒍᑕᐅᖏᓐᓇᖃᑦᑕᖅᑐᓂ ᓄᓇᓕᓐᓂ 

ᐊᔾᔨᒌᓐᖏᑦᑐᓂ. ᐅᕝᕙᓘᓐᓃᑦ ᑕᕝᕙᖑ 

ᐊᕕᑦᑐᖅᓯᒪᔪᐃᑦ ᓄᓇᕗᑦ ᐃᓗᐊᓂ.  

 

ᐊᒻᒪᓗ ᑖᓐᓇᐃᓛᒃ ᐊᕐᕌᒍᒐᓴᓄᑦ ᐊᑐᖅᑕᐅᓯᒪᓕᕐᒪᑦ 

ᐃᓕᓴᕆᒍᒪᓪᓗᒍ ᑐᓂᒃ ᑕᐃᒻ, ᑕᕝᕙᓂ ᐊᕐᕌᒍᑦᑎᓐᓂ 

50 ᐊᕐᕌᒍᐃ ᐃᖏᕐᕋᓂᖃᕐᓂᐊᓯᒻᒪᑕ. ᐊᒻᒪᑦᑕᐅᖅ 

ᐊᔾᔨᒌᓐᖏᑦᑐᕈᓘᔮᓗᓐᓂᒃ ᐱᓐᖑᐊᖅᑎᑦᑎᖃᑦᑕᕐᒪᑕ 

ᑕᕝᕙᓂ ᓄᓇᓕᐅᔪᒥᒃ. ᐊᔾᔨᒌᓐᖏᑦᑐᐃᑦ ᐊᓯᖏᓐᓂᑦ 

ᓄᓇᓕᓐᓂ ᑎᑭᖃᑦᑕᖅᑐᑎᒃ ᑕᒪᐅᖓ 

ᐱᓐᖑᐊᕆᐊᖅᑐᖅᓱᓂᒃ, ᐊᒻᒪᑦᑕᐅᖅ ᐃᓚᖓ 

ᖃᒧᑕᐅᔭᒃᑯᑦ ᓱᑲᓐᓂᑭᓴᐅᑎᑦᓱᑎᓪᓘᓐᓃᑦ ᑖᕗᖓ 

ᑭᒻᒥᕈᕐᒧᑦ. ᑖᓐᓇ ᐊᑐᖅᑕᐅᒐᓱᐊᑲᐃᓐᓇᕐᒪᑦ 

ᐊᕐᕌᒎᓂᐊᖅᑐᒥᒃ. 

ᐃᖏᕐᕋᑦᑎᐊᕐᓂᐊᑐᔅᓴᐅᒐᓗᐊᖅᑯᑦ.  

 

ᐊᒻᒪᑦᑕᐅᖅ ᑕᐃᒃᑯᐊ ᖁᔭᒋᔪᒪᓪᓗᒋᑦ ᑕᒪᒃᑯᓇᓐᖓᑦ 

ᐋᖅᑭᒃᓱᐃᖃᑦᑕᖅᑐᓂᒃ ᐱᓐᖑᐊᕐᓂᔪᐊᓂᒃ ᐊᒻᒪᓗ 

ᖁᕕᐊᓱᒍᑕᐅᖃᑦᑕᖅᑐᓂᒃ. ᑖᓐᓇ ᐊᕐᕌᒍᕗᑦ ᓱᓕ 

ᓯᕗᓂᑦᑎᓐᓂᑦ ᕿᒥᕐᕈᕙᓪᓕᐊᓂᐊᓕᖅᑎᓪᓗᑕ 

ᑲᔪᓯᑦᑎᐊᖁᕙᒃᑲ ᓄᓇᓕᒋᔭᕗᑦ ᑭᒡᒐᖅᑐᖅᑎᒋᔭᕗᑦ 

ᐊᒻᒪᓗ ᐅᐱᕐᖔᖃᑦᑎᐊᓂᐊᖅᑯᓯ. ᑕᕝᕙᐅᕗᓯ. 

ᖁᔭᓐᓇᒦᒃ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᖁᑦᑎᒃᑐᒧᑦ, ᒥᔅᑕ ᓲᔪᖅ.  



ᐊᐃᑉᐱᖅ, ᒫᑦᓯ 17, 2015 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᖃᐃᖁᔨᓂᖅ ᐃᒃᐱᐊᕐᔪᒻᒧᑦ (ᓲᔪᖅ) 

 

ᓲᔪᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐆᒥᖓ 

ᖁᕕᐊᓱᒍᑎᖃᖅᑐᖓ ᑭᖑᓪᓕᖅᐹᖅᓯᐅᓕᕐᒥᒐᑦᑕ. 

ᑖᓐᓇ ᐅᑭᐅᕆᔭᑦᑎᓐᓂᒃ ᑕᕝᕙᓂ 

ᑲᑎᒪᓂᖃᖅᑎᓪᓗᑕ ᖁᕕᐊᓇᓐᖏᑦᑐᖃᖅᐸᒃᖢᓂ 

ᐃᓛᓐᓂᓪᓗ ᖁᕕᐊᓇᖅᑐᐊᓗᒃᑕᖃᖃᑦᑕᖅᖢᓂ 

ᐱᕋᑖᕐᒪᑦ. ᐃᒡᓚᕐᓇᖅᑐᖃᖅᐸᒃᖢᓂᓗ 

ᖁᕕᐊᓇᖃᑦᑕᕐᒪᑦ.  

 

ᐅᖃᖅᑏ, ᐆᒥᖓ ᓇᓗᓇᐃᖅᓯᕗᖓ ᓄᓇᑦᑎᓐᓄᑦ 

ᐃᓛᒃ ᑕᐃᑯᓐᖓᐅᔪᖃᓛᕐᒪᑦ 

ᐱᒋᐊᕐᕕᐅᓚᐅᖅᓯᒪᓪᓗᓂᓗ, 

ᑐᓐᖓᓱᒃᑎᑦᑎᒐᓗᐊᖅᐳᖓ ᑕᐃᑯᖓ 

ᑕᑯᔭᖅᑐᕈᒪᔪᖃᕈᓂ ᑕᐃᑯᖓ ᕿᒧᒃᓯᐊᓗᖕᓂᒃ 

ᑎᑭᓕᖅᑐᓂᒃ ᖁᕕᐊᓇᒻᒪᕆᓲᖑᖕᒪᑕ ᑕᐃᒃᑯᐊ.  

 

ᐅᖃᖅᑏ, ᐊᒻᒪ ᖁᕕᐊᒋᔭᖃᕐᒥᒐᒪ ᑖᓐᓇ 

ᒪᓕᒐᓕᐅᖅᑎᐅᖃᑎᑦᑎᐊᕚᓗᒃᐳᑦ 

ᐅᑎᒃᑲᓐᓂᕐᓂᑯᕕᓂᖅ ᓇᓪᓕᐅᓐᓂᖅᓯᐅᕐᒪᑦ. 

ᐅᓪᓗᖃᑦᑎᐊᕆᑦ.  

 

ᐊᒻᒪᓗ ᒪᓕᒐᓕᐅᖅᑎᐅᖃᑎᓕᒫᒃᑲ ᐊᑯᓂ 

ᑕᑯᓐᖏᓕᕈᒃᑭᑦ ᐃᓱᒪᒋᖃᑦᑕᕐᓂᐊᕐᒥᒐᒃᑭᑦ 

ᐃᖅᑲᐅᒪᖃᑦᑕᕐᓂᐊᖅᐸᔅᓯ ᑕᒪᔅᓯ.  

 

ᑕᒪᑐᒥᖓ ᖁᕕᐊᓲᑎᖃᖅᐳᖓ ᖃᓄᐃᖏᖦᖢᑕ 

ᐱᔭᕇᖅᓯᓕᕐᒥᒐᑦᑕ. ᖁᕕᐊᓲᑎᖃᖅᐳᖓ ᑕᒪᑐᒥᖓ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎᑦ ᐅᖃᐅᓯᖏᑦ. 

ᐊᑎᖁᑎᖃᕈᓐᓃᕋᒪ. ᑲᔪᓯᓗᑕ. ᓇᐃᓴᐅᑎᖃᒃᑐᖅ 4.  

ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ ᑭᐅᔾᔪᑏᑦ. 

ᓇᐃᓴᐅᑎᖃᖅᑐᖅ 5. ᒪᓕᒐᓕᐅᕐᕕᖕᒧᑦ 

ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᒃ. ᒪᓕᒐᓕᐅᖅᑎ 

ᒥᔅᑕ ᑖᒻ ᓴᒻᒧᖅᑐᖅ. 

 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ ᐳᓛᖅᑎᓂᒃ 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᓪᓗᒥ ᖁᕕᐊᓱᑦᑎᐊᒻᒪᕆᒃᑐᖓ 

ᓇᖏᖅᓯᔪᓐᓇᕋᒪ ᐃᓕᑕᖅᓯᔪᒪᓪᓗᖓ ᓄᓇᕗᑦᒥ 

ᑕᒫᓂ ᓄᓇᓖᑦ ᓯᕗᓕᖅᑎᖏᑦ ᑎᑭᓯᒪᖕᒪᑕ ᑕᒪᐅᖓ 

ᕿᑭᖅᑖᓗᖕᒥᒃ ᒪᐃᔭᐃᑦ ᑲᑎᒪᔪᑦ, ᐃᓛᒃ 

ᑲᑎᒪᔭᖅᑐᖅᓯᒪᔪᑦ ᐊᒻᒪᑦᑕᐅᖅ ᑕᒫᓂ 

ᑐᓂᑦᑎᐊᓐᓃᒻᒪᑕ, ᐃᓕᑕᕆᔭᐅᖁᔭᒃᑲ:  

 

(ᑐᓵᔨᑎᒍᑦ) ᒥᓯᔅ ᔩᓂ ᐃᕼᐊᓪᓗᐊᖅ, ᒪᐃᔭᖓ 

ᐃᖃᓗᒃᑑᑦᑎᐊᕐᒥᐅᑦ, ᐊᖓᔪᖅᑳᖑᔪᖅ ᓄᓇᕗᑦᒥ 

Hᐋᒻᒪᓚᒃᑯᓐᓄᑦ ᑲᑐᔾᔨᖃᑎᒌᒃᑯᓐᓄᑦ;  

 

>>ᐸᑦᑕᑐᖅᑐᑦ 

 

ᒥᓯᔅ ᒥᐊᓕ ᕿᓕᖅᑎ; ᒪᐃᔭᖓ ᕿᑭᖅᑕᕐᔪᐊᖅ 

ᐊᒻᒪᓗ ᑲᑎᒪᔨᐅᖃᑕᐅᔪᖅ ᑖᒃᑯᓄᖓ;  

 

>>ᐸᑦᑕᑐᖅᑐᑦ 

 

ᒥᓯᔅ ᒥᐊᓕ ᐅᐃᓪᒪᓐ; ᒪᐃᔭᖓ ᐃᖃᓗᐃᑦ; 

 

>>ᐸᑦᑕᑐᖅᑐᑦ 

 

ᒥᔅᑕ ᕗᕌᓐᒃ ᐊᐅᑦᓚ; ᒪᐃᔭᖓ ᓴᓂᑭᓗᐊᑉ; 

 

>>ᐸᑦᑕᑐᖅᑐᑦ 

 

ᒥᔅᑕ ᐹᓪᓚᔮᖅ ᕿᐊᑦᓱᒃ; ᑭᓐᖓᕐᓄᑦ ᒪᐃᔭᕆᔭᐅᔪᖅ; 

 

>>ᐸᑦᑕᑐᖅᑐᑦ 

 

ᒥᔅᑕ ᔨᐅᕆ ᓈᑕᓇᐃᓐ; ᑲᖏᖅᑐᒑᐱᒻᒥᐅᓂᒃ 

ᒪᐃᔭᕆᔭᐅᔪᖅ, (ᑐᓵᔨᑎᒎᕈᓐᓃᖅᑐᖅ) ᖃᐃᖏᑦᑐᖅ; 

 

>>ᐸᑦᑕᑐᖅᑐᑦ 

(ᑐᓵᔨᑎᒍᑦ) ᒥᔅᑕ ᒪᓕᒃᑐᖅ ᓚᐃᑕ; ᑭᒻᒥᕈᒻᒥᐅᓄᑦ 

ᒪᐃᔭᕆᔭᐅᔪᖅ; 

 

>>ᐸᑦᑕᑐᖅᑐᑦ 

 

ᒥᔅᑕ ᒧᓯᓯ ᖄᐱᒃ; ᐸᖕᓂᖅᑑᒥᐅᓄᑦ ᒪᐃᔭᒋᔭᐅᔪᖅ; 

 

>>ᐸᑦᑕᑐᖅᑐᑦ 

 

ᒥᔅᑕ ᓵᓕ ᐃᓄᐊᕋᖅ; ᒪᐃᔭᒋᔭᐅᔪᖅ 

ᒥᑦᑎᒪᑕᓕᖕᒥᐅᓄᑦ; 

 

>>ᐸᑦᑕᑐᖅᑐᑦ 

 

ᒥᓯᔅ ᒪᐃᕕᔅ ᒪᓐᓂᒃ, ᒪᐃᔭᕆᔭᐅᔪᖅ 

ᖃᐅᓱᐃᑦᑐᕐᒥᐅᓄᑦ; 

 

>>ᐸᑦᑕᑐᖅᑐᑦ 

 

ᒥᔅᑕ ᐲᑕ ᐃᕙᓗᒃ; ᐃᒡᓗᓕᖕᒥᐅᓄᑦ ᒪᐃᔭᕆᔭᐅᔪᖅ, 

(ᑐᓵᔨᑎᒎᕈᓐᓃᖅᑐᖅ) ᖃᐃᖏᑦᑐᖅ, 

 

>>ᐸᑦᑕᑐᖅᑐᑦ 

 

(ᑐᓵᔨᑎᒍᑦ) ᑲᑎᒪᔩᑦ ᒥᐊᓕ ᑲᑕᓗᒃ−ᐳᕇᒧ, 

ᒥᑦᑎᒪᑕᓕᖕᒥᐅᑕᖅ;  

 

>>ᐸᑦᑕᑐᖅᑐᑦ 

 

(ᑐᓵᔨᑎᒎᕈᓐᓃᖅᑐᖅ) ᑲᑎᒪᔨ ᐋᓪᓚᓐ ᑰᓂᓘᓯ, 

ᕿᑭᖅᑕᕐᔪᐊᕐᒥᑦ, ᖃᐃᖏᑦᑐᖅ; 

 

ᑲᑎᒪᔨ ᐊᐃᑕ ᑎᒥᓛᖅ, (ᑐᓵᔨᑎᒍᑦ) ᑭᒻᒥᕈᒻᒥᐅᑕᖅ. 

 

>>ᐸᑦᑕᑐᖅᑐᑦ 

 

(ᑐᓵᔨᑎᒎᕈᓐᓃᖅᑐᖅ) ᐊᒻᒪᓗ ᑎᑎᕋᖅᑎᐅᔪᑦ, ᔮᓂ 

ᒫᓂᖕ; 

 

>>ᐸᑦᑕᑐᖅᑐᑦ 

 

ᐃᐊᑦ ᑎᐳᕉ; ᐊᒻᒪᓗ  

 

>>ᐸᑦᑕᑐᖅᑐᑦ 

 

ᔩᓚ ᑰᓂᓘᓯ. 

 

>>ᐸᑦᑕᑐᖅᑐᑦ 

 

ᐊᒻᒪᓗ ᑕᒫᓃᖃᑕᐅᔪᖅ, ᐅᖃᖅᑎᑦᑎᔩ, ᒫᑕᓕᓐ 

ᑖᓵᑯᐊᑦ, ᑐᑭᒧᐊᑦᑎᑦᑎᔨ ᑖᒃᑯᓄᖓ ᓄᓇᕗᑦ 

ᓄᓇᕗᑦᒥ Hᐋᒻᒪᓚᒃᑯᓐᓄᑦ ᑲᑐᔾᔨᖃᑎᒌᖏᑦ, ᐊᒻᒪᓗ 

ᓛᓴᓘᓯ ᐋᕆᐊᒃ, ᑐᓵᔨ.  

 

>>ᐸᑦᑕᑐᖅᑐᑦ 

 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᒪᐃᔭᖑᔪᓯᒍᑦ ᐊᒻᒪᓗ 

ᑲᑎᒪᔨᑐᐃᓐᓇᐃᑦ ᑕᐃᒍᖅᑕᐅᓵᖅᑐᐃᑦ, 

ᑐᓐᖓᓱᒃᑎᐊᕆᔅᓯ ᑕᕝᕗᖓ ᒪᓕᒐᓕᐅᕐᕕᖕᒧᑦ. 

ᒪᓕᒐᓕᐅᕐᕕᖕᒧᑦ ᐳᓛᕆᐊᖅᓯᒪᔪᓂᑦ ᐃᓕᓴᖅᓯᓂᖅ. 

ᒪᓕᒐᓕᐅᖅᑎ ᐅᖅᑯᕐᒥᐅᓄᑦ, ᒥᔅᑕ ᕿᔪᒃᑖᖅ.  

 

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑏ. 

ᐃᓕᓴᕆᔭᐅᕋᑖᖅᑑᒐᓗᐊᑦ ᐃᓕᓴᕆᒃᑲᓐᓂᕈᒪᓪᓗᒋᑦ 

ᒪᐃᔭᐃᒋᕗᑦ ᒥᐊᓕ ᕿᓕᖅᑎ, ᐊᒻᒪᓗ ᑖᓐᓇ 

ᑎᑎᕋᖅᑎᖓ ᔩᓚ ᑰᓂᓘᓯ, ᕿᑭᖅᑕᕐᔪᐊᒥ 

Hᐋᒻᒪᓚᒃᑯᓐᓄᑦ ᑎᑎᕋᖅᑎᐅᔪᖅ ᐊᒻᒪᓗ 

ᒪᐃᔭᒋᔭᕗᑦ. ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᑐᓐᖓᓱᑦᑎᐊᕆᔅᓯ 

ᒪᓕᒐᓕᐅᕐᕕᖕᒧᑦ. ᒪᓕᒐᓕᐅᕐᕕᖕᒧᑦ 

ᐳᓛᕆᐊᖅᓯᒪᔪᓂᑦ ᐃᓕᓴᖅᓯᓂᖅ. ᒪᓕᒐᓕᐅᖅᑎ 

ᑕᓯᐅᔭᕐᔪᐊᕐᒧᑦ, ᒥᔅᑕ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᓂᑯᕕᒐᔪᓐᖏᓐᓇᒪ ᐃᓕᓴᖅᓯᔭᕆᐊᔅᓴᖅ. 

ᓴᓂᑭᓗᐊᕐᒥᐅᑕᓂ ᒫᓐᓇ ᐱᑕᖃᕐᓂᖓᓂᑦ 

ᓂᑯᕕᑦᑐᒪᔪᖓ.  

 

ᑐᓐᖓᓱᒃᑎᑦᑎᔪᒪᔪᖓ ᒥᔅᑕ ᔮᓂ ᒫᓂᖕ ᑕᐃᑲᓂ 

ᑎᑎᕋᖅᑎᒋᔭᐅᔪᖅ ᓴᓂᑭᓗᐊᕐᒥ. ᒥᔅᑕ ᕗᕌᓐᒃ ᐊᐅᓚ 

ᒪᐃᔭᒋᔭᐅᔪᖅ ᓴᓂᑭᓗᐊᕐᒥ. ᖁᔭᓐᓇᒦᒃ.  

>>ᐸᑦᑕᑐᖅᑐᑦ 

 

ᐅᖃᖅᑎ: ᒪᓕᒐᓕᐅᕐᕕᖕᒧᑦ ᑐᓐᖓᓱᑦᑎᐊᕆᔅᓯ. 

ᒪᓕᒐᓕᐅᕐᕕᖕᒧᑦ ᐳᓛᕆᐊᖅᓯᒪᔪᓂᑦ ᐃᓕᓴᖅᓯᓂᖅ. 

ᒪᓕᒐᓕᐅᖅᑎ ᑐᓄᓂᕐᒧᑦ, ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐅᖃᖅᑏ. ᐅᕙᖓᑦᑕᐅᖅ 

ᐱᕕᖃᒐᔪᓗᐊᓐᖏᓐᓇᒪ ᐃᓕᓴᖅᓯᔭᕆᐊᒃᓴᖅ 

ᓄᓇᖅᑲᑎᓐᓂᒃ.  

 

ᑖᒃᑯᐊ ᐃᓕᓴᕆᔪᒪᔮᒃᑲᑦᑕᐅᖅ ᒥᑦᑎᒪᑕᓕᖕᒥᐅᑦ 

ᒪᐃᔭᖓ ᓵᓕ ᐃᓄᐊᕋᖅ, ᐊᒻᒪᓗ ᑲᑎᒪᔨᐅᖃᑕᐅᔪᖅ 

ᒥᐅᕆ ᑲᑕᓗᒃ ᐳᕇᒧ, ᑐᓐᖓᓱᒋᑦᑎ. ᐊᒻᒪᓗ 

ᐊᕐᓇᖃᑎᒐ ᓚᓴᓘᓯ ᐋᕆᐊᒃ. ᑐᓐᖓᓱᒃᑎᑕᐅᓕᑦ. 

ᖁᔭᓐᓇᒦᒃ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᑐᓐᖓᓱᑦᑎᐊᕆᔅᓯ ᒪᓕᒐᓕᐅᕐᕕᖕᒧᑦ. 

ᒪᓕᒐᓕᐅᕐᕕᖕᒧᑦ ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. 

ᒪᓕᒐᓕᐅᖅᑎ ᐃᖃᓗᐃᑦ-ᒪᓂᕋᔭᒃ, ᒥᓯᔅ ᐃᐊᓪ.  

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ. ᐃᖃᓗᐃᑦ 

ᒪᓂᕋᔭᖓᓃᑦᑐᑦ Hᐊᓘᖅᐸᒃᑲ.  

 

ᑖᓐᓇᑦᑕᐅᖅ ᑭᒡᒐᖅᑐᕐᕕᖓᓃᑦᑐᖅ 

ᐃᓕᓴᕆᔭᐅᕋᑖᖅᑑᒐᓗᐊᖅ, ᒫᑕᓕ ᑐᐊᕐᓴᓐᑯᐊᕐ 

ᑐᓐᖓᓱᖁᓪᓗᒍ. ᑕᓐᓇᓗ ᒪᐃᔭᒋᔭᕗᑦ ᒥᐅᓕ 

ᐅᐃᓪᒪᓐ, ᑐᓐᖓᓱᖁᓪᓗᒍᑦᑕᐅᖅ ᑕᕝᕙᓃᒻᒪᑦ. ᑖᒃᑯᐊ 

ᐅᖃᐅᓯᕆᔪᒪᕋᑖᕋᒃᑭᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᑐᓐᖓᓱᑦᑎᐊᕆᔅᓯ 

ᒪᓕᒐᓕᐅᕐᕕᖕᒧᑦ. ᒪᓕᒐᓕᐅᕐᕕᖕᒧᑦ 

ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. ᒪᓕᒐᓕᐅᖅᑎ 

ᐃᖃᓗᒃᑑᑦᑎᐊᕐᒧᑦ, ᒥᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᓂᑯᕕᒐᔪᓐᖏᑦᑎᐊᓘᒻᒥᒐᒪ 

ᐃᓕᓴᖅᓯᔭᕆᐊᔅᓴᖅ ᐃᖃᓗᒃᑑᑦᑎᐊᕐᒥ ᐱᓗᐊᖅᑐᒥ 

ᐅᓪᓗᒥ St. Patrick’s Day-ᖑᑎᓪᓗᒍ ᐆᔭᐅᔭᕐᒥᑦ 

ᐊᑐᕋᒪ.  

 

>>ᐸᑦᑕᑐᖅᑐᑦ 

 

ᑕᐃᓐᓇᓗ ᒪᐃᔭᒐ ᑕᐃᓐᓇᑦᑕᐅᖅ ᐆᔭᐅᔭᕐᒥᑦ 

ᐊᑐᕐᒥᒻᒪᑦ, ᔩᓂ ᐸᐅᐊ ᑐᓐᖓᓱᒃᑎᑦᑐᒪᔭᕋ 

ᒪᐃᔭᒋᔭᐅᔪᖅ ᐃᖃᓗᒃᑑᑦᑎᐊᕐᒧᑦ, ᐊᒻᒪᓗᑦᑕᐅᖅ 

ᐊᖓᔪᖅᑳᕆᔭᐅᔪᖅ ᓄᓇᓕᓐᓂ ᒐᕙᒪᐅᔪᑦ 

ᑲᑐᔾᔨᖃᑎᒌᖏᓐᓂᑦ. ᖁᔭᓐᓇᒦᒃ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᑐᓐᖓᓴᒃᑎᐊᕆᑦ ᒪᓕᒐᓕᐅᕐᕕᖕᒧᑦ. 

ᒪᓕᒐᓕᐅᕐᕕᖕᒧᑦ ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. 

ᐊᑎᖁᑎᖃᕈᓐᓃᕋᒪ. ᑲᔪᓯᓗᑕ. ᐅᖃᐅᓯᒃᑯᑦ 

ᐊᐱᖅᑯᑏᑦ. ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ, ᒥᔅᑕ 

ᒥᑭᓐᖑᐊᖅ.  

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑏᑦ 

 

ᐊᐱᖅᑯᑦ 471 - 4(2): ᓄᓇᕗᒥ 

ᐊᕙᑎᓕᕆᔨᒃᑯᑦ ᑲᑎᒪᑎᑦᑎᑎᓪᓗᒋᑦ ᑭᒡᒐᕕᒃ 

ᐱᓕᕆᐊᒥ (ᒥᑭᓐᖑᐊᖅ) 

 

ᒥᑭᓐᖑᐊᖅ: ᒪ`ᓇᓪᓗᐊᕕᒃ, ᐅᖃᖅᑎᑦᑎᔩ. 

ᐊᐱᖅᑯᑎᒋᓂᐊᖅᑕᒃᑲ ᑐᕌᖓᓂᐊᖅᑐᑦ ᒥᓂᔅᑕᐅᔪᒧᑦ 

ᐃᖏᕐᕋᔪᓕᕆᓂᕐᒧᑦ, ᐱᕙᓪᓕᐊᔪᓕᕆᓂᕐᒧᑦ. 

  

(ᑐᓵᔨᑎᒍᑦ) ᐅᖃᐅᓯᕆᓚᐅᖅᑕᒃᑲ ᒪᓕᑦᑐᒋᑦ ᐅᓪᓗᒥ, 

ᓄᓇᕗᑦᒥ ᐊᕙᑎᒧᑦ ᐃᑉᐱᓐᓂᖅᑎᑕᐅᓂᖏᓐᓄᑦ 

ᐊᑦᑐᖅᑕᐅᓂᖏᓐᓄᑦ ᑲᑎᒪᔾᔪᑎᖃᓚᐅᕐᒪᑕ 

ᖃᒪᓂᑦᑐᐊᕐᒥ ᑭᖑᓪᓕᖅᐹᖅᓯᐅᑎᖓᓂᑦ ᐊᕙᑎᐅᑉ 

ᐊᑦᑐᖅᑕᐅᓂᕆᔭᖓᓄᑦ ᑭᒡᒐᕕᒃᒥ ᐱᓕᕆᔭᐅᑎᓪᓗᒍ 

ᐅᖃᐅᓯᖃᖅᑎᓪᓗᒋᑦ.  

 

ᓄᓇᕗᑦ ᒐᕙᒪᒃᑯᖏᑕ ᑎᑎᖅᑲᑦ ᑐᓂᓚᐅᖅᑕᖓ 

ᑕᐃᒃᑯᓄᖓ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ, 

ᐊᑎᓕᐅᖅᑕᐅᓚᐅᖅᑐᖅ  



ᐊᐃᑉᐱᖅ, ᒫᑦᓯ 17, 2015 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᒥᓂᔅᑕᐅᑉ ᐱᓕᕆᕕᖓᑕ ᐃᖅᑲᓇᐃᔭᖅᑎᖓᓐᓄᑦ.  

ᑖᒃᑯᐊᓗ ᐅᖃᓚᐅᖅᓯᒪᒻᒪᑕ ᐃᒪᓐᓇ, ᓄᓇᕗᑦ 

ᒐᕙᒪᒃᑯᖏᑦ ᐅᖃᐅᓯᒃᑯᑦ ᓂᓪᓕᕐᕕᔅᓴᖏᑎᒍᑦ 

ᐊᑐᓕᖁᔭᓕᐊᑎᒍᑦ ᒪᓕᒃᓱᑎᒃ ᓄᓇᕗᑦᒥᐅᑦ ᑖᒃᑯᐊ 

ᐃᓕᓴᖅᓯᔪᓐᓇᕐᒪᑕᒎᖅ 

ᐃᑲᔪᖅᑕᐅᔪᓐᓇᕐᓂᕆᔭᖏᓐᓂᑦ 

ᐱᕙᓪᓕᐊᑎᑦᑎᑎᓪᓗᒋᑦ ᐊᑕᐅᑦᑎᒃᑯᓪᓗ 

ᐊᑦᑐᖅᑕᐅᓂᕆᔭᖓᓐᓂᑦ ᑲᒪᑎᓪᓗᒋᑦ 

ᐱᕙᓪᓕᐊᑎᑦᑎᓂᐅᑉ.  

 

ᖃᒪᓂᑦᑐᐊᕐᒥᐅᑦ ᖃᐅᔨᒪᓂᐊᕐᒪᑕ 

ᑐᓴᐅᒪᓇᓱᖃᑦᑕᖅᑐᑦ ᑖᒃᑯᓂᖓ ᑲᑎᒪᕐᔪᐊᖅᑐᓂᓪᓗ 

ᓈᓚᒃᑐᑦ. ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᓄᓇᕗᑦ 

ᒐᕙᒪᒃᑯᖏᑦ ᐃᑲᔪᖅᑐᐃᒻᒪᑕ ᐅᕝᕙᓘᓐᓂᑦ 

ᐊᑭᕋᖅᑐᖅᑐᑦ ᑭᒡᒐᕕᒻᒥ ᐱᓕᕆᔭᐅᔪᒥᒃ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᕆᔭᐅᔪᖅ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔾᔪᑎᓕᕆᓂᕐᒧᓪᓗ, ᒥᔅ 

ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᑦᑕᐅᖅ ᑖᓐᓇ ᒪᓕᒐᓕᐅᖅᑎ 

ᐊᐱᕆᔪᖅ. ᖃᐅᔨᒃᑲᕈᒪᔭᕋ ᑲᑎᒪᔨᐅᖃᑕᐅᔪᖅ 

ᓄᓇᕘᑦ ᒐᕙᒪᒃᑯᖏᑦ ᑐᓂᓯᓚᐅᖅᑐᑦ ᑎᑎᖅᑲᓂᒃ 

ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ ᕿᒥᕐᕈᓇᒃᑎᓪᓗᒋᑦ 

ᐱᓕᕆᖃᑕᐅᓪᓗᑎᒃ ᓄᓇᕗᑦᒥ ᐊᒃᑐᖅᑕᐅᓂᕐᒧᑦ 

ᐊᕙᑎᓕᕆᔨᒃᑯᑦ ᐱᓕᕆᐊᕆᑎᓪᓗᒋᑦ ᑭᖑᓪᓕᖅᐹᒥ 

ᑎᑎᖅᑲᑎᒍᑦ ᑐᓂᓯᓚᐅᖅᑐᑦ. ᑐᓂᔭᐅᓪᓗᑎᓪᓗ 

ᑭᖑᓪᓕᖅᐹᖅᓯᐅᑎᒥᒃ ᓈᓚᓐᓂᖃᑦᑎᓪᓗᒋᑦ 

ᑲᑎᒪᑎᓪᓗᒋᑦ. ᑲᑎᒪᓂᖓᓗ ᐱᔭᕇᕋᑖᑦᑎᐊᕐᒪᑦ 

ᕿᒥᕐᕈᓇᒃᑕᐅᔾᔪᑎᒋᔭᖏᑦ ᐱᓯᒪᖏᓇᒃᑭᓐ ᒫᓐᓇ 

ᓱᓕ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᓄᓇᕘᑦ ᒐᕙᒪᒃᑯᖏᑕ ᑎᑎᖅᑲᑎᒍᑦ ᑐᓂᔭᖏᑦ 

ᓄᓇᕗᑦᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ 

ᐱᖃᓯᐅᔾᔨᓯᒪᓚᐅᕐᒪᑕ 40 ᐅᖓᑖᓃᑦᑐᓂᒃ 

ᐊᑐᓕᖁᔭᓕᐊᓂᒃ ᒪᓕᒐᔅᓴᓂᓪᓗ ᐱᓕᕆᐊᕆᔭᐅᔪᒧᑦ 

ᐊᑐᖅᑕᐅᓂᐊᖅᑐᓂᒃ. ᒥᓂᔅᑕ  

ᓇᓗᓇᐃᖅᓯᔪᓐᓇᖅᐸ ᖃᑦᓯᓐ 

ᑭᒡᒐᖅᑐᐃᔨᐅᓚᐅᕐᒪᖔᑕ ᓄᓇᕘᑦ 

ᒐᕙᒪᒃᑯᖏᓐᓃᖔᖅᑐᑦ ᐃᓚᐅᓚᐅᖅᑐᑦ ᓄᓇᕗᑦᒥ 

ᐊᕙᑎᓕᕆᓂᕐᒧᑦ ᑲᑎᒪᔨᖏᑦ ᑲᑎᒪᑎᑦᑎᑎᓪᓗᒋᑦ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐱᕙᓪᓕᐊᔪᓕᕆᓂᕐᒧᑦ ᐊᒻᒪ 

ᐃᖏᕐᕋᔪᓕᕆᓂᕐᒧᑦ ᒥᓂᔅᑕᐅᔪᖅ, ᒥᓯᔅ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖃᐅᔨᒪᑐᐃᓐᓇᕋᒃᑯ ᐊᑕᐅᓯᖅ ᑕᐃᓐᓇ 

ᐃᓄᒃ ᐃᖅᑲᓇᐃᔭᖅᑎᕗᑦ ᐅᐸᒍᑎᓚᐅᖅᑐᖅ 

ᐊᕙᑎᓕᕆᔨᒃᑯᑦ ᑲᑎᒪᑎᓪᓗᒋᑦ, ᐆᕐᓂ ᒪᑲᐃᓴᒃ 

ᐃᑲᔪᖅᑎᖓ ᒥᓂᔅᑕᐅᑉ ᑐᖏᓕᐊᑕ 

ᖃᒪᓂᑦᑐᐊᕐᒨᓚᐅᖅᑐᖅ ᓈᓚᒃᑎᐅᓪᓗᑎᒃ 

ᑲᑎᒪᑎᑦᑎᑎᓪᓗᒋᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 

ᒫᓐᓇᕋᑖᖅ. ᑭᓯᐊᓂᓕ ᓄᓇᕘᑦ ᒐᕙᒪᒃᑯᖏᑦ 

ᐃᒻᒥᓃᓐᖔᖅᑐᑦ ᑕᐃᑲᓃᓚᐅᖅᑐᔅᓴᐅᒻᒥᔪᑦ. 

ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪ 

ᑭᖑᓪᓕᖅᐹᖅ, ᒥᔅᑕ ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᔫᓂᓐ 6, 2012-ᖑᑎᓪᓗᒍ ᓄᓇᕘᑦ ᒐᕙᒪᒃᑯᖏᑦ 

ᓄᖑᔪᐃᑦᑐᓕᕆᓂᕐᒧᑦ ᐊᑐᐊᒐᖓᑦ ᑎᑎᕋᖅᓯᒪᔪᖅ 

ᓴᖅᑭᑕᐅᓚᐅᕐᒪᑦ ᒪᓕᒐᓕᐅᕐᕕᖕᒥ. ᒥᓂᔅᑕᖓᓄᑦ 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔾᔪᑎᓕᕆᔨᒃᑯᓪᓗ 

ᑕᐃᔅᓱᒪᓂ. ᐊᑐᐊᒐᖅ ᐅᖃᓚᐅᖅᓯᒪᒻᒪᑦ ᐃᒪᓐᓇ, 

ᓄᖑᔪᐃᑦᑐᓂᒃ ᕿᓂᕐᓂᖅ ᐅᔭᕋᓐᓂᐊᕐᓂᕐᓗ 

ᐃᑲᔪᖅᑐᖅᑕᐅᔭᕆᐊᖃᖅᑐᖅ ᓄᓇᕗᑦᒥᐅᓂᒃ 

ᐱᓗᐊᖅᑐᒥᒃ ᑕᐃᒃᑯᓄᖓ ᓄᓇᓕᓐᓄᑦ 

ᖃᓂᔅᓴᖅᑐᓄᑦ ᓄᖑᔪᐃᑦᑐᒥᒃ ᐱᕙᓪᓕᐊᑎᑦᑎᓂᕐᒧᑦ.  

 

ᐅᖃᓚᐅᕋᒪᐃᓛᒃ ᑖᒃᑯᓇᓂ ᐅᖃᐅᓯᒃᓴᕆᔭᓐᓂ 

ᐊᑦᔨᒌᖏᑦᑐᓂᒃ ᐃᓱᒪᖃᕐᒪᑕ ᖃᒪᓂᑦᑐᐊᕐᒥᐅᓐ 

ᐱᑦᔪᑎᒋᓪᓗᒍ ᓄᖑᔪᐃᑦᑐᓂᒃ ᐅᔭᕋᓐᓂᐊᕐᓂᕐᒧᑦ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᓄᖅ ᒐᕙᒪᒃᑯᑦ 

ᐋᖅᑭᒃᓯᖃᑦᑕᕐᒪᖔᑕ ᓄᓇᓕᓐᓂ ᐃᑲᔪᖅᑐᐃᒻᒪᖔᑕ 

ᐊᑭᕋᖅᑐᐃᒻᒪᖔᓘᓐᓃᑦ ᓄᖑᔪᐃᑦᑐᒥᒃ 

ᐱᕙᓪᓕᐊᑎᑦᑎᓂᕐᒥᒃ? ᖁᔭᓐᓇᒦᒃ, ᐅᖃᖅᑏ. 

 



ᐊᐃᑉᐱᖅ, ᒫᑦᓯ 17, 2015 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᐅᖃᖅᑎ: ᖁᔭᓐᓇᒦᒃ. ᐱᕙᓪᓕᐊᔪᓕᕆᓂᕐᒧᑦ ᐊᒻᒪᓗ 

ᐃᖏᕐᕋᔪᓕᕆᓂᕐᒧᑦ ᒥᓂᔅᑕᐅᔪᖅ, ᒥᓯᔅ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᖅᐸᕋᑦᑕᐅᖅ ᒪᓕᒐᓕᐅᖅᑎ 

ᐊᐱᕆᒻᒪᑦ. ᐅᔭᕋᓐᓂᐊᕐᓂᒃ ᓄᖑᔪᐃᑦᑐᓂᒃ ᐊᑐᐊᒐᖅ 

ᑕᐃᒪᐃᑦᑐᓕᕆᓂᕐᒥᒃ ᓴᖅᑭᑕᐅᓚᐅᖅᑐᖅ ᔫᓂ 6, 

2012-ᖑᑎᓪᓗᒍ. ᒪᓕᒐᖏᓐᓂᓪᓗ ᓴᖅᑭᑎᓪᓗᑎᒃ 

ᓄᓇᕗᑦ ᒐᕙᒪᒃᑯᖏᑕ ᑐᓐᖓᕕᒋᔭᖏᓐᓂᒃ 

ᐅᔭᕋᓐᓂᐊᕐᓂᕐᒧᑦ ᓄᖑᔪᐃᑦᑐᓂᒃ ᐊᑐᐊᒐᖓ 

ᐱᓪᓗᒍ ᖃᒪᓂᑦᑐᐊᕐᒥ ᑲᑎᒪᔾᔪᑎᖃᓚᐅᕐᒥᒻᒪᑕ 

ᑖᒃᑯᐊ ᓄᓇᓕᓐᓃᑐᓪᓗ ᑎᑎᖅᑲᓂᒃ 

ᑐᓂᓯᖃᑦᑕᖅᖢᑎᒃ. ᑖᓐᓇᓗ ᑕᓪᓕᒪᒋᔭᖓ 

ᑐᓐᖓᕕᖓ ᓄᓇᓕᓐᓂᒃ ᐃᑲᔪᖅᑐᖅᑕᐅᔭᕆᐊᖃᕐᒪᑦ.  

 

ᓄᓇᕗᑦ ᒐᕙᒪᒃᑯᖏᑦ ᕿᒥᕐᕈᓇᕐᓂᕐᒧᑦ  ᑕᑎᖃᑉᐳᑦ 

ᕿᒥᕐᕈᓇᒍᑎᒋᔭᐅᓚᐅᖅᑐᓂᒃ. ᑖᒃᑯᐊ 

ᑐᓐᖓᕕᒋᔭᖏᑦ ᓄᖑᔪᐃᑦᑐᓂᒃ ᐊᑐᐊᒐᐃᑦ ᑖᒃᑯᐊ 

ᓱᔭᐅᖏᑎᓪᓗᒋᑦ, ᑭᖑᓪᓕᐅᑎᓪᓗᒋᑦ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐊᐃᕕᓕᖕᒧᑦ, ᒥᔅᑕ ᒪᑉᓴᓚᒃ. 

 

ᐊᐱᖅᑯᑦ 472 - 4(2): ᓄᓇᓕᖕᓂ ᓄᒃᑕᐅᑎᓄᑦ 

ᑲᔪᓯᑎᑕᒃᓴᑦ (ᒪᑉᓴᓚᒃ) 

 

ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ 

ᐊᐱᖅᑯᑎᒋᓂᐊᖅᑕᕋ ᑐᕌᖅᑎᓂᐊᖅᑕᕋ 

ᐱᕙᓪᓕᐊᔪᓕᕆᔨᒃᑯᑦ ᒥᓂᔅᑕᖓᓐᓄᑦ.  

 

ᐅᖃᖅᑎᑦᑎᔩ, ᒫᑦᓯ 11-ᖑᑎᓪᓗᒍ 

ᐊᐱᖅᑯᑎᒋᓚᐅᖅᓯᒪᔭᕋᓗᐊᕋ ᑭᓯᐊᓂ 

ᑐᑭᓯᖃᑎᒌᑦᑎᐊᖅᑰᓚᐅᖏᓇᓐᓄᒃ. ᑖᔅᓱᒥᖓ 

ᐊᐱᖅᓱᑲᓐᓂᕈᒪᓪᓗᒍ.  

 

ᑕᕝᕙᓂ ᐸᕐᓇᒃᑕᐅᓯᒪᔪᓂ ᑮᓇᐅᔭᓂᒃ ᐊᑐᖅᑐᒃᓴᓂᒃ 

2015-16. ᑖᒃᑯᐊ ᑐᓚᒃᑕᕐᕕᒃᓴᐃᑦ ᑮᓇᐅᔭᒥᒃ 

ᐊᑐᖅᑐᒃᓴᕆᔭᖓ $500,000 -ᒦᒻᒪᑕ ᑖᒃᑯᓄᖓ 

ᐅᑭᐅᒧᑦ 2015-16. ᑕᒡᕙᓂ ᐅᑭᐅᕆᓂᐊᖅᑕᑦᑎᓐᓂ. 

 

ᐅᖃᖅᑎᑦᑎᔩ, ᑖᓐᓇ ᐱᓕᕆᕝᕕᖓ 2015-16 

ᑖᒃᑯᐊ ᐊᑐᖅᑐᒃᓴᐅᓂᐊᕐᓂᕋᖅᑕᐅᓯᒪᔪᑦ 

ᐃᖏᕐᕋᔪᓕᕆᔨᒃᑯᓐᓄᑦ, $1.5 ᒥᓕᐊᓐᖑᖕᒪᑦ 

ᑖᔅᓱᒥᖓ ᐊᑐᖅᑐᒃᓴᐅᔪᒥᒃ ᐅᑭᐅᖑᓂᐊᖅᑐᒥᒃ 

2015-16-ᒧᑦ. 

 

ᒥᓂᔅᑕᖃᐃ ᓇᓗᓇᐃᖅᓯᒍᓐᓇᖅᐸ ᑖᓐᓇ 

ᐃᖏᕐᕋᔪᓕᕆᓂᐅᑉ ᒥᒃᓵᓄᑦ ᐊᑐᖅᑐᒃᓴᐅᔪᖅ 

ᐊᑐᖅᑕᐅᔪᓐᓇᕋᔭᕐᒪᖔᑦ ᑕᒪᒃᑯᓇᓐᖓᑦ 

ᑐᓚᒃᑕᕐᕕᐅᔪᓐᓇᖅᑐᓄᑦ ᐅᒥᐊᕐᓄᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐱᕙᓪᓕᐊᔪᓕᕆᓂᕐᒧᑦ ᐊᒻᒪᓗ 

ᐃᖏᕐᕋᔪᓕᕆᓂᕐᒧᑦ ᒥᓂᔅᑑᔪᖅ, ᒥᔅ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ, 

ᐅᖃᖅᑎᑦᓯᔨ ᐊᒻᒪᓗ ᖁᔭᓐᓇᒦᖅᑐᒍ ᑖᓐᓇ 

ᑕᒪᑐᒥᖓ ᐊᐱᖅᑯᑎᖃᒻᒪᑦ. ᑖᓐᓇ, ᐄ, ᒫᓐᓇ ᒫᑦᓯ 

31-ᒧᑦ, $500,000-ᒦᑦᑐᖅ ᐊᒻᒪ ᑕᕝᕙᓂ 

ᑲᑎᒪᔨᕋᓛᒥ ᐃᓂᑦᓯᓐᓄᑦ ᓵᖓᓪᓗᖓ 

ᐊᐱᖅᑯᑎᒋᓚᐅᕋᕕᐅᒃ ᑐᑭᓯᓚᐅᖅᑕᕋ. 

ᐊᑐᕆᐊᓕᕆᓂᕐᒧᑦ ᐊᑐᓚᐅᖅᑑᒐᓗᐊᖅ ᑕᕝᕙᓂ 

2014-15-ᒥ. ᑕᐃᒪ 2015-16-ᒧᑦ ᐊᑐᓕᕈᑦᑕ $1 

ᒥᓕᐊᓐᓂᒃ ᐃᓚᒋᐊᖅᓯᒪᒍᒪᓕᓚᖓᒻᒪᑦ.  

 

ᐊᓂᒍᕈᑦᑕᐃᓛᒃ ᐅᓪᓗᒥ 

ᐱᖁᔭᓐᖑᖅᑎᑕᐅᓚᐅᖅᑎᓪᓗᒍ ᑲᒥᓴᓇᒧᑦ ᑲᔪᓯᑉᐸᑦ, 

ᑕᒪᓐᓇ ᐊᑐᕆᐊᓕᕆᑐᐃᓐᓇᕐᒧᑦ ᐱᔾᔮᕈᓐᓃᕐᒪᑦ. 

ᑐᓚᒃᑕᕐᕕᕋᓛᒧᑦ 

ᐅᖅᑯᐊᓕᓂᐅᓕᐅᕈᒪᓕᖅᐸᑕᓘᓐᓃᑦ ᐅᕝᕙᓘᓐᓃᑦ 

ᐅᔭᕋᐃᔭᐃᒍᒪᑉᐸᑕ ᐊᒧᓯᕕᐅᔪᒃᓴᒫᒥᒃ 

ᐃᒫᖅᑎᑦᑎᒍᑎᔅᓴᒥᓪᓘᓐᓃᑦ ᑕᒪᒃᑯᓂᖓ 

ᐊᑐᕈᑎᖃᕈᒪᓐᓂᖅᐹᑕ. ᑖᓐᓇ ᑐᒃᓯᕋᖅᐸᑕ ᑕᐃᒃᑯᐊ 

ᕼᐋᒻᓚᒋᔭᓯ ᑕᒪᓐᓇ ᑮᓇᐅᔭᖅ ᑕᒪᑐᒧᖓ 

ᐃᓚᒋᔭᐅᑎᑦᓯᓚᖓᓕᖅᑐᖅ 

ᐊᑐᕆᐊᓕᕆᓂᑐᐃᓐᓇᕐᒨᖓᓚᐅᖅᑑᒐᓗᐊᒥᒃ. 

ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᒪᑉᓴᓛᒃ. 

 

ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒪ 

ᐊᐱᕆᓚᐅᕐᒥᒐᒪ ᖃᓄᖅ ᑕᒪᓐᓇ ᑭᒡᓕᖃᕋᔭᕐᒪᖔᑦ 

ᑐᒃᓯᕋᖅᑕᐅᔪᓐᓇᕐᓂᖓ.  

$100,000-ᒥᒃ ᐅᖃᖅᑰᓚᐅᕐᒪᑦ ᑭᒡᓕᖃᕐᓂᐊᖅᑐᖅ 

ᓄᓇᓕᒃ ᐊᑕᐅᓯᖅ. $100,000-ᒧᑦ 

ᑭᒡᓕᖃᖅᑎᑕᐅᓂᐊᖅᑐᖅ ᑕᒪᓐᓇ ᐅᖓᖅᑰᑎᕐᓂᖅ 

ᓲᕐᓗ ᐱᓕᕆᐊᒃᓴᖅ ᐊᖏᔪᓪᓚᕆᐅᒃᐸᑦ ᐊᒻᒪᓗ 

ᐱᓕᕆᐊᖑᔭᕆᐊᖃᓪᓚᑦᑖᕐᓂᖓᓄᑦ ᑕᑯᒃᓴᐅᒃᐸᑦ 

ᐱᕚᓪᓕᕈᑎᒃᓴᒧᑦ. ᐅᖓᑖᓅᓐᓃᖅᑲᐃ 

ᐊᔪᖅᑐᖃᔾᔭᖏᓚᖅ ᑐᒃᓯᕋᕐᓂᖅ $100,000 ᑕᐅᓴᓐ 

ᐅᖓᑖᓂ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᓗᒧᓪᓗ ᒥᓂᔅᑑᔪᖅ. ᒥᔅ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ, 

ᐅᖃᖅᑎᑦᓯᔩ ᐊᒻᒪ ᖁᔭᓐᓇᒦᒃ ᐊᐱᖅᓱᕋᕕᑦ. ᒫᓐᓇ 

ᐅᓪᓛᒃ ᒪᐃᔭᓄᑦ ᑲᑎᒪᑎᓪᓗᒋᑦ 

ᐅᓂᒃᑳᕆᖅᑲᐅᖕᒥᒐᒃᑯ ᑕᒪᓐᓇ ᑎᑎᖅᑲᓂᒃ 

ᐊᐅᓚᑎᑦᓯᓂᐊᓕᖅᑐᒍᑦ ᑐᒃᓯᕋᐅᑎᔅᓴᓂᒃ. ᑭᓱᓂᒃ 

ᑐᒃᓯᕋᕈᒪᒻᒪᖔᑕ ᓇᓗᓇᐃᕆᔪᒪᑉᐸᑕ 

ᐸᕐᓇᐸᓪᓕᐊᒍᓐᓇᓂᐊᕐᒪᑕ.  

 

ᑕᒪᓐᓇ ᐊᑐᖅᑕᐅᒐᔪᒃᑐᒻᒪᕆᐊᓘᒻᒪᑦ ᓄᓇᓕᓕᒫᓄᑦ 

$500,000 ᑕᐅᓴᓐᒦᑎᓪᓗᒍ. 

ᓯᐊᒻᒪᖅᑎᕆᑦᓯᐊᕈᒪᓪᓗᑕ ᓄᓇᓕᓕᒫᓄᑦ 

ᐊᑭᑭᓐᓂᖅᓴᒥᒃ ᐱᒐᔪᓚᐅᖅᑐᐃᑦ ᖄᒃᑲᓐᓂᐊᒍᑦ 

ᐅᖓᑖᓄᑦ ᐱᒐᔪᐃᓚᐅᖅᑐᑦ. ᑭᓯᐊᓂ ᓯᕗᓂᒃᓴᕗᑦ 

ᖃᓄᐃᓕᖓᓂᐊᕐᒪᖔᑦ ᓇᓗᔪᖓ. ᐆᑦᑐᕋᓐᓇᖅᑐᓯ 

ᖃᓄᑐᐃᓐᓇᖅ ᐱᓕᕆᐊᖑᓛᕆᕗᑦ ᑕᑯᔭᐅᓕᖅᐸᑕ. 

ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪ 

ᑭᖑᓪᓕᖅᐹᖅ, ᒥᔅᑕ ᒪᑉᓴᓛᒃ. 

 

ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐄ, ᑕᐃᒫᒃ 

ᑖᓐᓇ ᐊᖏᖅᑕᐅᕌᓂᒃᐸᑦ, ᐊᓂᒍᖅᑎᑕᐅᕌᓂᒃᐸᑦ 

$1,000,000 ᑕᐃᓐᓇ ᐃᓚᒋᐊᖅᓯᒪᓂᐊᖅᑑᒐᓗᐊᖅ 

ᑭᓯᐊᓂ ᑖᒃᑯᐊ ᑐᒃᓯᕋᕐᕕᐅᔪᓐᓇᕐᓂᖏᑦ ᑐᕌᖓᓂᖓ 

ᐃᓚᒋᐊᒃᑲᓐᓂᐊᕐᔪᒃᓯᒪᑎᓪᓗᒍ. ᑐᑭᓯᔪᖓᖃᐃ 

ᓇᓗᓇᕈᓐᓃᖅᐸᑦ ᑖᓐᓇ ᐊᑐᕐᓂᐊᓕᖅᐸᑦ 

ᐅᑭᐅᖑᔪᒥᑦ ᑕᐃᑲᓂ  

ᐅᑭᐅᕆᓂᐊᖅᑕᑦᑎᓐᓂ ᐊᒥᒃᑯᓂᐊᖅᑑᔮᖅᐸᑦ 

ᑐᒃᓯᕋᖅᑐᖃᒃᑲᓐᓂᕈᓐᓇᖅᑐᖅ, ᑕᐃᒪᓐᓇᖃᐃ 

ᑐᑭᓯᔪᖔ? ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᐱᕙᓪᓕᐊᔪᓕᕆᓂᕐᒧᑦ ᐊᒻᒪᓗ 

ᐃᖏᕐᕋᔪᓕᕆᓂᕐᒧᑦ ᒥᓂᔅᑕᐅᔪᖅ, ᒥᓯᔅ ᐃᐊᓪ.  

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ. 

ᑕᐃᒪᐃᑦᑐᓐᓇᖅᑐᖅ ᑭᓯᐊᓂ ᑖᓐᓇ $500,000-

ᒦᓚᐅᖅᑎᓪᓗᒍ ᐊᒥᒐᖃᑦᑕᕐᓂᕆᓚᐅᖅᑕᖓ 

ᑕᑯᖃᑦᑕᓚᐅᕋᑦᑎᒍᑦ ᑕᐃᒪᓐᓇ ᐊᑭᑦᑐᕆᐊᖅᑕᕗᑦ. 

ᖁᓚᕐᓇᖏᑦᑐᖅ ᓄᓇᓕᓕᒪᓄᑦ 

ᐊᑐᖅᑕᐅᔪᒪᓂᐊᕐᒥᔪᖅ ᐊᑐᕆᐊᓕᕆᓂᕐᒧᑦᑕᐅᖅ ᓱᓕ 

ᑐᕌᕐᓂᐊᕐᒪᑦ, ᐅᒥᐊᓕᕆᑐᐃᓐᓇᕐᓂᕐᒨᖏᑦᑐᖅ, 

ᑕᒪᒃᑮᓐᓅᕐᓂᐊᕐᓕᒪᑦ. ᐊᑐᖅᑕᐅᒻᒪᕆᓐᓂᐊᕐᓂᖓ 

ᓂᕆᐅᒋᔭᕋ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐊᕐᕕᐊᑉ ᓂᒋᐊᓄᑦ, ᒥᔅᑕ ᓴᕕᑲᑖᖅ.  

 

ᐊᐱᖅᑯᑦ 473 - 4(2): ᐃᖏᕐᕋᔾᔪᑎᓄᑦ 

ᒪᓕᒐᕐᔪᐊᖅ (ᓴᕕᑲᑖᖅ) 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᑖᓐᓇ ᐊᐱᖅᑯᑎᒐ ᑐᕌᖅᑎᒍᒪᔭᕋ 

ᐱᕙᓪᓕᐊᔪᓕᕆᓂᕐᒧᑦ, ᐃᖏᕐᕋᔪᓕᕆᔨᒃᑯᓐᓂᓗ.  

 

ᑖᒃᑯᐊ ᐊᓐᖑᑎᓯᒪᐃᓐᓇᕋᒃᑭᑦ ᑎᑎᖅᑲᖁᑎᒃᑲ. 

ᐅᖃᖅᑏ, ᒐᕙᒪᒃᑯᑦ 2013-14 ᐊᕐᕌᒍᑕᒫᑦ 

ᐅᓂᒃᑳᖏᑦ ᓂᐅᕕᖃᑦᑕᕐᓂᕐᒧᑦ. ᐃᑉᐸᔅᓴᖅ 

ᓴᖅᑭᑕᐅᓚᐅᖅᑐᖅ ᑕᕝᕙᓂ ᒪᓕᒐᓕᐅᕐᕕᒻᒥᑦ 

ᐅᖃᖅᓯᒪᒻᒪᑕ, ᑖᒃᑯᐊ ᐱᓕᕆᕕᖓ 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 

ᐊᑐᓚᐅᕐᒪᑕ $50,000 ᑖᒃᑯᓄᖓ ᓄᓇᓯᐅᑏᑦ 

ᐊᑦᑕᕐᓇᖅᑐᒦᖏᒃᑲᓗᐊᕐᒪᖔᑕ. ᑖᓐᓇ ᒥᓂᔅᑕ 

ᓇᓗᓇᐃᔭᐃᒍᓐᓇᖅᑳ ᓱᓇᒥᑦ ᑖᓐᓇ 

ᓴᖅᑭᒃᑎᓚᐅᕐᒪᖔ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ 

ᒥᓂᔅᑕ, ᒥᓯᔅ ᐃᐊᓪ.  

 



ᐊᐃᑉᐱᖅ, ᒫᑦᓯ 17, 2015 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ, 

ᐅᖃᖅᑎᑦᓯᔩ ᐊᒻᒪ ᖁᔭᓐᓇᒦᖅᑐᒍ ᑖᓐᓇ 

ᐊᐱᖅᓱᖅᑕᑐᐊᖑᖅᑰᕐᓂᐊᓕᕋᒪ ᒫᓐᓇ ᐃᑲᕐᕋᓕᒫᒥ.  

 

ᐅᖃᖅᑎᑦᑎᔩ, ᑖᓐᓇ ᐊᑐᕆᐊᓕᕆᓂᕐᒧᑦ 

ᓄᓇᓯᐅᑎᓄᑦ ᒪᓕᒐᕐᔪᐊᖅ ᐱᑐᖃᐅᓗᐊᓕᓚᐅᕐᒪᑦ 

ᐊᒻᒪ ᓄᑖᓐᖑᔭᕆᐊᖃᓕᓚᐅᕐᒪᑦ ᓄᓇᕗᑦᒥᐅᓕᒫᑦ 

ᐃᓱᒪᒋᓪᓗᒋᑦ. ᑕᐃᒪ ᒪᓕᒐᒃᓴᐅᔪᒥᑦ ᐃᒪᐃᖁᔨᔪᒥᒃ 

ᓲᕐᓗ ᑐᒃᓯᕋᐅᑎ ᐱᔭᕇᖅᓯᒪᓕᖅᑐᒍᑦ. ᑕᕝᕗᖓᓗ 

ᑐᓂᔭᐅᓂᐊᓕᖅᑐᓂ ᐱᓕᕆᔨᐅᖃᑦᑕᖅᑐᓄᑦ 

ᐃᓱᒪᔅᓴᖅᓯᐅᕈᑕᐅᒃᑲᓂᕐᓂᐊᕐᒪᑦ ᑕᐃᒃᑯᓄᖓ 

ᐊᓯᖏᓐᓄᑦ ᒪᓕᒐᓕᕆᓂᕐᒧᑦ ᐱᖁᔭᓂᖏᓛᒃ 

ᑲᒪᖃᑦᑕᖅᑐᓄᑦ. ᑖᓐᓇ ᑕᐃᒪᓐᖓᓂᒃ 

ᓄᓇᕗᓐᖑᓚᐅᖅᓯᒪᒐᑦᑕ 

ᐊᓯᔾᔨᖅᑕᐅᓚᐅᖅᓯᒪᓐᖏᒻᒪᑦ, ᑕᒪᑐᒧᖓ 

ᐃᓗᓕᕆᔭᕆᐊᖃᖅᑕᖏᓐᓄᑦ ᑮᓇᐅᔭᐃᑦ 

ᐊᑐᖅᑕᐅᓚᐅᖅᑐᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓴᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ 

ᐊᑯᓂᐅᔪᔅᓴᐅᔪᒥᓂᖅ ᐃᓗᓕᖃᐅᕈᓘᔭᖅᑐᓂ ᐊᒻᒪᓗ 

ᓇᓗᓇᐃᔭᖅᓯᒪᕈᓘᔭᖅᑐᓂ. ᒥᓂᔅᑕ 

ᓇᓗᓇᐃᖅᓯᒍᓐᓇᖅᑳ ᖃᓄᐃᑦᑐᓂᑦ 

ᐊᓯᔾᔨᖅᑐᖃᓪᓚᕆᓐᓂᕐᒪᖔᖅ ᐅᕝᕙᓘᓐᓃᑦ 

ᐊᓯᔾᔨᖅᑐᖃᓪᓚᕆᓐᓂᐊᕐᒪᖔᖅ ᑖᔅᓱᒧᖓ 

ᒪᓕᒐᐅᔪᒧ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓴᔨᑎᒍᑦ): ᖁᔭᓐᓇᒦᒃ. 

ᐱᕙᓪᓕᐊᔪᓕᕆᓂᕐᒧᑦ ᐊᒻᒪ ᐃᖏᕐᕋᔪᓕᕆᓂᕐᒧᑦ 

ᒥᓂᔅᑕᐅᔪᖅ, ᒥᓯᔅ ᐃᐊᓪ.  

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ ᐊᒻᒪᓗ ᖁᔭᓐᓇᒦᖅᑐᒍ ᒪᓕᒐᓕᐅᖅᑎᐅᔪᖅ 

ᐊᐱᖅᑯᑎᖃᕐᒪᑦ ᑖᔅᓱᒥᖓ. ᖃᑦᑎᑲᓪᓚᐅᒻᒪᑕ 

ᐋᖅᑭᒋᐊᕈᑕᐅᔪᔅᓴᑦ ᑖᒃᑯᓄᖓ ᓄᓇᓯᐅᑎᓕᕆᓂᕐᒧᑦ 

ᐱᖁᔭᕐᓂᑦ. ᑖᒃᑯᐊ ᐅᓪᓗᒥᒧᑦ 

ᐋᖅᑭᒋᐊᖅᑎᓐᓂᐊᕐᓗᒋᑦ ᑖᓐᓇ ᐱᖁᔭᖅ 

ᐃᓚᖃᖅᑐᖅ ᓚᐃᓴᑖᖅᑎᓐᓃᑦ, ᑕᐃᒃᑲᐊ ᓄᑖᓄᑦ 

ᓚᐃᓴᑖᖃᑦᑕᕐᓂᖏᑦ, ᐊᖁᑲᒻᒪᖃᑦᑕᖅᑐᓪᓗ 

ᐊᑭᓖᑎᒃᔪᑎᔅᓴᖏᑦ ᐊᒻᒪᓗ ᐊᓯᖏᑦ 

ᐊᑭᓕᐅᑎᒋᐊᓖᑦ ᓄᓇᓯᐅᑎᓄᑦ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᒃᐸᒍ ᐊᒻᒪ 

ᑭᖑᓪᓕᖅᐹᖅ, ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ ᐊᒻᒪᓗ 

ᖁᔭᓐᓇᒦᖅᐸᕋ ᒥᓂᔅᑕ ᑭᐅᕋᑖᕐᒪᑦ. 

ᐊᖏᖃᑎᒋᑦᑎᐊᖅᑕᕋ. ᑖᒃᑯᐊ ᐅᓪᓗᒥᒧᑦ 

ᐊᓐᖑᑎᒋᐊᖃᓕᕐᒪᑕ ᐱᖁᔭᐃᑦ. ᑕᐃᒫᒃ 

ᒪᓕᑦᑎᐊᖁᓪᓗᒋᑦ ᑲᓇᑕᒥ.  

 

ᑖᓐᓇ ᐊᐱᕆᕋᑖᕋᒃᑯ ᑖᓐᓇ ᖃᖓ 

ᐊᑐᖅᑕᐅᓕᕈᓐᓇᕐᓂᐊᕐᒪᖔᖅ ᐅᕝᕙᓘᓐᓃᑦ 

ᒪᓕᒐᓕᐅᕐᕕᒻᒨᖅᑕᐅᒍᓐᓇᕐᓂᐊᕐᒪᖔᖅ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐱᕙᓪᓕᐊᔪᓕᕆᓂᕐᒧᑦ ᐊᒻᒪ 

ᐃᖏᕐᕋᔪᓕᕆᓂᕐᒧᑦ ᒥᓂᔅᑕᐅᔪᖅ, ᒥᓯᔅ ᐃᐊᓪ.  

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑕᐃᒃᑯᐊ ᓯᕗᓪᓕᖅᓯᐅᑏᑦ 

ᐋᖅᑭᒋᐊᕈᑎᒃᓴᐃᑦ ᒫᓐᓇ ᕿᒥᕐᕈᔭᐅᒻᒪᑕ. ᑕᐃᒪ 

ᓂᕆᐅᒍᒪᒐᓗᐊᖅᐳᖓ ᑕᒫᓂ ᐊᕐᕌᒍᒥ 

ᓴᖅᑭᒍᒪᓪᓗᒋᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐃᖃᓗᐃᑦ-ᓂᐊᖁᓐᖒᖅ, ᒥᓯᔅ 

ᐊᕐᓇᒃᑲᖅ.  

 

ᐊᐱᖅᑯᑦ 474 - 4(2): ᖃᓄᐃᓕᖓᓕᕐᓂᖓ 

ᐋᓐᓂᐊᕕᒃ ᖃᐅᔨᓴᖅᑕᐅᑎᓪᓗᒍ (ᐊᕐᓇᒃᑲᖅ) 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᑖᓐᓇ ᐊᐱᖅᑯᑎᒐ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᒥᓂᔅᑕᐅᔪᑦ.  

 

ᓄᕕᐱᕆᐅᑎᓪᓗᒍ 2014 ᑖᓐᓇ ᒥᓂᔅᑕ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐅᖃᓚᐅᖅᓯᒪᒻᒪᑦ 

ᒥᓂᔅᑕᐃᑦ ᐊᖏᕈᑎᖃᖅᑐᕕᓂᐅᓂᖏᓐᓂᑦ 

ᕿᒥᕐᕈᓂᐊᕐᓗᑎᒃ. ᑖᒃᑯᐊ ᐱᔾᔪᑎᖏᓐᓂᑦ 

ᐃᑲᔫᓯᐊᕈᑎᓂᓪᓗ. ᐊᐅᓚᑕᐅᓂᖓᓂᓪᓗ ᑖᒃᑯᐊ 

ᑮᓇᐅᔭᓕᕆᔾᔪᑕᐅᔪᐃᑦ, ᕿᑭᖅᑕᓂ ᐋᓐᓂᐊᕐᕕᖕᒥᒃ.  



ᐊᐃᑉᐱᖅ, ᒫᑦᓯ 17, 2015 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᒥᓂᔅᑕ ᑐᑭᓯᒋᐊᖅᑎᑦᑎᒍᓐᓇᖅᑳ 

ᖃᓄᐃᓕᖓᓕᕐᒪᖔᖅ ᑕᒪᓐᓇ ᕿᒥᕐᕈᓂᖅ, ᑖᒃᑯᐊ 

ᐃᓗᐊᓃᓐᓇᖅ ᕿᒥᕐᕈᔭᐅᓂᐊᖅᑲ ᐅᕝᕙᓘᓐᓃᑦ 

ᖃᐅᔨᒪᔨᑕᕐᓂᒃ ᖃᐅᔨᓴᐃᑎᑦᑎᓂᐊᖅᑭᓯ? 

ᖁᔭᓐᓇᒦᒃ, ᐅᖃᖅᑎ.  

 

ᐅᖃᖅᑎ: ᖁᔭᓐᓇᒦᒃ. ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 

ᒥᓂᔅᑕᐅᔪᖅ, ᒥᔅᑕ ᐅᑲᓕᖅ.  

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. (ᑐᓵᔨᑎᒍᑦ) ᐅᓪᓗᒥᒧᑦ 

ᐃᓱᒪᔅᓴᖅᓯᐅᖅᓯᒪᓐᖏᑦᑐᒍᑦ ᖃᓄᐃᑦᑑᓂᐊᕐᒪᖔ 

ᑕᒪᓐᓇ ᕿᒥᕐᕈᓂᖅ, ᑭᓯᐊᓂ ᓇᓗᓇᐃᕕᒋᔪᓐᓇᖅᑕᕋ 

ᑕᒪᓐᓇ ᑲᒪᒋᓂᐊᖅᑕᕗᑦ ᐊᑐᓕᖁᔭᖏᑦ ᑖᔅᓱᒪ 

ᒪᓕᒐᓕᐅᕐᕕᐅᑉ, ᐅᑭᐊᔅᓵᖅ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᓯᔅ ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑕᒪᓐᓇ ᑖᓐᓇ ᐅᑭᐊᔅᓵᖅ 

ᓴᖅᑭᑐᐃᓐᓇᕆᐊᖃᕐᓂᖓᓂ. ᖃᖓ ᐋᖅᑭᒃᓯᓯᒪᕕᓯ 

ᖃᖓ ᐱᐊᓂᒃᑕᐅᕕᒃᓴᖃᕐᒪᖔᖅ ᑕᒪᓐᓇ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᒥᓂᔅᑕᐅᔪᖅ, ᒥᔅᑕ 

ᐅᑲᓕᖅ.  

 

ᐊᖓᔪᖅᑳᖅ ᐹᓪ ᐅᑲᓕ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑕᐃᒪ ᐅᖃᖅᑲᐅᒐᒪ ᑭᐅᔪᑎᒐᓂᑦ ᑕᒪᓐᓇ 

ᐱᓕᕆᐊᕆᓂᐊᖅᑕᕗᑦ ᑕᐃᒪᓐᓇ 

ᐱᓕᕆᐊᕆᖁᔭᐅᒻᒪᑦ ᒪᓕᒐᓕᐅᕐᕕᒻᒧᑦ 

ᐱᐊᓂᒃᑕᐅᓗᓂ ᐅᑭᐊᔅᓵᖅ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᕿᑭᖅᑖᓘᑉ ᓂᒋᐊᓄᑦ, ᒥᔅᑕ ᔪᐊᓇᓯ.  

 

ᐊᐱᖅᑯᑦ 475 - 4(2): ᓄᖅᑲᖓᓐᓃᑦ (ᔪᐊᓇᓯ) 

 

ᔪᐊᓇᓯ: ᓇᑯᕐᒦᒃ, ᐅᖃᖅᑎᑦᓯᔩ. ᐅᖃᖅᑎᑦᓯᔩ, 

ᐃᖅᑲᖅᑐᐃᕕᓕᕆᓂᕐᒧᑦ ᒥᓂᔅᑕᖓ 

ᐊᐱᖅᑯᑎᔅᓴᖃᕐᕕᒋᒐᒃᑯ.  

 

ᒥᓂᔅᑕ ᖃᐅᔨᒪᔪᔅᓴᐅᕗᖅ ᐃᖅᑲᓇᐃᔭᕐᓂᕐᒧᑦ 

ᐊᑐᖅᑕᐅᕙᑦᑐᑦ ᐱᖁᔭᖓ ᐊᒻᒪᓗ ᑐᑭᓕᐅᕆᓂᕐᒧᑦ 

ᐱᖁᔭᖅ ᐃᖅᑲᖅᑐᐃᕕᓕᕆᔨᒃᑯᑦ 

ᐱᖁᔭᖁᑎᒋᓪᓗᓂᒋᑦ, ᓇᓗᓇᐃᖅᓯᔨᐅᒻᒪᑕ ᓄᓇᕗᑦ 

ᐅᓪᓗᖏᑕ ᕿᑲᕐᓇᐅᓂᖏᓐᓂᑦ. 

 

ᐊᒻᒪ ᐃᓚᖓᓂ ᐊᑕᐅᓯᖅ ᕿᑲᕐᓇᐅᓪᓗᓂ 

ᓯᕗᓪᓕᖅᐹᖅ ᓇᒡᒐᔭᐅᖓᓂᒃ ᐋᒌᓯᒥᒃ 

ᑕᐃᒍᖅᑕᐅᑐᓐᓇᖅᓱᓂ ᕿᑲᕐᓇᖅ Civic Holiday.  

 

ᒥᓂᔅᑕ ᐅᔾᔨᕆᔭᔅᓴᕆᒻᒪᒍᑦᑕᐅᖅ ᓄᓇᕗᑦᒥᐅᑦ 

ᓂᕆᐅᓐᓂᖃᓲᖑᓂᖏᓐᓂᑦ ᐊᕐᕌᒍᓕᒫᖅ 

ᓯᓚᒦᕉᑕᕆᓐᓇᖃᑦᑕᕐᒪᑕ ᐃᓚᒋᒃᑐᑎᒃ.  

 

ᐊᒻᒪᑦᑕᐅᖅ ᐅᑉᐱᕈᓱᑉᐳᖓ 

ᐃᓱᒪᔅᓴᖅᓯᐅᕈᑎᒋᒋᐊᖃᕋᑦᑎᒍᑦ ᕿᑲᕐᓇᐅᑉ ᐊᑎᖏᑦ 

ᐊᓯᔾᔨᕋᓱᐊᕐᓗᑎᒍ. ᐃᓕᖅᑯᓯᑦᑎᓐᓄᑦ 

ᐱᖅᑯᓯᑦᑎᓄᓪᓗ ᑐᕌᖓᓂᖅᓴᐅᑎᒋᐊᕐᓗᑎᒍᑦ.  

 

ᒥᓂᔅᑕ ᐱᖁᔭᒃᓴᕐᒥᑦ ᓴᖅᑮᒍᓐᓇᕋᔭᖅᑲ ᐅᐱᕐᖔᒥᒃ 

ᑲᑎᒪᓂᖃᓕᖅᑎᓪᓗᑕ ᕿᑲᕐᓇᐅᑉ ᐊᑎᖓᓂᒃ 

ᐊᓯᔾᔩᓇᓱᐊᕐᓗᓂ, ᑕᐃᓐᓇ ᓯᕗᓪᓕᖅᐹᖅ 

ᓇᒡᒐᔾᔭᐅᖓᓂ ᐋᒌᓯᒥᒃ ᐊᑎᖃᖅᑎᖔᓕᕐᓗᑎᒍᑦ, 

ᐆᒥᖓ, ᑲᔾᔮᕐᓇᐅᑉ ᐅᓪᓗᖓ? ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐃᖅᑲᖅᑐᐃᕕᓕᕆᓂᕐᒧᑦ ᒥᓂᔅᑕ, ᒥᔅᑕ ᐅᑲᓕᖅ.  

 

ᐊᖓᔪᖅᑳᖅ ᐹᓪ ᐅᑲᓕ: ᖁᔭᓐᓇᒦᒃ, ᐅᖃᖅᑎᑦᑎᔩ. 

(ᑐᓵᔨᑎᒍᑦ) ᑕᐃᒪ ᒪᓕᒐᓕᐅᖅᑎᐅᖃᑎᒐ ᐃᒻᒥᒃᑯᑦ 

ᓴᖅᑭᑦᑎᒍᒪᒍᓂ ᐱᖁᔭᒃᓴᒥᑦ ᑕᐃᒪᓐᓇ, 

ᑕᐃᒪᓐᓇᐃᓕᐅᕈᓐᓇᖅᑐᖅ. 

ᕿᑲᕐᓇᖅᑖᖅᑎᑦᑎᔨᐅᓐᖏᓐᓇᑦᑕ, ᑕᐃᒫᒃ 

ᐊᓯᔾᔩᒍᒪᑉᐸᑦ  



ᐊᐃᑉᐱᖅ, ᒫᑦᓯ 17, 2015 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

 

 

2638 

ᑖᔅᓱᒥᖓ ᑕᐃᔭᐅᓂᖓᓂᑦ ᕿᑲᕐᓇᐅᑉ, 

ᒪᑐᐃᖓᑐᐃᓐᓇᖅᑐᒍᑦ. ᖃᓄᖅ ᐃᓱᒪᒋᔭᖓᓂᒃ, 

ᖃᓄ ᑕᐃᔭᐅᓕᒃᑲᓐᓂᕈᓐᓇᕐᒪᖔᖅ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᔪᐊᓇᓯ. 

 

ᔪᐊᓇᓯ: ᖁᔭᓐᓇᒦᒃ, ᐅᖃᖅᑎᑦᑎᔩ. ᒥᓂᔅᑕᑦᑕᐅᖅ 

ᑖᓐᓇ ᖃᐅᔨᒪᓪᓚᕆᑦᑕᖓ ᔪᓚᐃ 9. 

ᐃᓕᑕᕆᔭᐅᓯᒪᓂᖓᓂᒃ ᓄᓇᕘᑉ, ᐅᓪᓗᕆᒻᒪᒍ. 

ᑖᓐᓇ ᐅᓪᓗᖅ ᐊᑭᓕᖅᓱᖅᑕᐅᓲᖑᒐᓗᐊᖅᑎᓪᓗᓂ 

ᓄᓇᕗᑦ ᒐᕙᒪᒃᑯᖏᑦᑕ ᐃᖅᑲᓇᐃᔭᖅᑎᖏᓐᓄᑦ 

ᐃᓄᐃᓪᓗ ᑲᑐᔾᔨᖃᑎᒌᕈᔪᖏᓐᓄᑦ. ᑭᒃᑯᓕᒫᓄᑦ 

ᕿᑲᓐᓇᐅᖏᒻᒪᑦ ᓄᓇᕗᑦᒥ. ᐅᑉᐱᕈᓱᑉᐳᖓ 

ᓄᓇᕗᑦᒥᐅᑕᓕᒫᑦ 

ᖁᕕᐊᓱᖃᑎᒌᒍᓐᓇᕆᐊᖃᓐᓂᖏᓐᓂᒃ ᓄᓇᕗᑦ 

ᐅᓪᓗᖓᓂ ᑲᑎᖃᑎᒌᑉᐸᑲᑦᑕ. ᐅᑉᐱᕆᒋᕙᕋ ᑕᐃᒫᒃ 

ᓈᒻᒪᒋᓕᕋᔭᕐᓂᖓᓂᒃ ᑭᓇᓕᒫᒧᑦ ᑖᓐᓇ ᐅᓪᓗᖅ 

ᕿᑲᓐᓇᐅᑎᑕᐅᖃᑦᑕᖅᐸᑦ 

ᐃᖅᑲᓇᐃᔭᖅᑎᖁᑎᓕᓕᓕᒫᓄᑦ. ᒐᕙᒪᒃᑯᑦ 

ᓇᓗᓇᐃᖅᓯᒍᒪᓂᖃᖅᑲᑦ ᑖᓐᓇ ᓄᓇᕘᑦ ᐅᓪᓗᖓ 

ᕿᑲᓐᓇᕈᖅᑎᑕᐅᖁᓪᓗᒍ ᓄᓇᕗᑦᒥᐅᑕᓕᒫᓄᑦ. 

ᐋᒡᒑᐸᓪᓗ, ᓱᒻᒪᑦ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐃᖅᑲᖅᑐᐃᕕᓕᕆᓂᕐᒧᑦ 

ᒥᓂᔅᑑᔪᖅ. ᒥᔅᑕ ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. (ᑐᓵᔨᑎᒍᑦ): ᑭᐅᓂᐊᖅᑕᕋ 

ᐊᐃᑉᐸᐃᓐᓈ.  

 

ᑕᐃᒪ ᓯᕗᓪᓕᖅ ᒪᓕᒐᓕᐅᕐᕕᒻᒥ ᔪᓚᐃ 9 

ᕿᑲᓐᓇᐅᑎᒐᓱᓚᐅᖅᓯᒪᒐᓗᐊᕋᑦᑎᒍᑦ 

ᓄᓇᕗᑦᒥᐅᓕᒫᓄᑦ. ᑕᐃᒃᓱᒪᓂ ᑐᓴᖅᑕᐅᓚᐅᖅᖢᓂ 

ᒪᓕᒐᓕᐅᖅᑎᑐᐃᓐᓇᕐᓄᑦ ᑲᑎᒪᔨᕋᓛᓂᒃ ᐃᒪᓐᓇ 

ᐊᑭᑦᑐᕈᐅᑕᐅᑐᐃᓐᓇᕋᔭᕐᓂᖓᓂᒃ 

ᐃᓱᒪᒋᔭᐅᓚᐅᕐᒪᑦ. ᑕᐃᒪ ᒪᓕᒐᓕᐅᖅᑎᐅᖃᑎᒃᑲ 

ᐅᖃᓚᐅᖅᓯᒪᖕᒪᑕ ᑕᐃᒪᐃᒻᒪᑦ 

ᓄᖅᑲᐃᑎᑐᐃᓐᓇᓚᐅᖅᓯᒪᒐᑦᑎᒍᑦ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪ 

ᑭᖑᓪᓕᖅᐹᖅ, ᒥᔅᑕ ᔪᐊᓇᓯ. 

 

ᔪᐊᓇᓯ: ᖁᔭᓐᓇᒦᒃ, ᐅᖃᖅᑎᑦᓯᔩ. ᒥᓂᔅᑕ 

ᖃᐅᔨᒪᔪᔅᓴᐅᒋᕗᖅᑕᐅᖅ ᕖᕗᐊᕆᒥ ᑕᖅᑭᑑᒪᑦ 

ᐅᓪᓗᖅᓯᐅᑎᓂ ᕿᑲᓐᓇᖃᖏᑦᑐᑑᓂᖓᓂᒃ. ᐊᓯᖏᑦ 

ᐊᕕᑦᑐᖅᓯᒪᔪᑦ ᓄᓇᐃᑦ ᑲᓇᑕᒥ ᖁᕕᐊᓲᑎᖃᑉᐸᑦᑐᑦ 

ᐃᓚᒌᑦ ᐅᓪᓗᖓᓂᒃ ᕖᕗᐊᕆᐅᑎᓪᓗᒍ. 

ᐅᑦᔨᕆᒐᓗᐊᖅᑐᖓ ᑮᓇᐅᔭᓂᒃ 

ᐊᑐᕐᓂᖃᕋᔭᕐᓂᖓᓂᒃ ᑕᐃᒫᒃ ᓄᑖᕐᒥᒃ 

ᕿᑲᓐᓇᓕᐅᕋᓱᐊᕐᓂᐊᑐᖃᑉᐸᑦ. ᐃᓕᓴᕆᓗᑎᒍᑦ 

ᕿᑲᓐᓇᕐᒥᒃ. ᕿᑲᓐᓇᐅᒍᓐᓃᑎᑦᑎᒐᓱᒃᑐᖃᑉᐸᓘᓐᓃᑦ 

ᐱᐅᒋᔭᐅᒐᔭᓐᖏᓐᓂᖓᓂᒃ ᑭᒃᑯᑐᐃᓐᓇᕐᓄᑦ. 

ᒐᕙᒪᒃᑯᑦ ᐃᓱᒪᔅᓴᖅᓯᐅᕈᑎᖃᕈᓐᓇᖅᐸᑦ 

ᖃᐅᔨᓴᕐᓗᑎᒃ ᓄᑖᒥᒃ ᐅᓪᓗᒥᒃ 

ᕿᑲᓐᓇᓕᐅᕋᓱᐊᕐᓂᕐᒥᒃ ᕖᕗᐊᕆᐅᑉ ᑕᖅᑭᖓᓂ 

ᐃᓚᒌᓐᓂᕐᒧᑦ ᐃᓕᓴᕆᔭᐅᔾᔪᑎᒋᓗᒍᓗ 

ᖁᕕᐊᓲᑎᒋᓗᒍᓗ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᕆᔭᐅᔪᖅ 

ᒪᓕᒐᓕᕆᓂᕐᒧᑦ, ᒥᔅᑕ ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ (ᑑᓵᔨᑎᒍᑦ): 

ᖃᖓᑐᐃᓐᓇᖅ ᕿᑲᓐᓇᓕᐅᕋᐃᒐᑦᑕ 

ᐊᑭᖃᓐᓂᐅᓴᑐᐃᓐᓇᕐᖓᑦ ᐊᓯᑦᑎᓐᓄᑦ 

ᒐᕙᒪᒃᑯᓄᓪᓗ. ᑖᓐᓇ 

ᐃᓱᒪᔅᓴᖅᓯᐅᕈᑕᐅᑦᑎᐊᖅᑳᕋᔭᖅᑐᖅ ᓯᕗᓂᐊᒍᑦ 

ᐊᒻᒪ ᐊᑦᑐᖅᑕᐅᒐᔭᖅᑐᐃᓪᓗ ᑐᓴᕐᕖᓐᓇᐅᓗᑎᒃ. ᐄ, 

ᐃᓱᒪᔅᓴᖅᓯᐅᖅᑎᐊᕈᑕᐅᒍᓐᓇᕋᔭᖅᑐᖅ ᓯᕗᓂᑦᑎᓐᓂ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ, ᒥᔅᑕ ᒥᑭᓐᖑᐊᖅ. 

 

ᐊᐱᖅᑯᑦ 476 - 4(2): ᖃᒪᓂᑦᑐᐊᑉ ᒥᑦᑕᕐᕕᖓ 

(ᒥᑭᓐᖑᐊᖅ) 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐅᖃᖅᑎᑦᓯᔩ. 

ᐊᐱᖅᓲᑎᒋᓂᐊᒐᕋ ᒥᓂᔅᑕᑑᔪᒧᑦ 

ᐃᖏᕐᕋᔪᓕᕆᓂᕐᒧᑦ ᐱᕙᓪᓕᐊᔪᓕᕆᓂᕐᒧᑦ. 

 



ᐊᐃᑉᐱᖅ, ᒫᑦᓯ 17, 2015 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

 

 

2639 

(ᑐᓵᔨᑎᒍᑦ): ᐊᒃᑑᕙ 24, 2015-ᖑᑎᓪᓗᒍ ᑖᒃᑯᐊ 

ᒪᓕᒐᓕᐅᖅᑏᑦ ᑲᑎᒪᓂᑐᐃᓐᓇᖓᓂ 

ᐃᓱᒪᔅᓴᖅᓯᐅᕈᑎᖃᑦᑎᓪᓗᒋᑦ ᐱᓕᕆᕕᐅᑉ 2015-16 

ᐊᑭᑐᔪᖅᑐᕈᑎᔅᓴᖏᓐᓂᒃ. ᒥᓂᔅᑕ 

ᐊᐱᕆᓚᐅᖅᓯᒪᒐᒃᑯ ᐊᑕᐅᓯᐅᖏᒻᒪᕆᑦᑐᒥᒃ 

ᖃᒪᓂᑦᑐᐊᑉ ᒥᒃᕕᖓᑕ ᓯᕕᖓᓂᖓᓄᑦ.  

 

ᑕᐃᒃᓱᒪᓂ ᒥᓂᔅᑕᐅᓚᐅᖅᓯᒪᔪᖅ ᐅᖃᓚᐅᖅᓯᒪᔪᖅ 

ᑭᐅᔾᔪᑎᖃᓕᕈᓂᒎᖅ ᑭᐅᔭᖅᑐᓛᕋᒥ. ᑭᓯᐊᓂᓕ 

ᐅᓪᓗᒥᒧᑦ ᓱᓕ ᑭᐅᔭᐅᓚᐅᖅᓯᒪᓐᖏᓐᓇᒪ 

ᑐᑭᓯᒋᐊᖅᑎᑕᐅᓚᐅᖅᓯᒪᓐᖏᓐᓇᒪ ᑕᐃᒪᓐᖓᓂᒃ.  

 

ᒥᓂᔅᑕ ᐅᖃᐅᓯᖃᕈᓐᓇᖅᑳ ᖃᓄᑎᒋ 

ᓯᕕᖓᓂᖃᒻᒪᖔᑦ ᖃᒪᓂᑦᑐᐊᑉ ᒥᕝᕕᖓ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐱᕙᓪᓕᐊᔪᓕᕆᓂᕐᒧᑦ ᐊᒻᒪ 

ᐃᖏᕐᕋᔪᓕᕆᓂᕐᒧᑦ ᒥᓂᔅᑕᐅᔪᖅ, ᒥᓯᔅ ᐃᐊᓪ. 

 

ᐊᖓᔪᖅᑳᖅ ᒪᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎ ᐊᐱᕆᒻᒪᑦ.  

ᐅᖃᓕᒫᖅᑐᕕᔾᔪᐊᕌᓘᓯᒪᒐᒪᑦᑕᐅᖅ 

ᒥᓂᔅᑐᕈᓚᐅᖅᓯᒪᒐᒪᓂᒃ ᐱᕙᓪᓕᐊᔪᓕᕆᓂᕐᒧᑦ. 

ᐊᐱᖅᓱᖅᑐᑎᒃ ᓯᕕᖓᓂᖓᓂᒃ ᒥᒃᕕᖓᑕ 

ᖃᒪᓂᑦᑐᐊᕐᒥ. ᐅᖃᐅᔾᔭᐅᓯᒪᔪᖓ  2-ᒥᒃ 

ᓈᓴᐅᑎᓕᒃ ᒥᒃᕕᒃ, 2.5%-ᒥᒃ ᐅᖓᑖᓅᖅᓯᒪᖏᑦᑐᖅ 

ᓯᕕᖓᓂᖓ. ᐅᖓᑖᓅᖅᓯᒪᖏᒻᒪᑦ ᑕᕝᕙ 2.5 

ᓯᕕᖓᓂᖓ ᑕᐃᒪᓕ ᐊᑐᓕᖁᔭᓕᐅᖅᕕᓴᐅᖏᓚᖅ 

ᐅᕕᖓᒍᓐᓃᖅᑎᑕᐅᒋᐊᕐᓗᓂ ᑐᒃᓯᕋᕈᑎᔅᓴᐅᖏᑦᑐᖅ 

ᐅᕕᖓᖏᓗᐊᕐᖓᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖃᒪᓂᑦᑐᐊᖅ ᒥᕝᕕᖓ ᐊᒻᒧᐊᖓᔪᒥᒃ ᓯᕕᖓᒻᒪᑦ. 

ᐱᒻᒪᕆᐊᓘᓱᒋᔭᕋ ᒐᕙᒪᒃᑯᑦ ᓇᓗᖏᑎᐊᖅᑲᑖ 

ᓄᓇᕗᑦᒥ ᒥᕝᕕᐅᔪᓂᒃ ᐊᒻᒪ  

ᕿᒥᕐᕈᖃᑦᑕᐃᓇᕐᓗᑎᒃ ᐊᒻᒪᓗ ᓴᓇᓯᒪᓂᖏᑦ 

ᒪᓕᒃᑎᐊᕋᓗᐊᕐᒪᖔᑕ ᑳᓇᑕᒥ ᐃᖏᕐᕋᔪᓕᕆᔨᒃᑯᑦ 

ᒪᓕᒐᖏᓐᓂᒃ.  

 

ᒥᓂᔅᑕ ᐊᖏᕈᓐᓇᖅᑳ ᐱᓕᕆᕕᖓᑦ ᑖᒃᓱᒥᖓ 

ᖃᐅᔨᒋᐊᖁᓗᓂᐅᒃ? ᖃᓄᑎᒋ ᓯᕕᖓᓂᖓ 

ᐆᑦᑐᖅᑕᐅᔭᖅᑐᕐᓗᓂ ᖃᒪᓂᑦᑐᐊᕐᒥ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᕆᔭᐅᔪᖅ 

ᐱᕙᓪᓕᐊᔪᓕᕆᔨᒃᑯᓐᓄ ᐃᖏᕐᕋᔪᓕᕆᔨᒃᑯᓐᓄᓪᓗ, 

ᒥᓯᔅ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎᐅᖃᑎᒐ 

ᐊᐱᕆᒻᒪᑦ. ᐱᓕᕆᕕᕗᑦ ᖃᓂᔅᓴᖅᑐᓂ 

ᐱᓕᕆᖃᑎᖃᑉᐸᑦᑐᑦ ᑳᓇᑕᒥ ᐃᖏᕐᕋᔪᓕᕆᔨᒃᑯᓂᑦ 

ᐊᑦᑕᓇᖅᑐᓕᕆᔾᔪᑎᖏᓐᓂᒃ ᒥᒃᕕᓕᒫᓂᒃ ᓄᓇᕗᑦᒥ. 

ᐊᒻᒪᓗ ᒫᓐᓇ ᒥᕝᕕᖓ ᖃᒪᓂᑦᑐᐊᕐᒥᒃ 

ᓈᒻᒪᓐᓂᕋᖅᑕᐅᒻᒪᑦ ᒪᓕᒐᖏᓐᓂᒃ ᒪᓕᑦᑎᐊᖅᑐᓂ. 

ᖃᐅᔨᓴᖅᑕᐅᖃᑦᑕᖅᑐᐃᑦ 

ᖃᐅᔨᓴᖅᑕᐅᒋᐊᖃᓕᕋᐃᒻᒪᑕ ᐊᒻᒪᑦᑕᐅᖅ 

ᐸᐃᑉᐹᑖᖅᑎᑕᐅᓲᑦ ᑳᓇᑕᒥ ᐃᖏᕐᕋᔪᓕᕆᔨᒃᑯᓐᓄᑦ 

ᐃᓕᓴᕆᔭᐅᔾᔪᒻᒥᒃ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪ 

ᑭᖑᓪᓕᖅᐹᖅ, ᒥᔅᑕ ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖃᒪᓂᑦᑐᐊᑉ ᒥᕝᕕᖓᑕ ᑕᑭᓂᖓ 

ᐅᖓᑖᓃᑦᑎᐊᖑᒻᒪᑕ 1200 ᒦᑕᔅ. ᐃᓱᒫᓘᑎᓂᒃ 

ᖃᐃᑦᑎᔪᖃᖅᓯᒪᓕᕐᖓᑦ ᖃᑦᑎᒻᒪᕆᓐᓂᒃᑭᐊᖅ ᑖᓐᓇ 

ᒥᕝᕕᒃ ᓇᐃᓪᓗᐊᕐᓂᕋᖅᑕᐅᓪᓗᓂ 

ᓯᕿᓐᖑᔭᐅᔭᓕᓐᓄᑦ ᒥᒐᓱᐊᖏᑦᑐᓄᑦ. ᒥᓂᔅᑕ 

ᐊᖏᕈᓐᓇᖅᑳ ᑮᓇᐅᔭᓂᒃ ᑕᕝᕗᖓ ᐃᓕᓯᔪᓐᓇᕐᓗᓂ 

ᐊᑭᑐᔪᖅᑐᕈᑎᔅᓴᖏᓐᓂᒃ ᑕᑭᓐᓕᒋᐊᕈᑎᔅᓴᖏᓐᓂᒃ 

ᖃᒪᓂᑦᑐᐊᑉ ᒥᕝᕕᖓᑕ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐱᕙᓪᓕᐊᔪᓕᕆᓂᕐᒧᑦ ᐊᒻᒪ 

ᐃᖏᕐᕋᔪᓕᕆᓂᕐᒧᑦ ᒥᓂᔅᑕᐅᔪᖅ, ᒥᓯᔅ ᐃᐊᓪ. 

 



ᐊᐃᑉᐱᖅ, ᒫᑦᓯ 17, 2015 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎ ᐊᐱᕆᒻᒪᑦ. 

ᖃᒪᓂᑦᑐᐊᑉ ᒥᕝᕕᖓᑕ ᓯᕕᖓᓂᖓ 

ᐃᓱᒫᓗᒋᔭᐅᓐᖏᑦᑐᖅ ᐅᕙᒍᑦ ᐱᓕᕆᕕᒐᓄᑦ 

ᒪᓕᑦᑎᐊᕐᓂᕋᖅᑕᐅᒻᒪᑦ ᒪᓕᒐᕐᓂ. ᑭᓯᐊᓂᓕ 

ᖃᐅᔨᓯᒪᔭᓕᒫᕗᑦ ᓯᕕᖓᓂᖓᓂᒃ 

ᐅᖃᐅᓯᖃᖅᓯᒪᔪᐃᑦ ᑕᑯᑎᒍᓐᓇᑕᒃᑲ 

ᒪᓕᒐᓕᐅᖅᑎᒧᑦ, ᑐᓂᒍᓐᓇᑕᒃᑲ ᐅᐊᑦᑎᐊᕈᒃᑲᓐᓂᖅ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐊᐃᕕᓕᖕᒧᑦ, ᒥᔅᑕ ᒪᑉᓴᓚᒃ. 

 

ᐊᐱᖅᑯᑦ 477 - 4(2): ᐱᒋᐊᖅᑎᔾᔪᑎᑦ 

ᓄᓇᓕᖕᓂ ᓯᐊᒻᒪᒃᑎᑕᐅᓯᒪᖏᑦᑐᓂᒃ 

(ᒪᑉᓴᓚᒃ) 

ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ 

ᐊᐱᖅᑯᑎᒋᓂᐊᖅᑕᕋ ᑐᕌᖅᑎᓂᐊᖅᑕᕋ 

ᓯᕗᓕᐅᖅᑎᒧᑦ.  

 

ᐅᖃᖅᑎᑦᑎᑎᔩ, ᑕᐃᒪ ᒪᓕᒐᓕᐅᖅᑎᑦ 

ᐅᖃᐅᓯᖏᓐᓃᑐᐃᓐᓇᖅᑎᓪᓗᑕ ᐅᖃᖅᑲᐅᒐᒪ, 

ᐅᖃᓪᓚᖅᑲᐅᒐᒪ ᓯᐊᒻᒪᖅᑎᕐᕕᐅᓯᒪᓐᖏᑦᑐᑦ 

ᑕᒪᒃᑯᐊ ᓄᓇᓖᑦ ᓄᓇᕗᑦᒥ ᒥᒃᓵᓄᑦ. ᑕᒪᒃᑯᐊ 

ᐱᓕᕆᐊᒃᓴᒥᒃ ᒐᕙᒪᒃᑯᓃᓐᖔᖅᑐᒥᒃ 

ᕿᓂᓪᓚᕆᓲᖑᒐᓗᐊᕐᒪᑕ ᑭᓯᐊᓂ 

ᓴᖅᑭᑎᕝᕕᐅᔪᓐᓇᖏᓚᑦᑖᖅᒪᕆᒃᓯᒪᖕᒪᑕ ᒫᓐᓇᒧᑦ 

ᑎᑭᖦᖢᒍ.  

 

ᐊᐱᕆᒍᒪᔭᕋ ᓯᕗᓕᖅᑎ ᒫᓐᓇᑭᐊᖅ ᑕᕝᕙᓂ 

ᓯᕗᓂᒃᓴᖏᓐᓂᑦ ᑕᒪᒃᑯᓄᖓ ᓴᖅᑭᖅᑐᒃᓴᓂᑦ 

ᐃᓱᒪᖃᖅᓯᒪᕙᑦ ᓯᐊᕐᒪᖅᑎᕐᕕᐅᓯᒪᓐᖏᑦᑐᑦ 

ᓄᓇᓕᕋᓛᓄᑦ? ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᓄᓇᕗᑦᒧ ᓯᕗᓕᖅᑎ, ᒥᔅᑕ 

ᑕᑉᑐᓇ.  

 

ᓯᕗᓕᖅᑎ ᐲᑕ ᑕᑉᑐᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎ ᐊᐱᕆᒻᒪᑦ. 

ᐊᐱᖅᑯᑎᔅᓴᑦᑎᐊᕚᓗᒃ ᑖᓐᓇ.. ᐅᖃᖅᑏ, ᓄᓇᕗᑦᒥ 

ᐱᕙᓪᓕᐊᔪᓕᕆᓂᕐᒧᑦ ᑯᐊᐳᕇᓴᖁᑎᖃᖅᑐᒍᑦ 

ᑕᕝᕙᓂ ᐊᐅᓚᑕᐅᓪᓗᓂ ᑲᑎᒪᔨᓄᑦ. ᑖᒃᑯᐊᓕ 

ᓴᖅᑭᔮᕈᑎᓪᓚᕆᒋᔭᖏᑦ ᐃᖅᑲᓇᐃᔮᓂᒃ 

ᓴᖅᑮᔪᖃᖅᐸᓪᓕᐊᒐᓗᐊᕐᒪᖔᑕ ᒐᕙᒪᒃᑯᓐᓄᑦ 

ᓯᐊᕐᒪᖅᕕᐅᓯᒪᓐᖏᑦᑐᓂᑦ.  

 

ᐊᑯᓂᑲᓪᓚᕈᓗᓄᑯᐊ ᒪᑭᑕᓕᖅᑐᐃᑦ 

ᓄᓇᑦᑎᐊᖑᖃᑦᑕᑎᓪᓗᒍ ᓴᖅᑭᓚᐅᖅᓯᒪᔪᑦ.  

 

ᑕᒪᒃᑯᐊ ᓄᓇᓕᕋᓛᖑᓂᖅᓴᐃᑦ 

ᐃᓚᐅᕙᒃᑲᓗᐊᕐᒪᖔᑕ ᑮᓇᐅᔭᓕᐅᕈᑎᔅᓴᕈᓘᔭᕐᓄᑦ, 

ᓴᖅᑭᐸᓪᓕᐊᔪᓄᑦ. ᐃᖃᓗᓕᕆᓂᒃᑯᓪᓗ ᐊᓯᐊᒍᓪᓗ 

ᐱᕙᓪᓕᐊᔪᓕᕆᓂᒃᑯᕈᓘᔭᖅ. ᐅᕙᒍᓪᓕ 

ᒐᕙᒪᒃᑰᓪᓗᑕ ᑕᒪᑐᒥᖓ 

ᑲᔪᓯᑎᑦᑎᑐᐃᓐᓇᓂᐊᖅᑐᒍᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᒪᑉᓴᓚᒃ.  

 

ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᒪᓐᓇ 

ᑐᑭᓯᓇᖅᑐᖅ ᑭᓯᐊᓂ, ᓯᕗᓕᖅᑎᖃᐃ 

ᐅᖃᕈᓐᓇᖅᐳᖅ ᒫᓐᓇᐅᔪᖅ ᑕᕝᕙᓂ 

ᒪᓕᒐᓕᐅᕐᕕᒋᓂᐊᖅᑕᑦᑕ ᑕᕝᕙᓂ ᑭᒡᓕᖓᓄᑦ 

ᐅᑭᐅᓄᑦ ᐱᖓᓱᓄᑦ ᓱᓕ, ᒪᕐᕉᕌᔪᒃᑐᖃᐃ 

ᐱᓐᖓᓲᓐᖏᐊᔪᑦᑐᖅ. ᑕᕝᕙᓂ ᐃᓱᒪᒋᔭᖃᓐᖏᓛᖅ 

ᓱᓇᒥᑦ ᓴᖅᑭᑦᑎᓂᐊᕐᓂᕐᒥᓂᒃ, ᓲᕐᓗ ᒐᕙᒪᒃᑯᑦ 

ᓴᖅᑭᑦᑎᓂᐊᕐᓂᖓᓂᑦ ᐃᑲᔪᖅᑕᐅᕕᖕᒥᓘᓐᓃᑦ 

ᖃᓄᑐᐃᓐᓇᖅ, ᖃᓄᐃᑦᑐᑐᐃᓐᓇᑦᑎᐊᒻᒪᕆᖕᒥᒃ. 

ᑕᐃᒪᓐᓇᐃᑦᑐᒥᒃ ᓴᖅᑭᑦᑎᓕᒑᖅᓯᒪᓐᖏᓛᖅ 

ᐅᖃᐅᓯᖃᖅᓯᒪᓐᖏᓚᖅ ᑖᒃᑯᐊ ᒫᓐᓇ, ᒫᓐᓇᒧᑦ 

ᑎᑭᖦᖢᒍ? ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᓄᓇᕗᑦᒧ 

ᓯᕗᓕᖅᑎ, ᒥᔅᑕ ᑕᑉᑐᓇ.  

 

ᓯᕗᓕᖅᑎ ᐲᑕ ᑕᑉᑐᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎ ᐊᐱᕆᒻᒪᑦ. 

ᐅᖃᖅᑏ, ᑕᒪᒃᑯᐊ ᒐᕙᒪᒃᑯᑦ ᐱᓕᕆᕕᖏᓐᓂᑦ 

ᐃᓄᓕᕆᔨᒃᑯᓐᓂᓗ ᐃᖅᑲᓇᐃᔮᓂᒃ 

ᐱᕙᓪᓕᐊᑎᑦᑎᔨᖃᕐᒥᒻᒪᑕ ᓄᓇᓕᓐᓂ 

ᖃᓂᔅᓴᖅᑐᑎᒃ ᐱᓕᕆᖃᑎᖃᕋᓱᓲᑦ, ᑕᐃᒃᑯᓂᖓᓗ 

ᒐᕙᒪᒃᑯᓐᓄᑦ ᓯᐊᒻᒪᐃᕕᐅᓯᒪᓐᖏᑦᑐᓂᑦ.  

 

ᐅᖃᖅᑏ, ᐱᕙᓪᓕᐊᔪᖃᕐᓂᐅᓴᑎᓪᓗᒍ ᑭᕙᓪᓕᕐᒥ 

ᑕᒪᒃᑯᐊ ᐱᒐᓱᐊᕋᔅᓴᐃᑦ, 

ᓴᖅᑭᐸᓪᓕᐊᖃᑦᑕᓂᐊᖅᑎᓪᓗᒋᑦ ᐃᖅᑲᓇᐃᔮᑦ, 

ᐅᔭᕋᓐᓂᐊᖅᕕᕈᓘᔭᕐᓂᒃ ᕿᓂᖅᑐᕈᓘᔭᕐᓂᓗ. 

ᐊᑦᑐᐃᔪᓐᓇᖅᑐᓕᒫᑦ ᐃᓱᒪᒋᒋᐊᖃᓲᕆᒐᑦᑎᒍ. 

ᑕᒪᒃᑯᐊ ᐃᓄᐃᑦ  



ᐊᐃᑉᐱᖅ, ᒫᑦᓯ 17, 2015 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᐊᑦᑐᖅᑕᐅᓂᕆᒐᔭᖅᑕᖏᓐᓂᑦ ᖃᐅᔨᓴᖅᑏᑦ 

ᑲᑎᒪᔨᕋᓛᑦ. ᑕᐃᒃᑯᐊ ᑕᐃᒪ 

ᖃᐅᔨᒋᐊᒃᑲᓐᓂᕈᓐᓇᖅᑐᑦ ᖃᓄᖅ 

ᑎᒍᓯᕙᓪᓕᐊᒍᓐᓇᕋᔭᕐᒪᖔᑕ 

ᒪᑭᒪᐅᑎᒃᓴᐅᒐᔭᖅᑐᓂᑦ, ᐊᒻᒪ ᐃᓕᓐᓂᐊᕈᑎᒃᓴᓂᑦ 

ᓴᖅᑮᒍᓐᓇᕋᔭᕋᑦᑕ ᓈᒻᒪᓈᖅᓯᒪᒋᐊᖅᑐᓂᑦ 

ᓄᓇᓕᓐᓄᑦ ᐅᖃᐅᓯᕆᔭᖏᓐᓄᑦ.  

 

ᒐᕙᒪᐅᓪᓗᑕ ᐱᒡᒐᓇᖅᑐᓯᐅᖅᐸᑲᑦᑕ ᐃᖅᑲᓇᐃᔮᓂᒃ 

ᐃᓐᓄᐃᒐᓱᒃᑲᓗᐊᖅᑐᑕ, ᐊᓪᓛ ᐃᖃᓗᓐᓂ 

ᐃᓐᓄᐃᒍᓐᓇᐸᓐᖏᓇᑦᑕ ᑐᑦᑕᕐᕕᓪᓚᕆᐊᓘᒐᓗᐊᒥ. 

ᐅᖃᖅᑏ, ᐱᒡᒐᓇᖅᐸᒃᑲᓗᐊᖅᑐᕐᖏᓛᒃ. 

ᖃᐅᔨᒋᐊᕈᓐᓇᕐᓂᐊᖅᑐᒍᑦ ᖃᓄᑐᐃᓐᓇᑦᑎᐊᖅ 

ᑐᒃᓯᕋᕐᕕᐅᒍᑦᑕ ᓄᓇᓕᕋᓛᖑᓂᖅᓴᓂᑦ 

ᓯᐊᒻᒪᐃᕕᐅᓯᒪᓐᖏᑦᑐᓂᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ, ᐊᒻᒪ 

ᑭᖑᓪᓕᖅᐹᖅ, ᒥᔅᑕ ᒪᑉᓴᓚᒃ.  

 

ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒪ 

ᑕᐃᒪᓐᓇᐃᑦᑑᓂᖓᓄᑦ ᑕᒪᒃᑯᐊ 

ᐊᒃᓱᕈᓪᓚᕆᒃᓯᒪᖕᒪᑕ ᑕᒪᒃᑯᐊ 

ᓯᐊᒻᒪᒃᑎᕝᕕᐅᓯᒪᓐᖏᑦᑐᑦ ᒐᕙᒪᒃᑯᑦ 

ᓴᖅᑭᑦᑐᓐᓇᕋᔭᖅᑕᖏᓐᓂᑦ, ᒐᕙᒪᒃᑯᑦ ᓲᕐᓗ 

ᐱᓕᕆᕝᕖᑦ ᐊᑭᓕᖅᑐᖅᑕᐅᓯᒪᔪᓂᒃ. ᑕᐃᒃᑯᐊ 

ᐅᖃᐅᓯᕆᖅᑲᐅᔭᒃᑲ ᒪᑯᐊ ᐊᖏᔪᑦ 

ᐃᑲᔪᖅᑕᐅᕕᐅᓇᔭᖅᐸᑦ 

ᖃᓄᐃᑦᑐᑐᐃᓐᓇᑦᑎᐊᒻᒪᕆᖕᒥᒃ ᒐᕙᒪᒃᑯᓐᓂᑦ 

ᐊᐅᓚᑕᐅᓂᐊᕐᓗᓂ ᑕᐃᒪᓐᓇᐃᑦᑐᒐᓚᖕᓂᒃ. 

ᓯᕗᓕᖅᑏ, ᑖᒃᑯᐊᖃᐃ ᒐᕙᒪᒃᑯᑦ ᓯᕗᓕᖅᑎ 

ᐊᔭᐅᕆᔪᓐᓇᕋᔭᖅᐳᖅ ᑖᒃᑯᓇᓐᖓᑦ 

ᒥᓂᔅᑕᐅᖃᑎᒥᓂᒃ ᐱᑕᖃᖅᑐᖃᕐᓂᐊᓕᕌᖓᑦ 

ᑕᒪᒃᑯᐊ ᓯᕗᓪᓕᐊᔾᔭᐅᖃᑦᑕᕈᓐᓇᕋᔭᕐᒪᖔᑕ 

ᓄᓇᓕᕋᓛᑦ ᖃᐅᔨᒋᐊᕐᕕᐅᓗᑎᒃ ᑕᒪᒃᑯᓂᖓ 

ᓴᖅᑭᑎᑦᑎᕝᕕᐅᒐᓱᖕᓂᕐᒥᑦ? ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᓄᓇᕗᒻᒧ ᓯᕗᓕᖅᑎᐅᔪᖅ, 

ᒥᔅᑕ ᑕᑉᑐᓇ.  

 

ᓯᕗᓕᖅᑎ ᐲᑕ ᑕᑉᑐᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎ  

ᐊᐱᕆᒻᒪᑦ. ᐅᖃᖅᑏ, ᕿᒥᕐᕈᓂᖃᖅᑎᓪᓗᑕ 

ᐃᓚᖏᓐᓂᒃ ᐱᓕᕆᔾᔪᑎᑦᑎᓐᓂ. ᐃᓛᒃ ᖃᐅᔨᒪᒐᕕᑦ 

ᑕᐃᒪ ᖃᑦᑎᒻᒪᕇᒃᑭᐊᖅ ᕿᒥᕐᕈᔭᐅᒻᒪᑕ ᒫᓐᓇ 360 

ᒐᕙᒪᒃᑯᑦ ᐱᓕᕆᕕᖏᑦ ᕿᒥᕐᕈᔭᐅᓂᕐᒦᒻᒪᑕ.  

 

ᑕᐃᒪ ᑲᑐᔾᔨᖃᑎᒌᕕᔅᓴᖅᑕᖃᓲᖑᒻᒪᑦ 

ᐊᔾᔨᒌᓐᖏᑦᑐᕈᓘᔭᕐᓂᒃ ᑲᑐᔾᔨᖃᑎᒌᖑᔪᓂᒃ. ᑕᒪᓐᓇ 

ᑕᑯᓐᓈᕆᐊᒃᑲᓐᓂᕈᓐᓇᖅᑕᕗᑦ, 

ᓄᓇᓕᕋᓛᖑᓂᖅᓴᓂᒃ. ᑭᓯᐊᓂ ᑲᑐᔾᔨᖃᑎᒃᓴᒥᑦ 

ᓇᓂᓯᒋᐊᖃᕋᔭᕐᒥᔪᖑᑦ ᒪᑯᓂᖓ 

ᑯᐊᐳᕇᓴᕈᓘᔭᕐᓂᒃ, ᓄᓇᕗᑦᒥ 

ᐱᕙᓪᓕᐊᔪᓕᕆᓂᕐᒧᑦ ᑯᐊᐳᕇᓴᒃᑯᑎᒎᖓᔪᓂᒃ. 

ᑮᓇᐅᔭᓂᑦ ᐊᑐᖅᑎᑦᑎᒍᓐᓇᓲᓂᑦ 

ᓇᒻᒥᓂᖃᐅᑎᕋᓛᓄᑦ, ᓇᒻᒥᓂᖃᐅᑎᖅᐸᕈᔪᓐᓄᓪᓗ.  

 

ᑲᑐᔾᔨᖃᑎᖃᖃᑦᑕᕐᓗᓂ ᐊᓯᖏᓐᓂᒃ 

ᑲᑐᔾᔨᖃᑎᒌᕈᓘᔭᕐᓂᒃ ᓴᖅᑮᔪᖃᕈᓐᓇᑎᐊᕐᖓᑦ ᑖᓐᓇ 

ᑕᑯᓐᓈᖅᑕᐅᑦᑎᐊᕈᓐᓇᖅᑐᖅ. ᖁᔭᓐᓇᒦᒃ, ᐅᖃᖅᑎ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐃᖃᓗᐃᑦ-ᓂᐊᖁᓐᖒᖅ, ᒥᓯᔅ 

ᐊᕐᓇᒃᑲᖅ.  

 

ᐊᐱᖅᑯᑦ 478 - 4(2): ᖃᐅᔨᓴᖅᑎᑦ 

ᐊᓐᓂᐊᖃᕐᓴᖏᑦᑐᓕᕆᓂᕐᒧᑦ ᐃᓕᖅᑯᓯᖏᑦ 

(ᐊᕐᓇᒃᑲᖅ) 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᖅᑯᑎᒐ ᑐᕌᖅᑎᒍᒪᔭᕋ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᒥᓂᔅᑕᖓᓄᑦ.  

 

ᑖᒃᑯᐊ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 

ᐃᖅᑲᓇᐃᔭᖅᑎᑦᑎᕙᒻᒪᑕ ᖃᐅᔨᓴᖅᑎᓂᑦ 

ᐊᓐᓂᐊᖃᕐᓇᖏᑦᑐᓕᕆᓂᕐᒧᑦ ᖃᐅᔨᓴᖅᑎᓂᒃ. 

ᑕᐃᒪᓕ ᐊᔾᔨᒌᓐᖏᑦᑐᕈᓘᔮᓗᓐᓂᒃ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐃᓱᒫᓘᑎᓂᒃ 

ᓴᖅᑮᔪᖃᖅᐸᒻᒪᑦ ᓂᕈᐊᖅᑎᒋᓯᒪᔭᑦᑎᓐᓂᒃ 

ᐱᕙᓪᓕᐊᔪᓕᕆᔨᒃᑯᓐᓂᓗ. 

ᖃᐅᔨᒪᒍᒪᓪᓚᕆᒃᑲᔭᕋᑦᑕᓕ 

ᐃᓕᓐᓂᐊᖅᓯᒪᑦᑎᐊᕋᓗᐊᕐᒪᖔᑕ ᑕᒪᒃᑯᐊ ᓄᓇᕗᑦᒥ 

ᖃᐅᔨᓴᖅᐸᑦᑐᑦ.  

ᒥᓂᔅᑕ ᓇᓗᓇᐃᖅᓯᒋᐊᕈᓐᓇᖅᑲ ᑖᒃᑯᐊ 

ᑭᓱᓕᕆᔨᓪᓚᑦᑖᖑᕙᒃᑲᓗᐊᕐᒪᖔᑕ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᖃᐅᔨᓴᖅᑎᖏᑦ 

ᓄᓇᕗᑦᒥ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 

ᒥᓂᔅᑕᐅᔪᖅ, ᒥᔅᑕ ᐅᑲᓕᖅ.  

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. (ᑐᓵᔨᑎᒍᑦ) ᑐᑭᓯᐅᒪᓂᕋ ᒪᓕᑦᑐᒍ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓂᒃᑯᐊ ᐊᒃᓱᐊᓗᒃ 

ᐅᓄᖅᑐᓂᒃ ᐃᖅᑲᓇᐃᔮᖃᖃᑦᑕᕐᒪᑕ, ᐱᓗᐊᕐᓗᒋᑦ 

ᑕᐃᒃᑯᐊᓗ ᓂᕆᕖᑦ ᐊᑦᑕᓇᓐᖏᒃᑲᓗᐊᕐᒪᖔ 

ᖃᐅᔨᓴᖅᑕᐅᖃᑦᑕᖅᑐᑦ ᐊᒻᒪᓗ ᐊᑦᑕᓇᓐᖏᑦᑐᓂᒃ 

ᓂᕆᑎᑦᑎᖃᑦᑕᕋᓗᐊᕐᒪᖔᖅ ᑕᐃᒪᐃᓕᐅᖅᐸᑦᑐᑦ, 

ᑕᒪᓐᓇ ᖃᐅᔨᓵᓚᐅᖅᑕᕋ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᓯᔅ ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᑕᐅᓯᐊᕐᓇᖓ ᓄᓇᓕᓐᓄᑦ ᑐᕌᖓᔪᓂᒃ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐃᓱᒫᓘᑎᖃᖃᑦᑕᕋᑦᑕ 

ᐊᒻᒪᓗ ᐊᕙᑎᕗᑦ ᐱᓗᐊᕐᓗᒋᑦ ᓲᕐᓗ ᐊᑦᑕᕐᕕᒃ 

ᐃᑭᓕᖅᑎᓪᓗᖑ ᐅᕝᕙᓘᓐᓃᑦ ᒪᑯᐊ ᑭᓈᓗᖃᕐᕖᑦ 

ᖁᐊᖅᑎᓪᓗᒋᑦ, ᐊᒻᒪᓗ ᑕᑕᓗᐊᖅᑎᓪᓗᒋᑦ.  

 

ᑖᓐᓇ ᒥᓂᔅᑕᕆᔭᐅᔪᖅ ᑕᐃᒃᑯᐊ ᖃᐅᔨᓴᖅᑏᑦ 

ᓄᓇᕗᑦ 

ᓄᓇᓕᖁᑎᖏᓐᓅᖅᑐᐃᓐᓇᐅᖃᑦᑕᕐᒪᖔᖏᑦ 

ᐊᑯᓚᐅᒃᑐᒃᑯᑦ ᑕᒪᓐᓇ ᐊᕙᑎ 

ᐊᑦᑕᓇᖅᑑᓕᖅᑎᓪᓗᒍ. ᑕᐃᒪᐃᓕᐅᖃᑦᑕᖅᐹᑦ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᒥᓂᔅᑕᖓ, ᒥᔅᑕ 

ᐅᑲᓕᖅ.  

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. (ᑐᓵᔨᑎᒍᑦ)  

ᑖᓐᓇ ᐅᖃᐅᓯᖃᖅᐸᑦ ᒪᑯᓂᖓ 

ᐊᑦᑕᓇᖅᔭᐃᓯᒪᒐᓗᐊᕐᒪᖔᑕ ᖃᐅᔨᓴᖅᑎᓂᒃ 

ᐊᕙᑎᒧᓪᓗ ᑐᕌᖓᑉᐸᑦ. ᐅᓪᓗᒥᒻᒧᑦ ᑎᑭᑦᑐᒍ 

2014-15, 415-ᖑᖅᑐᖅᑐᑎᒃ ᑕᐃᒃᑯᐊ 

ᖃᐅᔨᓴᖅᑏᑦ ᖃᐅᔨᓴᐃᓯᒪᓕᖅᑐᑦ ᓄᓇᕗᑦ 

ᓄᓇᓕᖁᑎᖏᑕ ᐃᓗᐊᓂ. (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪ 

ᑭᖑᓪᓕᖅᐹᖅ, ᒥᓯᔅ ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᑖᓐᓇ ᒥᓂᔅᑕ ᖃᐅᔨᒃᑲᐃᔪᓐᓇᖅᐸ ᑭᓱᓂᒃ 

ᑐᑭᓯᔭᕌᖓᑦᑕ ᐊᑦᑕᓇᖅᑐᖃᖅᐸᓪᓘᓐᓃᑦ, ᑕᒪᒃᑯᐊ 

ᑎᑎᕋᖅᑕᐅᖃᑦᑕᖅᐹᑦ ᐊᒻᒪ ᖃᖓ ᒪᓕᒐᓕᐅᕐᕕᖕᒧᑦ 

ᓴᖅᑭᑕᐅᒍᓐᓇᕐᓂᐊᖅᐸ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 

ᒥᓂᔅᑕᐅᔪᖅ, ᒥᔅᑕ ᐅᑲᓕᖅ.  

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. (ᑐᓵᔨᑎᒍᑦ) ᐃᓘᓐᓇᖏᑦ 

ᓴᖅᑭᖅᑐᓐᓇᔮᑕᒃᓴᕆᓐᖏᑕᒃᑲ ᒪᓕᒐᓕᐅᖅᕕᒻᒧᑦ 

ᐃᓚᖏᑦ, ᐃᓚᐃᓐᓇᖏᑦ ᑭᓯᐊᓂ. ᑕᐃᒃᑯᐊ 

ᕿᒥᕐᕈᓇᓚᐅᕐᓗᒋᑦ ᑭᓯᐊᓂ 

ᓇᓗᓇᐃᖅᓯᔪᓐᓇᕐᓂᐊᖅᑐᖓ ᓇᓕᐊ 

ᓴᖅᑭᑕᐅᔪᓐᓇᕐᓂᐊᕐᒪᖔᖅ ᒪᓕᒐᓕᐅᕐᕕᖕᒧᑦ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐊᕐᕕᐊᑉ ᓂᒋᐊᓄᑦ, ᒥᔅᑕ ᓴᕕᑲᑖᖅ.  

 

ᐊᐱᖅᑯᑦ 479 - 4(2): ᖃᓄᐃᓕᖓᓕᕐᓂᖓ 

ᐃᒥᖅᑕᐅᑎᓄᑦ ᓱᓪᓗᖏᓐᓄᖅ ᐱᓕᕆᐊᒥ 

(ᓴᕕᑲᑖᖅ) 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᐅᓇ ᐊᐱᖅᑯᑎᒐ ᑐᕌᖅᑎᑦᑐᒪᔭᕋ 

ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᑎᖅᑏᑦ 

ᒥᓂᔅᑕᖓᓐᓄᑦ.  

 



ᐊᐃᑉᐱᖅ, ᒫᑦᓯ 17, 2015 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᐅᖃᖅᑏ, ᒫᓐᓇᕈᓘᓚᐅᖅᑐᖅ ᐅᑭᐊᒃᓵᖅ 

ᑲᑎᒪᑎᓪᓗᑕ ᒥᓂᔅᑕ ᐅᖃᓚᐅᖅᓯᒪᔪᖅ ᓄᓇᕗᑦ 

ᒐᕙᒪᒃᑯᒡᒍᖅ ᐊᑎᓕᐅᕆᓚᐅᕐᒪᑕ ᑲᓇᑕᐅᑉ 

ᓄᓇᕗᑦᓗ ᒑᓯᓄᑦ ᑖᒃᓰᔭᐅᑏᑦ ᐊᖏᕈᑎᖏᓐᓂᒃ 

ᕖᕗᐊᕆ 2004-ᖑᑎᓪᓗᒍ. 

 

ᒐᕙᒪᒃᑯᑦ 2015-16 ᐊᑭᑐᔪᖅᑐᕈᑎᔅᓴᖏᑦ 

ᓇᓗᓇᐃᖅᓯᓯᒪᔪᑦ $4,300,000-ᓂᒎᖅ 

ᓴᓂᖅᕙᐃᓚᐅᖅᑐᑦ ᒑᓯᓄᑦ ᑖᒃᓯᐅᑎᓄᑦ 

ᐊᑐᖅᑐᔅᓴᐃᑦ ᐊᒻᒪᓗ ᑖᓐᓇ ᐃᒥᖅᑕᕐᕕᒻᒥᒃ 

ᐊᖏᓪᓕᒋᐊᖅᑎᑎᔾᔪᑕᐅᓂᐊᖅᑐᓂ ᐊᕐᕕᐊᓂ. 

ᖃᓄᐃᓕᖓᓕᕐᒪᖓᑦ ᒥᓂᔅᑕ ᐅᓂᒃᑳᕈᓐᓇᖅᐹ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓄᓇᓕᖕᓄᑦ ᐊᒻᒪ 

ᒐᕙᒪᒃᑯᓐᓄᑦ ᐱᔨᑦᑎᕋᕐᓂᕐᒧᑦ ᒥᓂᔅᑕᐅᔪᖅ, ᒥᔅᑕ 

ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎ. ᐊᒻᒪ ᖁᔭᓐᓇᒦᒃ ᑕᒪᓐᓇ 

ᐊᐱᖅᑯᑎᒋᔭᓐᓂ. ᑕᐃᓐᓇ ᐃᒥᖅᑕᕐᕕᐅᑉ 

ᖃᓄᐃᓕᖓᓂᐊᕐᓂᖓ ᑎᑎᕋᐅᔭᖅᓯᒪᓕᖅᑐᖅ ᐊᒻᒪ 

ᐱᔭᕇᕈᒪᓂᐊᖅᑕᕗᑦ ᒪᓐᓇᕈᓘᓂᐊᖅᑐᖅ. 

ᑎᑎᕋᐅᔭᖅᓯᒪᓂᖓᒎᖅ ᐱᔭᕇᖅᑐᖅ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᒥᓂᔅᑕᕆᔭᐅᔪᖅ 

ᑭᐅᖕᒪᑦ. ᐅᖃᓵᕐᒪᑦ ᐱᔭᕇᖅᑕᐅᓂᐊᖅᑐᕉᖅ 

ᒫᓐᓇᕈᓘᓂᐊᖅᑐᖅ. 

ᒫᓐᓇᕈᓘᓂᐊᖅᑑᓚᑐᐃᓐᓇᖏᓪᓗᓂ ᖃᖓ 

ᐱᔭᕇᖅᑕᐅᕕᒃᓴᖃᓪᓚᑦᑖᕐᒪᖓᖅᑲᐃ 

ᐅᖃᕈᓐᓇᕐᓂᐊᖅᐳᖅ ᐅᓪᓗᖅᓯᐅᑎᓕᕐᓗᒍ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓄᓇᓕᖕᓄᑦ ᒐᕙᒪᒃᑯᓐᓄᓪᓗ 

ᐱᔨᑦᑎᖅᑏᑦ, ᒥᓂᔅᑕ ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᑮᓇᐅᔭᖅᑐᕈᑎᒃᓴᖏᑦ ᑖᒃᑯᐊ 

ᐱᔭᕇᖅᑕᕗᑦ ᑎᑎᕋᐅᔭᖅᓯᒪᓂᐊᕐᓂᖓᓗ  

ᒫᓐᓇᕈᓗᒃ ᐱᔭᕇᖅᑕᐅᓂᐊᖅᑐᖅ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊᓂᒃ ᐃᓚᒋᐊᕈᑦ ᐊᒻᒪᓗ 

ᑭᖑᓪᓕᖅᐹᖅ, ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᒻᒪᓗ ᒥᓂᔅᑕ ᐊᐱᕆᓯᒪᓕᕋᒃᑯ ᑕᐃᒃᑯᐊ 

ᐊᑕᐅᓯᑯᓗᒻᒥᒃ ᐃᒥᕐᒧᑦ ᒥᓪᓗᐊᕈᑎᖃᕋᑦᑕ ᑕᐃᑲᓂ 

ᐃᒥᖅᑕᕕᑦᑎᓐᓂ.  

 

ᑖᓐᓇ ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᑕᐃᓐᓇ 

ᐊᖏᓪᓕᒋᐊᖅᑕᐅᓂᐊᕐᒪᖔᑦ ᒥᓪᓗᐊᕈᑦ ᐊᐃᑉᐸᖓ 

ᐊᒻᒪᓘᓐᓃᑦ ᑕᐃᓐᓇ ᓴᓇᔭᐅᓂᐊᖅᐹ 

ᐊᐅᔭᐅᓂᐊᖅᑐᒥᒃ. ᖁᔭᓐᓪᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓄᓇᓕᖕᓂ ᒐᕙᒪᒃᑯᓐᓄᓪᓗ 

ᐱᔨᑦᑎᕋᕐᓂᕐᒧᑦ ᒥᓂᔅᑑᔪᖅ, ᒥᔅᑕ ᓴᒻᒧᖅᑑᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐱᓕᕆᐊᖑᑎᓪᓗᒍ 

ᑖᓐᓇ ᐱᖃᓯᐅᓚᐅᖅᓯᒪᔪᖅ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᕿᑭᖅᑖᓘᑉ ᓂᒋᐊᓄᑦ, ᒥᔅᑕ ᔪᐊᓇᓯ. 

 

ᐊᐱᖅᑯᑦ 480 - 4(2): ᐋᓐᓂᐊᕕᓕᐊᖅᑐᑦ 

ᐊᐅᓪᓚᕈᓐᓇᐅᑎᖏᑦ ᐃᓐᓇᕐᓄᑦ 

ᖃᓪᓗᓈᑎᑑᕈᓐᓇᖏᑦᑐᓄᖅ (ᔪᐊᓇᓯ) 

 

ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐱᖓᔪᐊᓂ ᐆᑦᑐᕐᓂᐊᕐᕋᒪ  

 

ᑖᓐᓇ ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ ᒥᓂᔅᑕᖓᓐ 

ᐊᐱᕆᔪᒪᒐᒃᑯ.  

 

ᐃᑉᐸᔅᓴᖅ ᑐᑭᓯᓇᓱᒃᕕᒋᓚᐅᕋᓗᐊᕋᒃᑯᑦ ᑖᓐᓇ 

ᒥᓂᔅᑕᕆᔭᐅᔪᖅ ᐋᓐᓂᐊᕕᓕᐊᖅᑐᑦ 

ᖃᖓᑦᑕᐅᓯᖅᑕᐅᖃᑦᑕᕐᓂᖏᓐᓄ ᐊᑐᐊᒐᖅ 

ᓄᑖᓐᖑᖅᑎᑕᐅᓂᐊᕐᓂᖓ  



ᐊᐃᑉᐱᖅ, ᒫᑦᓯ 17, 2015 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᐃᓐᓇᖅ ᖃᓪᓗᓇᐅᔭᕈᓐᓇᖏᑦᑐᖅ 

ᒪᓕᒃᑎᖃᕈᓐᓇᖅᑎᑕᐅᓯᒪᓕᖅᖢᓂ.  

 

ᓱᓖᓛᒃ ᑐᑭᓯᓐᖏᓚᖓ ᓱᒻᒪᑦ ᑖᒃᑯᐊ 

ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ 

ᓇᓗᓇᐃᖅᓯᓪᓚᕆᖏᒪᖔᖏᓐ 

ᖃᓪᓗᓇᐅᔭᕈᓐᓇᖏᑦᑐᒥᒃ. ᐅᓄᖅᑐᓐ ᐃᓐᓇᐃᑦ 

ᖃᓪᓗᓇᐅᔭᒐᓛᒍᓐᓇᑐᐃᓐᓇᐸᓘᓕᕐᒪᑕ. ᑕᐃᒪ 

ᖃᓪᓗᓇᐅᔭᕈᓐᓇᖏᑦᑑᓂᕋᖅᑕᐅᔪᓐᓇᖅᓯᒐᔭᖅᑐᑦ.  

 

ᓇᓗᓇᐃᖅᓯᔪᓐᓇᖅᐹ ᑖᓐᓇ ᒥᓂᔅᑕᕆᔭᐅᔪᖅ 

ᖃᓪᓗᓇᐅᔭᕈᓐᓇᖏᑦᑐᖅ ᐃᓐᓇᖅ ᖃᓄᖅ 

ᓇᓗᓇᐃᖅᑕᐅᓪᓚᕆᒻᒪᖔᑦ? ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. 

ᐋᓐᓂᐊᖃᖅᑕᐃᓕᒪᑎᑦᑎᓂᕐᒧᑦ ᒥᓂᔅᑑᔪᖅ, ᒥᔅᑕ 

ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. (ᑐᓴᔨᑎᒍᑦ) 

ᖃᖓᑦᑕᐅᓯᖅᑕᐅᔪᖃᓚᐅᖏᓐᓂᖓᓂ ᑕᐃᓐᓇ 

ᓘᒃᑖᖅ ᖃᐅᔨᓴᖅᑳᕆᐊᓕᒃ ᑖᔅᓱᒥᖓ ᐃᓄᒻᒥᒃ 

ᖃᐅᔨᓴᖅᖢᓂᐅᒃ ᑐᑭᓯᓇᓱᒃᕕᒋᓇᓱᒐᔭᖅᐹ 

ᖃᓪᓗᓇᐅᔭᕈᓐᓇᕐᒪᖔᑦ ᐅᕝᕙᓘᓐᓃᑦ ᐋᒡᒐ.  

 

ᐊᒻᒪᓗ ᓱᕐᓗ ᐊᐅᓚᓂᐊᖅᐸᑦ ᑐᓵᔨᖃᔾᔮᖏᓪᓗᓂ 

ᐊᕐᕌᒍᖓ ᒪᓕᒡᓗᒍ ᑖᓐᓇ ᐃᓐᓇᖅ 

ᒪᓕᒃᑎᖃᕈᓐᓇᖅᑐᖅ ᐃᑲᔪᖅᑎᒋᓂᐊᕋᒥᐅᒃ 

ᑐᓵᔨᒋᓂᐊᕋᒥᐅᒡᓗ ᑕᐃᓐᓇ ᒪᓕᒃᑎᖓ.  

 

ᓘᒃᑖᓕᐊᕌᖓᒥ ᑕᐃᒪᓐᓇ ᑐᑭᓯᖅᑳᓲᑦ. ᓘᒃᑖᖅ 

ᐊᒻᒪᓗ ᑖᓐᓇ ᐃᓅᓕᓴᖅᑕᐅᔭᕆᐊᓕᒃ ᑖᒃᑯᐊ 

ᐅᖃᓪᓚᖃᑎᒌᓚᐅᖅᖢᑎᒃ ᑕᐃᑯᖓ 

ᖃᖓᑦᑕᐅᓯᖅᑎᑦᑎᔨᓄᑦ ᓇᓗᓇᐃᖅᓯᖦᖤᖅᐳᖅ 

ᖃᓄᐃᓕᖓᓂᐊᕐᒪᖔᑦ. (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᖅ 

ᐃᓚᒋᐊᕈᑦ, ᒥᔅᑕ ᔪᐊᓇᓯ.  

 

ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᑐᑭᓯᓴᖅᓯᑎᒋᐊᒃᑲᓐᓂᓚᐅᕐᓚᒍ. 

ᐅᖃᐅᓯᓕᕆᓂᖅ ᑕᒪᓐᓇᑐᐃᓐᓇᐅᖅᑰᖏᒻᒪᑦ 

ᐃᑲᔪᖅᑕᐅᔭᕆᐊᖃᕐᓂᖓ ᑖᓐᓇᐅᔭᕆᐊᓕᒃ. ᑖᓐᓇ 

ᒥᓂᔅᑕ ᐃᓱᒪᒃᓴᖅᓯᐅᕈᑎᖃᒃᑲᓐᓂᕈᓐᓇᖅᑳ 

ᖃᖓᑦᑕᐅᓯᖅᓯᓂᐊᕐᓗᓂ ᑕᐃᒃᑯᐊ ᐊᑐᐊᒐᑦ 

ᐋᖅᑭᒋᐊᖅᑕᐅᒃᑲᓐᓂᖁᓪᓗᒋᑦ ᐃᓐᓇᖅ 

ᖃᓄᐃᑦᑐᑐᐃᓐᓇᖅ 

ᖃᓪᓗᓇᐅᔭᕈᓐᓇᕋᓗᐊᖅᐸᓘᓐᓃᑦ 

ᒪᓕᒃᑎᖃᖃᑦᑕᕐᓗᑎᑦ ᒪᓕᒃᑎᖃᕈᒪᑐᐊᖅᐸᑕ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ 

ᐅᑲᓕᖅ.  

 

ᐊᖓᔪᖅᑳᖅ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑕᐃᑲᓃᑦᑐᖅᑕᓕᒃ ᐊᑐᐊᒐᕐᓂᒃ ᐃᓄᒃ 

ᐃᑲᔪᖅᑎᖃᕆᐊᓕᒃ ᑎᒥᒥᒍᑦ ᐊᔪᕈᑎᖃᕐᓂᖅ 

ᐱᔾᔪᑎᒋᓪᓗᒍ ᐅᕝᕙᓘᓐᓃᑦ ᐃᑲᔪᖅᑎᖃᕆᐊᖃᖅᐸᑦ 

ᒪᓕᑦᑎᖃᕆᐊᓕᒃ. ᑕᐃᒃᑯᐊ ᑕᕝᕙᓃᓕᕇᖅᑐᑦ.  

 

ᐊᓯᔾᔨᖅᑕᐃᓐᓇᕆᓚᐅᖅᑕᕗᑦ ᑭᓇᑐᐃᓐᓇᖅ 65-

ᖑᖅᓯᒪᔪᖅ ᖃᓪᓗᓇᐅᔭᕈᓐᓇᖏᑦᑐᖅ 

ᒪᓕᒃᑎᖃᕆᐊᓕᒃ ᓄᓇᕗᑦ ᐃᓗᐊᓂ 

ᐋᓐᓂᐊᕕᓕᐊᕐᓂᐊᕋᓗᐊᕈᓂ ᐅᕝᕙᓘᓐᓃᑦ ᓯᓚᑖᓄᑦ. 

ᑕᐃᒪᐃᓕᖓᔪᖅ ᑕᒪᓐᓇ ᐋᖅᑭᒋᐊᓚᐅᖅᑕᕗᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪ 

ᑭᖑᓪᓕᖅᐹᖅ, ᒥᔅᑕ ᔪᐊᓇᓯ.  

 

ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᐱᕐᔪᐊᖑᕗᖅ ᐃᓐᓇᕗᑦ ᐅᐱᒋᓗᑎᒃᑯᑦ 

ᐃᑲᔪᑦᑎᐊᕐᓗᑎᒃᑯᓪᓗ 

ᐊᑦᑕᓇᔾᔭᐃᖅᓯᒪᑦᑎᐊᕐᓂᐊᕐᒪᑕ 

ᐅᓗᕆᐊᓇᖅᑐᒧᐊᔾᔮᖏᒻᒪᑕ, ᐱᓗᐊᖅᑎᓪᓗᒍ 

ᐋᓐᓂᐊᖅᑎᓪᓗᒋᑦ ᐊᒻᒪᓘᓐᓃᑦ 

ᓘᒃᑖᓕᐊᕆᐊᖃᖅᑎᓪᓗᒋᑦ.  

 



ᐊᐃᑉᐱᖅ, ᒫᑦᓯ 17, 2015 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᑖᓐᓇᖃᐃ ᒥᓂᔅᑕ ᕿᒥᕐᕈᓇᒃᑲᓐᓂᕈᓐᓇᖅᐳᖅ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐋᓐᓂᐊᕕᓕᐊᖅᑐᓄᑦ 

ᐊᑐᐊᒐᖅ ᐊᒻᒪ ᐃᒻᒪᖃ ᐊᓯᔾᔨᕐᓗᓂᐅᒃ ᑭᓇᑐᐃᓐᓇᖅ 

ᓄᓇᕗᒻᒥᐅᑕᖅ ᐃᓐᓇᖅ ᐃᑲᔪᖅᑎᖃᖃᑦᑕᓂᐊᕐᒪᑦ 

ᐋᓐᓂᐊᕕᓕᐊᖅᑎᓪᓗᒍ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 

ᒥᓂᔅᑕ, ᒥᔅᑕ ᐅᑲᓕᖅ.  

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. (ᑐᓵᔨᑎᒍᑦ) ᓘᒃᑖᖅ ᑖᓐᓇ 

ᐃᓱᒪᓕᐅᖅᑎᐅᕗᖅ ᑖᔅᓱᒥᖓ ᐃᓅᓕᓴᖅᑕᐅᔪᒥᒃ 

ᑕᑯᒍᓂ ᖃᖓᑦᑕᐅᓯᖅᑕᐅᔭᕆᐊᖃᖅᐸᓪᓗ ᐊᒻᒪᓗ 

ᑖᓐᓇ ᑖᓐᓇᐅᖃᐅᑎᓪᓗᒍ ᑕᐃᓐᓇ ᐊᕕᒃᑐᖅᓯᒪᔪᓂᒃ 

ᐊᖓᔪᖅᑳᕆᔭᐅᔪᖅ ᐃᓱᒪᓕᐅᕈᓐᓇᖅᑐᖅ 

ᒪᓕᒃᑎᖃᕐᓂᐊᕐᒪᖔᖅ, ᒪᓕᒃᑎᖃᔾᔮᖏᒻᒪᖔᕐᓘᓐᓃᑦ. 

ᑭᓇᑐᐃᓐᓇᖅ ᐃᓐᓇᖅ ᒪᓕᒃᑎᖃᕈᓐᓇᖅᑐᖅ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ, ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ, ᒥᔅᑕ ᒥᑭᓐᖑᐊᖅ.  

 

ᐊᐱᖅᑯᑦ 481 - 4(2): ᐃᒡᓗᓕᕆᔨᕐᔪᐊᒃᑯᑦ 

ᐃᒡᓗᑖᕈᓐᓇᐅᑎᖏᑦ (ᒥᑭᓐᖑᐊᖅ) 

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐅᖃᖅᑎᑦᑎᔩ. 

ᐅᖃᖅᑎᑦᑎᔩ, ᐊᐱᖅᑯᑎᒋᓂᐊᒐᕋ ᑐᕌᖓᓂᐊᖅᑐᖅ 

ᒥᓂᔅᑕᔫᒧᑦ ᓄᓇᕗᒻᒧᑦ ᐃᒡᓗᓕᕆᔨᕐᔪᐊᒃᑯᓐᓄᑦ.  

 

ᐅᖃᖅᑎᑦᑎᔩ, ᒪᓕᒐᓕᐅᖅᑎᐅᖃᑎᒃᑲᓗ 

ᐊᐅᓚᔨᓂᕆᐊᕐᒪᑕ ᐃᒃᐸᔅᓵᓂ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᑦ ᑭᓇᐅᔭᓂᑦ ᐊᑐᕐᓂᖃᓚᐅᕐᒪᑕ 

$2.520,000 ᐊᑐᓚᐅᕐᒪᑕ ᓇᖕᒥᓂᖃᖅᑎᐅᔪᓄᑦ 

ᐃᒡᓗᓄᑦ ᑕᕝᕙᓂ ᑖᒃᑯᓇᓂ ᐊᕐᕌᒎᓚᐅᖅᑐᓂᒃ 

2013-14-ᖑᑎᓪᓗᒍ.  

 

ᑕᐃᑉᓱᒪᓂ ᒥᓂᔅᑕᐅᔪᖅ ᓇᓗᓇᐃᔭᐃᓚᐅᕐᒪᑦ ᑖᒃᑯᐊ 

ᐃᓱᒪᑕᐅᕝᕕᖏᑦ ᐊᒻᒪᓗ ᓄᓇᓕᖕᓂ ᐃᒡᓗᓕᕆᔩᑦ 

ᑎᑎᕋᕐᕕᖏᑦ ᑭᐅᑦᑕᕈᓐᓇᕐᒪᑕ ᐊᐱᖅᑯᑕᐅᔪᓂᒃ 

ᐃᒡᓗᓂᒃ ᐅᕝᕙᓘᓐᓃᑦ ᓇᖕᒥᓂᖅ ᐃᒡᓗᒋᔭᐅᔪᓂᒃ 

ᓄᓇᕗᒻᒥᐅᑕᐅᔪᓄᑦ.  

 

ᐅᖃᖅᑎᑦᑎᔩ, ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 

ᐱᓕᕆᐊᒃᓴᖏᑦ ᐃᓄᓕᕆᔾᔪᑎᒃᓴᖏᑦ ᑕᕝᕙᓂ 

ᐊᕐᕌᒎᔪᒥ 2014-15 ᐱᔫᒥᓵᕆᓂᐊᓚᐅᕐᒪᑕ 

ᓇᖕᒥᓂᖅᑖᕐᓂᕐᒧᑦ ᓄᓇᕗᒻᒥ. ᑖᒻᓇ 

ᓇᓗᓇᐃᔭᒐᐅᑉᓗᓂᓗ ᓄᓇᕗᒻᒥᐅᑕᐅᔪᓄᑦ ᐊᒻᒪᓗ 

ᑐᓴᐅᒪᑎᑦᑎᒋᐊᒃᑲᓐᓂᖅᖢᑎᒃ 

ᐃᓕᓐᓂᐊᖅᑎᑦᑎᕚᓪᓕᖅᖢᑎᒡᓗ ᐊᒻᒪᓗ 

ᐅᖃᓗᖃᑎᖃᖃᑦᑕᖅᖢᑎᑦ. ᓇᓗᓇᐃᔭᐃᒻᒫᖅᖢᑎᒃ 

ᖃᕆᑕᐅᔭᒃᑯᑦ ᑖᒃᑯᐊ ᓄᑖᑦ ᓴᖅᑭᐅᒪᓕᕐᒪᑕ.  

 

ᑭᓯᐊᓂ ᐅᖃᖅᑎᑦᑎᔩ, ᐊᒻᒪᓗ 

ᒪᓕᒐᓕᐅᖅᑎᐅᖃᑎᒋᔭᒃᑲ ᐃᓚᖏᑦ ᖃᐅᔨᒪᔪᑦ 

ᓄᓇᕗᒻᒥᐅᑕᓗᒃᑖᑦ ᐃᓚᖏᑦ 

ᖃᕆᑕᐅᔭᖃᖅᐸᖏᒻᒪᑕ. ᒥᓂᔅᑕᐅᔪᖅ 

ᓇᓗᓇᐃᔭᐃᔫᓪᓗᐊᖅᐸ ᖃᓄᖅ ᖃᓄᒃᑲᓐᓂᒃ 

ᓄᓇᕗᑦᒥ ᐃᒡᓗᓕᕆᔨᕐᔪᐊᒃᑯᑦ  ᑕᒪᑦᓱᒥᖓ 

ᐱᔫᒥᕼᐋᕆᑦᑕᕐᒪᖔᑕ ᓇᖕᒥᓂᖃᕐᓂᖅ ᐃᒡᓗᒥᒃ? 

ᒪ’ᓇ. ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓄᓇᕗᑦᒥ 

ᐃᒡᓗᓕᕆᔨᕐᔪᐊᒃᑯᑦ ᒥᓂᔅᑕᖓᓐ, ᒥᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐅᖃᖅᑎᑦᑎᔩ. ᐊᒻᒪᓗ ᒪ’ᓈᒃᖢᒍ 

ᐊᐱᖅᑯᑎᒋᔭᖓᓂᒃ. ᐅᖃᖅᑎᑦᑎᔩ, ᑖᒃᑯᐊ 

ᐃᓪᓗᓕᕆᔨᕋᓛᒃᑯᑉᓘᓐᓃᑦ ᐅᕝᕙᓘᓐᓃᑦ ᑖᒃᑯᐊ 

ᐊᕕᑦᑐᖅᓯᒪᔪᓂ ᓄᓇᕗᑦ ᐃᓗᐊᓂ ᕿᑎᕐᒥᐅᓂ, 

ᑭᕙᓪᓕᕐᒥ ᐊᒻᒪᓗ ᕿᑭᖅᑖᓗᒻᒥ ᑎᑎᕋᖅᕕᖃᕋᑦᑕ 

ᑕᒪᒃᑯᓂᖓ ᐱᓕᕆᐊᕆᔭᒃᑎᓐᓂᒃ ᐃᓪᓗᑦ ᓇᒻᒥᓂᖅ 

ᐃᒡᓗᖃᑦᑐᓄᓪᓘᓐᓃᑦ ᖃᓄᖅ 

ᑲᒪᒋᔭᐅᔭᕆᐊᖃᑦᑐᓂᒃ. ᑖᒃᑯᓄᖓ 

ᑕᑯᔭᖅᑐᔪᓐᓇᑎᐊᖅᑐᓐ ᑎᑎᕋᖅᕕᒋᔭᑉᑎᓐᓄᑦ 

ᑖᒃᑯᓇᓂ ᐊᓪᓚᕕᖃᖅᕕᒋᔭᑦᑎᓐᓂᒃ ᐅᕝᕙᓘᓐᓃᑦ 

ᐃᓪᓗᓕᕆᔨᕋᓛᑉᑯᑦ ᐊᖅᑯᑎᒋᓗᒋᑦ 

ᑐᑭᕼᐃᒋᐊᕈᓐᓇᑎᐊᖅᑐᑦ ᑕᒪᒃᑯᓂᖓ ᓇᒻᒥᓂᖅ 

ᐃᒡᓗᓕᓐᓄᓘᓐᓃᑦ ᐱᓕᕆᐊᕆᔭᐅᔪᓄᑦ 

ᐃᓪᓗᓕᕆᔨᕐᔪᐊᒃᑯᑦ ᐃᓗᐊᓂᑦᑐᑦ ᐱᑦᔪᑎᒋᑉᓗᒋᑦ. 

ᒪ’ᓇᓪᓗᐊᕕᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᒥᑭᓐᖑᐊᖅ. 

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐅᖃᖅᑎᑦᑎᔩ.  

ᑖᓐᓇ ᓇᓗᓇᖏᒻᒪᑦ ᓄᓇᕗᑦᒥ ᐃᒡᓗᓕᕆᔨᕐᔪᐊᒃᑯᑦ 

ᐃᕼᐅᒪᑕᐅᕕᖏᑦ ᐊᒻᒪᓗ ᓄᓇᓕᖕᓂ ᐃᒡᓗᓕᕆᔩᑦ 

ᑎᑎᕋᕐᕕᖏᑦ ᐃᑲᔪᕐᓂᓗᒃᐸᖕᒪᑕ 

ᓄᓇᕗᑦᒥᐅᑕᐅᔪᓄᑦ.  

 

ᑭᕼᐃᐊᓂᒃᑕᐅᖅ ᑖᑉᑯᐊ ᓇᖕᒥᓂᖃᖅᑎᐅᔪᑦ 

ᐅᕙᒍᒋᔭᖕᒥᓐᓂᒃ ᑖᒻᓇ ᓇᖕᒥᓂᖅ ᐅᕙᒍᒋᓂᐊᒑᑦ 

ᑎᒍᓪᓗᐊᕕᖅᑳᖅᑎᓐᓇᒍ ᖃᐅᔨᕼᐊᖅᑎᓪᓚᕆᖕᒥᒃ 

ᖃᐅᔨᕼᐊᖅᑕᐅᔭᕆᐊᖃᕐᒪᑦ ᖃᓄᐃᖏᑦᑎᐊᕐᒪᖔᑦ. 

ᐊᒻᒪᓗ ᐅᕝᕙᓘᓐᓃᑦ ᕼᐅᓇᓂᒃ ᑕᒪᑉᑯᓂᖓ 

ᓄᑖᓐᖑᖅᑎᕈᑎᓂᒃ ᐋᖅᑭᒋᐊᕈᑎᓂᒃ 

ᑕᑕᑎᕆᓚᐅᕈᒻᒥᒃ ᑕᑕᑎᕆᓚᐅᕌᓂᒃᑯᒥ 

ᑖᑉᑯᐊᑦᑕᐅᖅ ᐊᖏᖅᑕᐅᔭᕆᐊᖃᕐᒥᖕᒪᑕ 

ᖃᐅᔨᕼᐊᖅᑎᐅᔪᒥᒃ. ᑖᑉᑯᐊ ᓄᑖᓐᖑᖅᑎᕈᑏᑦ 

ᐋᖅᑭᒋᐊᕈᑏᒡᓘᓐᓃᑦ ᑲᒪᒋᔭᐅᖅᑳᖅᑎᓐᓇᒋᑦ. 

 

ᐅᖃᖅᑎᑦᑎᔩ, ᐊᐱᕆᓕᖅᐳᖓ ᓄᓇᕗᑦᒥ 

ᐃᒡᓗᓕᕆᔨᕐᔪᐊᒃᑯᑦ ᖃᒪᓂᑦᑐᐊᕐᒥ 

ᖃᐅᔨᕼᐊᖅᑎᑕᖃᑉᐸ ᑖᒃᑯᐊ ᓇᖕᒥᓂᖃᖅᑎᐅᔪᐃᑦ 

ᖃᐅᔨᕼᐊᖅᑕᐅᓂᐊᖅᐸᑕ? ᒪ’ᓇᓪᓗᐊᕕᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐃᒡᓗᓕᕆᔨᕐᔪᐊᒃᑯᓐᓄᑦ 

ᓄᓇᕗᑦᒥ ᒥᓂᔅᑕᐅᔪᖅ, ᒥᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᓪ ᖁᒃᓱᒃ: ᒪ’ᓇᓪᓗᐊᕕᒃ, 

ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᑕᐃᒪᐃᓛᒃ ᐅᐊᑦᑎᐊᖅ 

ᐅᖃᓚᐅᕋᒪ ᑕᒪᒃᑯᐊ ᐱᓕᕆᐊᕆᔭᕗᑦ 

ᐃᓪᓗᓕᕆᔨᕐᔪᐊᒃᑯᑦ ᐃᓗᐃᓂ ᓇᖕᒥᓂᖃᖅᑐᓄᑦ 

ᐃᒡᓗᓂᒃ ᐃᑲᔫᑎᓄᓪᓘᓐᓃᑦ ᐊᑦᔨᒌᖏᑦᑐᓄᑦ 

ᑐᑭᕼᐃᒋᐊᕈᐊᖅᑐᖃᖅᐸᑦ ᑖᒃᑯᐊ 

ᐃᒡᓗᓕᕆᔨᕐᔪᐊᒃᑯᑦ ᑎᑎᕋᕐᕕᖓᑦ 

ᖃᐅᔨᒋᐊᖅᑕᐅᒍᓐᓇᑦᑎᐊᖅᑐᖅ.  

 

ᐊᒻᒪᓗ ᐊᐱᖅᑯᑎᒋᔭᖓ ᐱᑦᔪᑎᒋᓗᒍ 

ᑐᑭᕼᐃᓐᓂᕈᑉᑯ, ᑕᐃᓐᓇ ᐊᕐᕕᐊᓂ ᑭᕙᓪᓕᐅᑉ 

ᐃᓗᐊᓂ ᑲᒪ’ᒪᑦ ᑎᑎᕋᕐᕕᒃ ᓇᓕᐊᒥᐊᖅ ᑕᐃᒃᑯᐊ 

ᐱᓕᕆᐊᓂᒃ ᑲᒪᕙᑦᑐᐃᓪᓘᓐᓃᑦ ᐅᕝᕙᓘᓐᓃᑦ 

ᐃᓄᒃᑐᑦ ᐅᖃᕈᓐᓇᑦᑎᐊᖅᑐᖅᑕᖃᖅᖢᓂ 

ᐊᕕᒃᑐᖅᓯᒪᔪᓂᑦ ᐊᖓᔪᖅᑳᕆᔭᕗᑦ ᔨᒥ ᒪᐃᓐ 

ᑕᐃᒪᑦᑕᐅᖅ ᑐᑭᕼᐃᒋᐊᕐᕕᐅᔪᓐᓇᑦᑎᐊᖅᑐᖅ 

ᑕᒪᒃᑯᓂᖓ ᑐᑭᕼᐃᒋᐊᖅᑐᖃᕈᒪᓐᓂᖅᐸᑦ ᓇᓗᓗᓂ 

ᓇᒧᑦ ᐅᖃᕆᐊᖃᕐᓂᕐᒥᒃ ᐃᒡᓗᓕᕆᔨᕐᔪᐊᒃᑯᑦ 

ᑕᐃᓐᓇ ᐊᒡᓚᒡᕕᖃᕐᕕᒋᔭᖓ ᐊᕐᕕᐊᓂ 

ᐊᖅᑯᑕᐅᔪᓐᓇᑦᑎᐊᖅᑐᖅ, ᔨᒥ ᒪᐃᓐᓘᓐᓃᑦ 

ᐊᕕᒃᑐᖅᓯᒪᔪᓂᑦ  

ᐊᖓᔪᖅᑳᕆᔭᕗᑦ ᑕᐃᒪ ᐅᖃᖃᑎᖃᕈᓐᓇᑦᑎᐊᕐᒪᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪ 

ᑭᖑᓪᓕᖅᐹᖅ, ᒥᔅᑕ ᒥᑭᓐᖑᐊᖅ. 

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐅᖃᖅᑎᑦᑎᔩ. 

ᒪᓕᒐᓕᐅᖅᑎᐅᖃᑎᒋᔭᕋ ᐅᖅᓱᖅᑑᕐᒥ ᐅᖃᓚᐅᕐᒪᑦ 

ᑕᕝᕙᓂ ᒪᓕᒐᓕᐅᕐᕕᖕᒥ ᐃᓚᖏᑦ ᓄᓇᓖᑦ 

ᑕᒪᒃᑯᓂᖓ ᐲᓐᓇᖅᑕᖃᖏᒻᒪᑕ ᕿᔪᓕᕆᔨᓂᒃ, 

ᓱᓪᓗᓕᕆᔨᓂᒃ, ᐅᕝᕙᓘᓐᓃᑦ ᓇᖕᒥᓂᖅ 

ᐱᓕᕆᕝᕕᐅᔪᓂᒃ ᑕᒪᒃᑯᓂᖓ ᐃᒡᓗᕐᔪᐊᕐᓄᑦ 

ᕼᐅᓇᓄᒃᑭᐊᖅ ᕼᐊᓇᔭᐅᔭᕆᐊᓕᖕᓄᑦ ᐅᕝᕙᓘᓐᓃᑦ 

ᐋᖅᑭᒃᕼᐅᒐᐅᔭᕆᐊᓕᖕᓄᑦ. ᒥᓂᔅᑕᐅᔪᖅ 

ᓇᓗᓇᐃᔭᐃᔫᓪᓗᐊᖅᐸ ᑖᑉᑯᐊ ᓇᖕᒥᓂᖃᖅᑎᐅᔪᑦ 

ᐅᕙᒍᖃᖅᑐᐃᑦ ᑕᒪᑦᓱᒥᖓ ᖃᓄᖅ 

ᐃᑲᔪᖅᑕᐅᒋᐊᒃᑲᓂᖅᑑᓪᓗᐊᖏᒻᒪᖔᑕ? 

ᒪ’ᓇᓪᓗᐊᕕᒃ, ᐅᖃᖅᑎᒃᑎᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ ᑲᒪᔪᖅ 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓄᑦ. ᒥᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ. 

ᒪ’ᓈᑲᓐᓂᖅᖢᒍ ᐊᐱᖅᑯᑎᒋᔭᖓᓂᒃ ᐅᖃᖅᑎᒃᓯᔩ. 

ᑕᐃᒪ ᐅᖃᓚᐅᖅᓯᒪᒐᒪ ᐃᒃᐸᒃᓵᓂ ᑕᒪᓐᓇ 

ᓇᖕᒥᓂᖃᖅᑐᓪᓘᓐᓃᑦ ᓱᓇᓂᒃ ᐃᒡᓗᓂ ᐃᒡᓗᖏᑦ 

ᓴᓇᔭᐅᔭᕆᐊᖃᖅᑐᑦ ᐱᔾᔪᑎᒋᓪᓗᒋᑦ. ᓄᓇᓖᑦ 

ᐃᓚᖏᑦ ᑳᓐᑐᕌᒃᑐᖃᑦᓯᐊᖏᓐᓂ ᐱᔾᔪᑎᒋᑉᓗᒋᑦ 

ᐱᓗᐊᖅᑐᒥ ᒥᑭᓂᖅᓴᐅᔪᑦ ᓄᓇᓖᑦ, ᑕᒪᒃᑯᓂᖓ 

ᓴᓇᔫᓪᓗᐊᕋᔭᖅᑐᓂᒃ ᐊᔪᖅᓴᑕᖅᑎ’ᓗᒋᑦ ᑕᒪᓐᓇ 

ᐅᖃᐅᓯᕇᓐᓇᓚᐅᖅᓯᒪᒐᑉᑎᒍᑦ 

ᑲᑎᒪᔨᐅᖃᑎᒋᔭᒃᑲᓗ ᐃᖢᐊᓐᖏᓕᐅᕈᑕᐅᓂᖓ 

ᐋᖅᑭᒋᐊᓚᐅᑉᓯᒪᒐᑉᑎᒍᑦ.  

 

ᑕᐃᒪ ᐃᒡᓗᓕᕆᔨᕐᔪᐊᒃᑯᑦ ᐅᕙᒍᑦ ᐋᖅᑮᓯᒪᓕᖅᐳᒍ 

ᑕᒪᒃᑯᐊ ᑎᐊ’ᓇᐃᑐᒃᑰᖅᑐᑦ ᐃᒡᓗᖏᑦ 

ᓴᓇᔭᐅᖁᒐᓗᐊᕐᓗᒋᑦ ᓴᓇᔨᒃᓴᒥᒃ ᓇᓂᓯᓂᖅ 

ᐊᔪᕈᒥ, ᐃᒡᓗᓕᕆᔨᕐᔪᐊᒃᑯᑦ 

ᐃᑲᔪᖅᑑᓪᓗᐊᓂᐊᓕᖅᑐᑦ. ᑕᐃᓐᓇ ᓄᓇᓕᒃ 

ᑳᓐᑐᕌᒃᑐᖃᓐᖏᒃᐸᑦ ᑖᓐᓇ ᐱᓕᕆᐊᒃᓴᐅᓂᐊᖅᑐᖅ 

ᐆᒃᑐᖅᑕᐅᓗᓂ ᑕᐃᒃᓱᒪ ᓄᓇᓕᐅᑉ ᓯᓚᑖᓂᑦ 

ᑕᐃᒃᑯᐊᓗ ᓇᓗᓇᐃᖅᑕᐅᔪᑦ ᓴᓇᓂᐊᖅᑐᑦ  

ᐃᒡᓗᓕᕆᔨᕐᔪᐊᒃᑯᑦ ᑕᐃᑯᖓ ᓄᓇᓕᖕᒧᑦ 

ᐊᑭᓕᕐᓗᓂᒋᑦ ᓴᓇᔭᒃᓴᖓᓐᓄᒋᓂᐊᖅᑕᖓᓂᒃ 

ᑕᐃᑲᓂ ᓄᓇᓕᖕᒧᐊᖅᑎᑕᐅᔫᓪᓗᐊᓂᐊᓕᖅᑐᑦ 

ᑕᒪᓐᓇ ᖄᖓᒍᑦ ᑖᒃᓱᒪ ᑮᓇᐅᔭᖅᑖᕆᔭᖓᑕ 

ᓴᓇᔾᔪᑎᒋᐊᒑᑕ, ᖄᖓᒍᑦ ᐃᒡᓗᓕᕆᔨᕐᔪᐊᒃᑯᑦ 

ᑕᐃᑯᖓ ᓄᓇᓕᖕᒧᑦ ᑳᕐᑐᕌᒃᑐᖃᖏᑉᐸᑦ 

ᓴᓇᔪᒃᓴᑦᑕᖃᖏᑉᐸᑦ ᑕᕝᕘᓇ 

ᐃᑲᔪᖅᑕᐅᔫᓗᐊᕋᔭᓕᑦᑐᑦ ᑕᐃᖕᓇ ᐃᒡᓗᖃᖅᑑᔪᖅ. 

ᒪ’ᓇᓪᓗᐊᕕᒃ ᐅᖃᖅᑎᒃᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᐅᖃᐅᓯᒃᑯᑦ ᐊᐱᖅᑯᑏᑦ, ᐊᑎᖁᑎᖃᕈᓐᓃᕋᒪ. 

ᑲᔪᓯᓗᑕ, ᓇᐃᓴᐅᑎᓕᒃ. ᒪᒥᐊᓇᖅ. ᐅᖃᐅᓯᒃᑯᑦ 

ᐊᐱᖅᑲᑏᑦ, ᒪᓕᒐᓕᐅᖅᑎ ᐊᕐᕕᐊᑦ ᓂᒋᐊᓄᑦ ᒥᔅᑕ 

ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᐅᑎᒃᑲᓐᓂᐊᕐᔪᒍᒪᒐᓗᐊᕋᒪ ᑲᑎᒪᔾᔪᑎᒃᓴᑦ 

ᑕᒡᓕᒪᖓᓐᓄᑦ. ᐳᓛᕆᐊᖅᓯᒪᔪᓂᒃ 

ᐃᓕᓴᖅᓯᓂᖅ.ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᓈᓴᐅᑎᖃᖅᑐᒧᑦ 5 ᐅᖃᕈᒪᖕᒪᑦ ᒥᔅᑕ 

ᓴᕕᑲᑖᖅ, ᐋᒃᑳᖅᑕᐅᕙ? ᐋᒃᑳᖅᑐᒥᒃ ᑐᓴᓐᖏᓐᓇᒪ, 

ᒥᔅᑕ ᓴᕕᑲᑖᖅ. 

 

ᐅᑎᕐᓂᖅ ᑲᑎᒪᔾᔪᑎᒃᓴᖅ 5-ᒧᑦ: ᐃᓕᓴᖅᓯᓂᖅ 

ᐳᓛᕆᐊᖅᓯᒪᔪᓂᒃ 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᖅᐸᒃᑲ ᒪᓕᒐᓕᐅᖅᑎᐅᖃᑎᒃᑲ 

ᐅᑎᕈᓐᓇᕋᑖᕋᑦᑕ ᑲᑎᒪᔾᔪᑎᒃᓴᑦᑎᓐᓄᑦ ᑕᓪᓕᒪᓂᒃ.  

 

ᐃᓕᓴᖅᓯᔪᒪᔪᖓ ᓂᕈᐊᖅᑎᒋᓯᒪᔭᓐᓂᒃ ᓕᐊ 

ᐃᒃᑲᕐᕼᐃᖅ ᐊᕐᕕᐊᕐᒥᐅᑕᖅ ᑕᒫᓃᒃᑲᒥ 

ᑕᑯᔮᓗᒋᑕᐃᓐᓇᕋᒃᑯ ᑐᓄᓐᓃᒃᑐᖅ ᐃᓕᓴᕆᔪᒪᓪᓗᒍ. 

ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᒪᓕᒐᓕᐅᕐᕕᖕᒧᑦ ᑐᓐᖓᓱᒃᑎᑉᐸᒋᑦ. 

ᑲᑎᒪᔾᔪᑎᒃᓴᖅ 7. ᑎᑎᖅᑲᑎᒍᑦ ᐊᐱᖅᑯᑏᑦ. 

ᑲᑎᒪᔾᔪᑎᒃᓴᖅ 8. ᑎᑎᖅᑲᑎᒍᑦ 

ᐊᐱᖅᑯᑕᐅᓚᐅᖅᑐᓄᑦ ᑭᐅᔾᔪᑏᑦ. ᑲᑎᒪᔾᔪᑎᒃᓴᖅ 9. 

(ᑐᓵᔨᑎᒍᑦ) ᑭᐅᔾᔪᑏᑦ ᐅᖃᐅᓯᕐᖓᐅᑕᐅᓚᐅᖅᑐᓄᑦ. 

ᑲᑎᒪᔾᔪᑎᒃᓴᑦᑎᓐᓄᑦ 10. ᐊᑎᓕᐅᖅᓯᒪᔪᑦ 

ᑐᒃᓯᕋᐅᑏᑦ. ᑲᑎᒪᔾᔪᑎᒃᓴᑦᑎᓐᓂ 11. ᑭᐅᔾᔪᑏᑦ 

ᐊᑎᓕᐅᖅᓯᒪᔪᑎᒍᑦ ᑐᒃᓯᕋᐅᑕᐅᓚᐅᖅᑐᓄᑦ. 12 

ᑲᑎᒪᔾᔪᑎᒃᓴᑦᑎᓐᓂ,  

ᐅᓂᒃᑳᓕᐊᖏᑦ ᑲᑎᒪᔨᕋᓛᑦ 

ᑲᑎᒪᔨᕋᓛᖑᑲᐃᓐᓇᖅᑐᓪᓗ, 

ᑲᑎᒪᔾᔪᑎᖃᓚᐅᖅᑎᓪᓗᒋᑦ ᐱᖁᔭᒃᓴᓂᒃ 

ᐊᓯᖏᓐᓂᒡᓗ. ᑲᑎᒪᔾᔪᑎᒃᓴᖅ 13. ᓴᖅᑭᑎᑕᐅᓂᖏᑦ 

ᑎᑎᖅᑲᑦ. ᒥᓂᔅᑕ ᐃᖅᑲᓇᐃᔭᖅᑏᑦ 

ᓇᓪᓕᐅᒃᑯᒫᖏᓐᓄᑦ ᖃᐅᔨᓴᖅᑏᑦ. ᒥᓂᔅᑕ ᐲᑕᓴᓐ. 

 

ᑲᑎᒪᔾᔪᑎᒃᓴᖅ 13: ᑎᑎᖅᑲᓂᑦ ᓴᖅᑭᑎᕆᓂᖅ 

 

ᓴᖅᑭᑕᐅᔪᖅ ᑎᑎᖅᑲᒃ 139 - 4(2): 

ᐃᖅᑲᓇᐃᔭᖅᑏᑦ ᐊᑦᑕᓇᕐᔭᐃᖅᓯᒪᓂᖏᓐᓄᑦ 

ᖃᐅᔨᓴᖅᑏᑦ 2015 ᐸᕐᓇᐅᑎᒋᔭᖏᑦ 

(ᐲᑕᓴᓐ) 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᐊᓕᐊᓇᐃᒍᓱᒃᑐᖓ 

ᓴᖅᑭᑦᑎᔭᕆᐊᒃᓴᖅ ᐃᖅᑲᓇᐃᔭᖅᑏᑦ 

ᐊᑦᑕᓇᕐᔭᐃᖅᓯᒪᓂᖏᓐᓄᑦ ᖃᐅᔨᓴᖅᑏᑦ 2015 

ᐸᕐᓇᐅᑎᒋᔭᖏᓐᓄᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓴᖅᑭᑕᐅᓂᖏᑦ 

ᑎᑎᖅᑲᑦ. ᒥᓂᔅᑕ ᑮᓇᐅᔭᓕᕆᔨᒃᑯᓐᓄᑦ, ᒥᔅᑕ 

ᐲᑕᓴᓐ. 

 

ᓴᖅᑭᑕᐅᔪᖅ ᑎᑎᖅᑲᒃ 140 - 4(2): 

ᐃᖅᑲᓇᐃᔭᖅᑎᓄᑦ ᐊᕐᕌᒍᑕᒫᖅᓯᐅᒻᒧᑦ 

ᐅᓂᒃᑳᖅ 2013-14-ᒧᑦ (ᐲᑕᓴᓐ) 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᓴᖅᑭᑦᑎᔭᕆᐊᔅᓴᖅ ᐊᓕᐊᓇᐃᒍᓱᑦᑐᖓ 

ᒐᕙᒪᒃᑯᓐᓂ ᐃᖅᑲᓇᐃᔭᖅᑎᓄᑦ ᐊᕐᕌᒍᑕᒫᖅᓯᐅᒻᒧᑦ 

ᐅᓂᒃᑳᖅ 2013-14-ᒧᑦ ᑐᕌᖓᔪᖅ. ᖁᔭᓐᓇᒦᒃ 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑎᑎᖅᑲᑦ ᓴᖅᑭᑕᐅᓂᖏᑦ 

ᐱᑕᖃᖅᑐᖓ.  

 

ᓴᖅᑭᑕᐅᔪᖅ ᑎᑎᖅᑲᒃ 141 - 4(2): 

ᐅᖃᖅᑎᐅᑉ ᑎᑎᖅᑲᖏᑦ ᓴᖅᑭᑕᐅᔭᕆᐊᓖᑦ 

ᑎᑎᖅᑲᐃᑦ (ᐅᖃᖅᑎ) 

 

ᖁᔭᓐᓇᒦᒃ ᑲᑎᒪᔩ ᓴᖅᑭᑦᑎᔪᒪᔪᖓ ᐅᓪᓗᒥ 

ᑎᑎᕋᖅᓯᒪᔪᓂᑦ ᓴᖅᑭᑦᑕᐅᔭᕆᐊᖃᖅᑑᒐᓗᐊᓐᓂᑦ 

ᑎᑎᖅᑲᓂᑦ. ᑖᒃᑯᐊ ᐅᒡᓗᒥᓯᐅᑎᓄᑦ ᐊᖑᒻᒪᑎᔪᑦ 

ᓴᖅᑭᑕᐅᔭᕆᐊᓖᑦ ᑎᑎᖅᑲᐃᑦ. (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ.  



ᐊᐃᑉᐱᖅ, ᒫᑦᓯ 17, 2015 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

(ᑐᓵᔨᑎᒍᑦ) 14 ᑲᑎᒪᔾᔪᑎᒃᓴᑎᓐᓂ ᖃᐅᔨᒃᑲᐃᓂᖅ 

ᐱᖁᔨᕗᖔᕈᑎᒃᓴᓄᑦ. ᑲᑎᒪᒃᔪᑎᔅᓴᖅ 15, 

ᐱᖁᔨᕗᖔᕈᑎᒃᓴᓂᑦ ᖃᐅᔨᒃᑲᐃᓂᖅ ᓯᕗᓪᓕᖅᐹᒥ 

ᐅᖃᓕᒫᖅᑕᐅᖁᒡᓗᒋᑦ ᐱᖁᔭᒃᓴᐃᑦ. 

ᐱᖁᔨᕗᖔᕈᑏᑦ. 17 ᑲᑎᒪᒃᔪᑎᔅᓴᑎᓐᓂ 

ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. 18 

ᑲᑎᒪᒃᔪᑎᔅᓴᑎᓐᓂ ᑐᒡᓕᐊᓂ ᐅᖃᓕᒫᖅᑕᐅᓂᖏᑦ 

ᐱᖁᔭᒃᓴᐃᑦ. 19 ᑲᑎᒪᒃᔪᑎᔅᓴᑦᑎᓐᓂ. 

ᑲᑎᒪᑐᐃᓐᓇᕆᐊᓕᕐᓂᖅ ᑲᑎᒪᔾᔪᑎᖃᕐᓗᑎᑦ 

ᐱᖁᔭᒃᓴᓂᑦ ᐊᓯᖏᓐᓂᒡᓗ. ᐱᖁᔭᒃᓴ 1, ᐱᖁᔭᒃᓴᖅ 

13. ᒥᔅᑕ ᐃᓄᒃ ᐃᒃᓯᕙᐅᑕᓂᐊᖅᑐᖅ.  

 

ᑲᑎᒪᑐᐃᓐᓇᕆᐊᓚᐅᓐᖏᓐᓂᑦᑎᓐᓂ 20-ᒥᓂᔅ 

ᕿᑲᑲᐃᓐᓇᕐᓂᐊᖅᑐᒍᑦ. 

 

(ᑐᓵᔨᑎᒎᕈᓐᓃᖅᑐᖅ) ᐃᖅᓱᒃᑎ.  

 

>>ᓄᖅᑲᖓᑲᐃᓐᓇᖅᑐᑦ 15:11ᒥ 

ᑲᑎᒪᓯᒋᐊᒃᑲᓂᖅᑐᑦ 15:38 

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ: ᐅᓐᓄᓴᒃᑯᑦ. ᒫᓐᓇ 

ᑲᑎᒪᑐᐃᓐᓇᖅᑎᓪᓗᑕ ᐱᒋᐊᕈᓐᓇᖅᓯᒐᑦᑕ.  

 

ᓯᕗᓪᓕᖅᐹᒥ ᓄᓇᕗᒻᒥᐅᑦ ᓈᓚᐅᑎᒃᑯᑦ ᑐᓵᔪᑦ, 

ᑕᓚᕖᓴᒃᑯᓪᓗ ᑕᐅᑐᒃᑐᑦ ᑐᓐᖓᓱᒋᑦᑎ 

ᑲᑎᒪᕕᖁᑎᑦᑎᓐᓄᑦ.  

 

ᒫᓐᓇ ᑲᑎᒪᓂᖅ ᐱᒋᐊᖅᐸᓪᓕᐊᖁᓕᖅᖢᒍ. ᐅᓪᓗᒥ 

ᐱᓕᕆᐊᒃᓴᖃᖅᑎᑕᐅᔪᒍᑦ ᐱᖁᔭᒃᓵᒃ ᓈᓴᐅᑎᓕᒃ 1 

ᐊᒻᒪᓗ 13. ᑲᑎᒪᔩᑦ ᖃᓄᐃᓕᐅᕈᒪᕕᓯ? ᒥᔅᑕ 

ᕋᒻᐹᑦ.  

 

ᕋᒻᐹᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 

ᓂᑭᑦᑕᕐᓗᒋᑦ ᐱᖁᔭᒃᓴᖅ 13 ᐱᓕᕆᐊᕆᔪᒪᔭᕗᑦ 

ᑭᖑᓂᕆᓂᐊᕐᓗᒍ 1. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕋᒻᐹᑦ. 

ᐊᖏᖃᑎᒌᒃᐱᑖ ᑖᓐᓇ ᐱᓕᕆᐊᕆᖅᑳᕈᒪᓪᓗᑎᒍᒃ 

ᐱᖁᔭᒃᓴᖅ 13? ᐊᖏᖅᐱᓰ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᒪᓕᒐᒃᓴᖅ 13 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᓇᓗᓇᐃᒃᑯᑎᐅᕙᑦᑐᓂᒃ ᒐᕙᒪᒃᑯᓃᖔᖅᑐᓂᒃ 

ᒪᓕᒐᖅ - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐅᑲᓕᖅ 

ᐊᑐᐃᓐᓇᐅᖅᑰᓕᕋᕕᑦ. ᑭᓯᐊᓂ ᓯᕗᓪᓕᕐᒥ 

ᐊᐱᕆᔪᒪᔪᖓ ᑕᕝᕙᓂ ᐊᐱᖅᓱᖅᑕᐅᕕᖕᒥ 

ᐃᖅᑲᓇᐃᔭᖅᑎᖕᓂ ᑕᕝᕙᓃᖃᑎᖃᕈᒪᖕᒪᖔᖅᐱᑦ? 

ᒥᓂᔅᑕ ᐅᑲᓕᖅ.  

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᒪᐅᓐᖓᖁᔭᕋᓗᐊᒃᑲ ᐊᔪᕐᓇᖏᑉᐸᑦ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐅᑲᓕᖅ. 

ᐊᖏᖅᐱᓰ ᑖᓐᓇ ᐃᖅᑲᓇᐃᔭᖅᑎᒥᓂᒃ 

ᑕᕝᕙᓃᖃᑎᖃᕈᓐᓇᖁᓪᓗᒍ ᐊᐱᖅᓱᖅᑕᐅᕕᖕᒥ? 

ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᖅᓱᒃᑏ. 

ᐃᖅᑲᓇᐃᔭᖅᑎᖏᒃ ᑲᑎᒪᕕᐅᑉ 

ᐃᓗᐊᓄᐊᖅᑎᑲᐃᓐᓇᒃᑭᒃ.  

 

ᖁᔭᓐᓇᒦᒃ, ᐃᖅᓱᒃᑏ. ᒥᓂᔅᑕ, ᓇᓗᓇᐃᖅᓯᒪᓂᐊᕐᒪᑦ 

ᑲᑎᒪᔾᔪᑎᓂᓗ ᑖᒃᑯᐊ ᑕᕝᕙᓃᖃᑎᒋᓕᖅᑖᒃᑭᒃ 

ᑭᒃᑰᖕᒪᖔᑎᒃ ᐅᖃᐅᑎᑲᐃᓐᓇᖅᑎᒍᑦ. ᒥᓂᔅᑕ 

ᐅᑲᓕᖅ.  

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᒃᑯᐊ ᐅᓐᓄᓴ ᑕᒫᓃᖃᑎᒋᓂᐊᖅᑖᒃᑲ 

ᑖᓐᓇ ᑕᓕᖅᐱᓃᑦᑐᖅ ᑳᓖᓐ ᓯᑖᑭᓕ ᐊᒻᒪ 

ᑐᖏᓕᕆᔭᕋ ᐊᒻᒪᓗ ᑖᓐᓇ ᓴᐅᒥᓐᓃᑦᑐᑦ ᑖᒪᔅ 

ᐋᓪᕗᐊᔅ, ᑖᓐᓇ ᒪᓕᒐᔅᓴᓂᒃ ᑎᑎᕋᖅᑎᒋᔭᕗᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃᑕᐅᖅ. ᒥᔅ ᓯᑖᑭᓕ ᐊᒻᒪ 

ᒥᔅᑕ ᐋᓪᕗᐊᔅ, ᑐᓐᖓᓱᒋᑦᑎᒃ ᑲᑎᒪᕕᐅᑉ ᐃᓗᐊᓄᑦ. 

ᒫᓐᓇ ᑲᔪᓯᔪᓐᓇᓕᕋᑦᑕ ᒥᓂᔅᑕ ᐅᑲᓕᖅ  

ᐱᒋᐊᕈᑎᓂᒃ ᐅᖃᐅᓯᒃᓴᖃᕈᕕᑦ ᐱᕕᖃᖅᑎᓕᖅᐸᒋᑦ.  

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᕕᐊᓱᑉᐳᖓ ᑕᒫᓂᖃᑕᐅᔪᓐᓇᕋᒪ 

ᑖᓐᓇ ᒪᓕᒐᔅᓴᖅ 13 ᕿᒥᕐᕈᔭᐅᕙᓪᓕᐊᑎᓪᓗᒍ 

ᑖᓐᓇ ᐋᖅᑭᒋᐊᕈᑎ ᓇᓗᓇᐃᒃᑯᑎᐅᕙᑦᑐᓂᒃ 

ᒐᕙᒪᒃᑯᓃᖔᖅᑐᓂᒃ.  

 

ᑖᓐᓇᖃᐃ ᐱᓗᐊᖅᑐᒥ ᒪᓕᒐᔅᓴᐅᔪᖅ ᐋᖅᑭᒋᐊᕈᑎ 

ᑕᐃᔭᐅᔪᖅ ᑖᒃᑯᓄᖓ ᓇᓗᓇᐃᒃᑯᑎᐅᕙᑦᑐᑦ 

ᓇᓕᐊᓐᓄᑐᐃᓐᓇᖅ ᐃᓅᔪᒧᑦ ᐊᒻᒪᓗ ᑖᓐᓇ 

ᓇᓗᓇᐃᒃᑯᑎᐅᕙᑦᑐᓂ ᖃᖓ ᐃᓅᓐᓂᕐᒪᖔᖅᐱᑦ 

ᐊᒻᒪᓗ ᓇᓕᐊᑐᐃᓐᓇᖅ ᐃᓅᒍᓐᓃᕋᐃᒻᒪᑦ, 

ᑲᑎᑎᑕᐅᒐᐃᒻᒪᑕᓗ ᑖᒃᑯᐊ ᓇᓗᓇᐃᒃᑯᑏᑦ 

ᒐᕙᒪᒃᑯᓐᓃᖔᖅᑐᑦ ᐋᖅᑭᒋᐊᖅᑕᐅᒋᐊᖃᓲᖑᒻᒪᑕ.  

 

ᑖᓐᓇ ᒪᓕᒐᔅᓴᖅ 13, ᐱᖁᔭᒃᓴᖅ 13, ᑖᒃᑯᓄᖓ 

ᐅᓪᓗᒥᒧᑦ ᑐᕌᖓᓕᖅᑎᒋᐊᕐᔫᒥᔭᕆᐊᖃᕋᑦᑎᒍᑦ. 

ᑖᓐᓇᖃᐃ ᐱᓗᐊᖅᑐᒥ ᐃᒫᒃ ᖃᕋᓴᐅᔭᒃᑯᑦ 

ᓇᓗᓇᐃᒃᑯᑕᕈᓐᓇᓯᒻᒥᒐᑦᑕ ᑖᒃᑯᐊ 

ᐊᑐᖃᑦᑕᕈᓐᓇᖁᓪᓗᒋᑦ ᐊᒻᒪᓗ ᑖᒃᑯᐊ 

ᓄᐊᑕᐅᔪᓐᓇᓯᒻᒪᑕ ᖃᕋᓴᐅᔭᒃᑯᑦ 

ᐸᐃᑉᐹᒃᑰᖅᐸᓚᐅᖅᑑᒐᓗᐊᑦ.  

 

ᑖᓐᓇ ᐱᖁᔭᒃᓴᖅ ᓇᓗᓇᐃᖅᓯᓯᓐᓈᕆᓪᓗᓂ ᑖᒃᑯᐊ 

ᐊᔾᔨᒌᓐᖏᑦᑐᒐᓚᐃᑦ ᐃᖅᑲᖅᑐᐃᕕᒃᑰᖃᑦᑕᖅᓯᒪᒻᒪᑕ 

ᓇᓕᐊ ᐃᓄᒃ ᐱᔪᓐᓇᐅᑎᖏᑦ 

ᐋᖅᑭᓱᖅᑕᐅᕙᓪᓕᐊᓯᒪᓪᓗᑎᑦ ᐱᓗᐊᖅᑐᒥᖃᐃ 

ᑕᒪᒃᑯᐊ ᐃᒫᒃ ᐊᖑᑏᑦ ᐊᕐᓇᐅᔪᒪᓕᖅᓯᒪᔪᑦ 

ᐃᓛᓪᓘᓐᓃᑦ ᐊᕐᓇᐃᑦ ᐊᖑᑎᕈᖅᑎᑕᐅᓕᖅᓯᒪᔪᑦ 

ᑖᒃᑯᐊ ᐱᖁᔭᒃᑯᑦ ᓇᓗᓇᐃᔭᖅᑕᐅᓯᒪᓕᕐᖓᑕ.  

 

ᑖᓐᓇ ᐱᖁᔭᒃᓴᖅ 13, ᑐᓂᓯᑲᓂᕐᓯᓐᓈᕆᓪᓗᓂ 

ᑖᓐᓇ ᑐᖁᖓᔪᓕᕆᔨᒃ ᓇᓕᐊᑐᐃᓐᓇᖅ ᐃᒫᒃ ᑖᓐᓇ 

ᑎᒥ ᓇᓂᔭᐅᓚᐅᓐᖏᓃᓐᓇᖅᑲᑦ ᐃᓛᓪᓘᓐᓃᑦ 

ᐊᓯᐅᓐᓂᖅᑲᑦ ᐊᒻᒪᓘᓐᓃᑦ ᓄᓇᕗᑦ 

ᓯᓚᑖᓅᖅᑕᐅᒋᐊᖃᓕᕐᓂᖅᑲᑦ ᑖᓐᓇ 

ᐱᔪᓐᓇᐅᑎᖃᖅᑎᑕᐅᒍᓐᓇᖁᒋᓪᓗᒍ ᑖᓐᓇ 

ᐸᐃᑉᐹᒃᑯᑦ ᐃᓕᓴᖅᓯᑎᐊᕐᓗᓂ ᑖᓐᓇ 

ᐃᓅᒍᓐᓃᖅᑐᒥᓂᕐᒥᒃ.  

 

ᐃᒃᓯᕙᐅᑖᖅ, ᑖᓐᓇᓗ ᐱᖁᔭᒃᓴᖅ ᑖᒃᑯᓄᖓ 

ᐃᑲᔫᑎᖃᕐᓂᐊᕆᓪᓗᓂ ᓇᓪᓕᐊᓐᓄᑐᐃᓐᓇᖅ 

ᐊᖏᔪᖅᑳᕆᔭᐅᕙᑦᑐᓄᑦ ᑖᒃᑯᐊ ᕿᑐᕐᖓᖏᑦ 

ᐊᑎᖏᑦ ᐊᓯᓂᒍᒪᓕᕐᓂᕋᐃᑉᐸᒋᑦ ᖃᓄᒃᑲᓐᓂᖅ 

ᐱᐅᓯᖃᕐᓂᐊᕐᒪᖔᖅ ᑖᓐᓇ ᐃᓕᔭᐅᒃᑲᓂᕐᖓᑦ.  

 

ᑖᒃᑯᐊ ᑕᕝᕙ ᒪᑉᐱᕈᑎᒋᔪᒻᒪᖅᑲᐅᔭᒃᑲ ᐱᖁᔭᒃᓴᒧᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. 

ᐱᖁᔭᒃᓴᓕᕆᓂᕐᒧᑦ ᑲᑎᒪᔩᑦ ᐃᒃᓯᕙᐅᑕᖓᑦ 

ᑖᔅᓱᒧᖓ ᐅᖃᐅᓯᒃᓴᖃᕈᕕᑦ ᒫᓐᓇ ᐱᕕᖃᖅᑎᑉᐸᒋᑦ. 

ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐃᒃᓯᕙᐅᑕᐅᓪᓗᖓ ᑲᑎᒪᔨᕋᓛᓄᑦ ᒪᓕᒐᓕᕆᓂᕐᒧᑦ 

ᖁᕕᐊᓱᑦᑐᖓ ᐃᓚᖏᓐᓂ ᐅᖃᐅᓯᖃᕐᓂᐊᕋᒪ 

ᑖᒃᑯᐊ ᑲᑎᒪᑐᐃᓐᓇᖅᑐᑦ 

ᐃᓱᒪᔅᓴᖅᓯᐅᕈᑎᖃᕐᓂᐊᓕᖅᑎᓪᓗᒋᑦ ᐱᖁᔭᒃᓴᖅ 

13, ᐱᖁᔭᖅ ᐋᖅᑭᒋᐊᕈᑕᐅᓂᐊᖅᑐᖅ 

ᑭᒡᓕᓯᓂᐊᕐᓂᕐᒧᑦ ᐱᖁᔭᕐᓄᑦ.  

 

ᐃᒃᓯᕙᐅᑖᖅ, ᑖᓐᓇ ᐱᖁᔭᒃᓴᖅ ᐅᓪᓗᒥ 

ᐊᓐᖑᑎᒋᐊᖅᑎᑦᑎᔪᖅ ᑕᒪᒃᑯᓂᖓ 

ᓈᓴᐃᕈᑕᐅᖃᑦᑕᖅᑐᓂᒃ ᒪᓕᒐᑎᒍᑦ 

ᑎᑎᕋᖅᑕᐅᖃᑦᑕᖁᓪᓗᒋᑦ ᑕᒪᒃᑯᐊ 

ᑭᒡᓕᓯᓂᐊᖅᑕᐅᔪᑦ ᓄᓇᕗᒻᒥ ᑲᓇᑕᒥ 

ᒪᓕᓕᖁᓪᓗᒋᑦ. ᒪᓕᒐᓕᐅᖅᑏᑦ ᐃᓕᓴᖅᓯᓯᒪᔪᑦ 

ᑕᒪᒃᑯᐊ ᐊᒥᓱᑦ ᐋᖅᑭᒋᐊᕈᑕᐅᒋᐊᖃᕐᒪᑕ 

ᒪᓕᓕᖁᓪᓗᒋᑦ ᑖᒃᑯᐊ ᒐᕙᒪᑐᖃᒃᑯᑦ 

ᐃᖅᑲᖅᑐᐃᕕᒃᑰᑎᑦᓯᒍᓚᐅᖅᑕᖏᓐᓂ ᐊᒻᒪᓗ ᐅᓪᓗᒥ 

ᐊᓐᖑᑎᓯᒪᓂᖅᓴᓂᒃ ᑎᑎᕋᖅᕕᔅᓴᖃᖁᓪᓗᒋᑦ.  

 

ᐃᒃᓯᕙᐅᑖᖅ, ᐱᒻᒪᕆᐅᕗᖅ ᐅᔾᔨᖅᑐᕆᐊᔅᓴᖅ 

ᓄᓇᕗᒻᒥᐅᑦ ᐃᓅᓚᐅᖅᑐᑦ ᑐᖔᒍᑦ 1999 ᑕᒫᓂ 

ᓄᓇᕗᒻᒥ ᐃᓅᒐᓗᐊᕈᑎᑦ ᓱᓕ ᐃᓅᓕᖅᕕᔅᓯᐅᑎᖏᑦ 

ᓄᓇᑦᓯᐊ ᑭᒡᓕᓯᓂᐊᖅᑎᖏᓐᓄᑦ ᓱᓕ 

ᑎᒍᒥᐊᖅᑕᐅᒻᒪᑕ ᐃᓅᕕᒻᒥ. ᐊᓯᖏᑦ ᓄᓇᕗᒻᒥᐅᑦ 

ᐃᓅᓯᒪᔪᑦ ᐊᓯᖏᓐᓂ ᐊᕕᑦᑐᖅᓯᒪᓂᐅᔪᓂᑦ ᓱᓕ 

ᑐᒃᓯᕋᕆᐊᖃᖅᑐᑦ ᐊᓯᖏᓐᓄᑦ ᑕᒪᒃᑯᓄᖓ 

ᐊᕕᑦᑐᖅᓯᒪᓂᐅᔪᓄᑦ ᐃᓅᓕᕐᕕᒃᓯᐅᑎᑖᕈᒪᒍᑎᑦ.  

 

ᐃᒃᓯᕙᐅᑕᖅ ᑕᒡᒐ ᐃᓱᓕᒡᔪᑎᒋᕙᒃᑲ. ᑲᑎᒪᔨᕋᓛᑦ 

ᐊᑐᓕᖁᔨᕗᑦ ᑖᓐᓇ ᐱᖁᔭᒃᓴᖅ 13 

ᐊᖏᕈᑕᐅᖁᒡᓗᒍ ᐃᓗᓐᓇᐃᓄᑦ ᒪᓕᒐᓕᐅᖅᑎᓄᑦ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓴᕕᑲᑖᖅ. ᑖᒃᓱᒧᖓ 

ᐱᕕᖃᕐᓂᐊᕐᒥᒐᔅᓯ ᐃᒻᒥᒃᑰᖅᑎᒡᓗᒍ 

ᐱᓕᕆᐊᕆᓕᕈᑦᑎᒍᑦ.  

ᑕᐃᒃᑯᐊ ᓄᐊᑦᑎᕕᔅᓯᓐᓃᒻᒪᑕ ᐱᖁᔭᒃᓴᐃᑦ ᑖᓐᓇ 

ᓇᐃᓴᐅᑕᓕᒃ 13 ᒫᓐᓇ ᑕᑯᔪᓐᓇᕈᒃᓯᐅᒃ ᐃᒻᒥᒃᑯᑦ, 

ᐃᒻᒥᒃᑰᕐᓗᒍ ᐱᓕᕆᐊᕆᓂᐊᕋᑦᑎᒍᑦ 

ᑎᑎᕋᖅᓯᒪᓂᕆᔭᖏᑦ. ᐱᓯᒪᔭᐃᓐᓇᕆᖅᑰᕋᔅᓯᐅᒃ 

ᓇᐃᓴᐅᑎᓕᒃ 13. ᐱᓕᕆᐊᕆᓚᐅᕐᓚᕗᓇᐃᑦ. 

ᐱᖁᔭᒃᓴᖅ 13, ᑖᓐᓇ ᐱᖁᔭᒃᓴᖅ ᐊᓯᔾᔩᒋᐊᖅᑐᖅ 

ᐃᓅᕙᓪᓕᐊᔪᓄᑦ ᐊᑎᓕᐅᕐᕖᑦ ᒪᓕᒐᖓᓂᒃ. 

ᑎᑎᕋᖅᓯᒪᓂᖓ 1, ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᖃᖅᓯᒪᓂᖓ 2, ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 3, ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

  

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 4, ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 5, ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 6, ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 7, ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 8, ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 9, ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 10, ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 11, ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 12, ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 13, ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 14, ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 15, ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑲᑎᒪᔩᑦ ᑖᓐᓇ 

ᐱᖁᔭᒃᓴᖅ ᓇᐃᓴᐅᑎᓕᒃ 13 ᐃᓗᐃᑦᑑᓪᓗᒍ 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑲᑎᒪᔩᑦ ᑖᓐᓇ ᒪᓕᒐᖅ 

ᓇᐃᓴᐅᑎᓕᒃ 62 (2) ᒪᓕᒡᓗᒍ. ᑖᓐᓇ ᐱᖁᔭᒃᓴᖅ 

ᓇᐃᓴᐅᑎᓕᒃ 13. ᑲᑎᒪᔾᔪᑎᒃᓴᓄᐊᕐᓂᕋᓕᖅᐱᓯᐅᒃ 

ᐱᖓᔪᐊᓐᓂᒡᓗ ᐅᖃᓕᒫᖅᑕᐅᔪᓐᓇᖅᓯᓗᓂ, 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ: ᖁᔭᓐᓇᒦᒃ. ᖁᔭᓐᓇᒦᒃ ᑲᑎᒪᔩᑦ. 

ᒥᓂᔅᑕ ᐅᑲᓕᖅ ᐱᔭᕇᕋᑦᑕᓕ ᑖᔅᓱᒥᖓ. ᑖᔅᓱᒧᖓ 

ᐱᔭᕇᕈᑎᒥᑦ ᐅᖃᐅᓯᒃᓴᖃᕈᕕᑦ ᐱᕕᖃᖅᑎᑉᐸᒋᑦ, 

ᒥᓂᔅᑕ ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ 

ᐃᒃᓯᕙᐅᑖᖅ, ᑖᓐᓇ ᒥᓂᔅᑕᐅᓚᐅᖅᑐᖅ, ᒥᓂᔅᑕ 

ᐃᐅᓪ ᑖᔅᓱᒥᖓ ᐱᒋᐊᖅᑎᑦᑎᓚᐅᕐᖓᑦ 

ᖁᔭᓐᓇᒦᖅᑳᕈᒪᔭ ᐊᒻᒪᓗ ᓂᕈᐊᖅᑕᐅᖃᑎᒋᓯᒪᔭᒃᑲ 

ᖁᔭᓐᓇᒦᖅᑲᔅᓯ ᐊᒻᒪᓗ ᐃᖅᑲᓇᐃᔭᖅᑎᒃᑲ ᑖᒃᑯᐊ 

ᐋᓯᑦ ᑕᒫᓃᖃᑎᒋᒐᒃᑭᑦ ᖁᔭᒋᕙᒃᑲ. ᖁᔭᓐᓇᒦᒃ 

ᐅᓪᓗᖃᑦᑎᐊᕆᔅᓯ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ. ᐃᖅᓱᒃᑏ ᑖᒃᑯᐊ 

ᐃᖅᑲᓇᐃᔭᖅᑎᖏᑦ ᑕᒡᕙᓐᖓᑦ ᑲᑎᒪᕕᖕᒥᑦ 

ᓯᓚᑖᓄᐊᖅᑎᑦᑐᓐᓇᕈᕕᒋᑦ.  

 

ᐃᖅᓱᒃᑏᑦ ᖁᔭᓐᓇᒦᒃ. ᒫᓐᓇ ᑲᔪᓯᑲᐅᑎᒋᔪᓐᓇᕋᑦᑕ 

ᐊᑐᐃᓐᓇᐅᓪᓗᑎᒡᓗ ᐱᓕᕆᐊᒃᓴᕆᔭᕗᑦ. ᒫᓐᓇ 

ᐱᓕᕆᐊᖃᕐᓂᐊᖅᑐᒍᑦ ᐱᖁᔭᒃᓴᖅ ᓇᐃᓴᐅᑎᓕᒃ 1. 

ᑖᓐᓇ ᒥᓂᔅᑕ ᓴᒻᒧᖅᑐᖅ ᑖᒃᓱᒥᖓ 

ᐅᖃᓪᓚᒍᓐᓇᕐᓂᐊᕐᒪᑦ. ᓯᕗᓪᓕᖅᐹᒥᑦ, 

ᐊᐱᕆᔪᒪᓪᓗᒍ ᒥᓂᔅᑕ ᓴᒻᒧᖅᑐᖅ ᑕᒡᕙᓂ 

ᐊᐱᖅᓱᖅᑕᐅᕕᖕᒦᖃᑎᖃᕈᒪᖕᒪᖔᖅᐱᑦ? ᒥᓂᔅᑕ 

ᓴᒻᒧᖅᑐᖅ. 

 

ᒪᓕᒐᒃᓴᖅ 01 - ᐅᑭᐅᖅᑕᖅᑐᒥ ᐃᖅᑲᓇᐃᔭᑏᑦ 

ᐃᑲᔫᓯᐊᒃᓴᖏᓐᓄᑦ ᐱᔨᑦᑎᖅᑏᑦ 

ᓄᖅᑲᖅᑐᖅᓯᐅᑕᖏᓐᓄᑦ ᒪᓕᒐᖅ - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᐄ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑲᑎᒪᔩᑦ ᐊᖏᖅᐱᓰ 

ᑖᓐᓇ ᐃᖅᑲᓇᐃᔭᖅᑎᒥᓂᑦ 

ᑕᕝᕙᓃᖃᑎᖃᕈᓐᓇᖁᓪᓗᒍ ᐊᐱᖅᓱᖅᑕᐅᕕᖕᒥ. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᖅᓱᒃᑏ 

ᐃᖅᑲᓇᐃᔭᖅᑎᖏᑦ ᑕᕝᕗᖓ ᐃᖅᓯᖅᑎᑲᐃᓐᓇᒃᑭᑦ 

ᑲᑎᒪᕕᐅᑉ ᐃᓗᐊᓄᑦ.  

 

ᖁᔭᓐᓇᒦᒃ, ᐃᖅᓱᒃᑏ. ᒥᓂᔅᑕ ᓴᒻᒧᖅᑐᖅ, 

ᑲᑎᒪᔾᔪᑎᓂᒃ ᑎᑎᕋᖅᓯᒪᓂᐊᕐᒪ ᑖᒃᑯᐊ  

ᑕᕝᕙᓃᖃᑎᒋᓕᖅᑖᒃᑭᒃ ᑭᒃᑰᖕᒪᖔᑎᒃ 

ᐅᖃᐅᑎᑲᐃᓐᓇᖅᑎᒍᑦ. ᒥᓂᔅᑕ ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᓕᖅᐱᓐᓃᒃᑐᖅ ᑐᒡᓕᕆᔭᕋ ᕈᐃ 

ᒍᕇᓐ, ᐊᒻᒪ ᑐᖏᓕᖓ ᑎᐅᕆᓐ ᕕᓕᓐ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᒍᕇᓐ, 

ᒥᔅᑕ ᕕᓕᓐ ᑲᑎᒪᕕᐅᑉ ᐃᓗᐊᓄᑦ ᑐᓐᖓᓱᒋᑦᑎᒃ. 

ᒫᓐᓇ ᑲᔪᓯᔪᓐᓇᓕᕋᑦᑕ ᒥᓂᔅᑕ ᓴᒻᒧᖅᑐᖅ ᑖᓱᒧᖓ 

ᐱᖁᔭᒃᓴᒧᑦ 1, ᐱᒋᐊᖅᑎᑦᑎᔾᔪᑎᒥᒃ 

ᐅᖃᐅᓯᒃᓴᖃᕈᕕ ᒫᓐᓇ ᐱᕕᖃᖅᑎᑉᐸᒋᑦ. ᒥᓂᔅᑕ 

ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. (ᑐᓵᔨᑎᒍᑦ) ᖁᔭᓐᓇᒦᒃ 

ᖃᐃᖁᔨᓚᐅᕋᕕᑦ ᐊᒻᒪᓗ ᐅᖃᖅᑎᒍᓐᓇᕋᕕᖓ 

ᐅᓪᓗᒥ ᖁᕕᐊᓱᒃᐳᖓ ᑖᒃᑯᐊ ᑲᑎᒪᔨᕋᓛᑦ 

ᒪᓕᒐᓕᕆᓂᕐᒧᑦ ᐱᓕᕆᖃᑎᖃᓚᐅᕐᒪᑕ 

ᒐᕙᒪᒃᑯᓐᓄᑦ ᐱᐅᓯᕚᓪᓕᖅᑎᒃᓯᒍᒪᓪᓗᑎᒃ 

ᒪᓕᒐᒃᓴᓂᒃ. ᑖᒃᑯᐊ ᐱᖁᔭᒃᓴᐃᑦ ᐃᑲᔪᕐᓂᐊᖅᑐᑦ 

ᓄᓇᓕᖕᓂ ᐃᖕᒥᓂᒃ ᒪᑭᒪᒍᓐᓇᓂᖅᓴᐅᓕᖁᓪᓗᒋᑦ 

ᓇᖕᒥᓂᖅ ᑕᒪᑐᒧᖓ ᓴᖅᑭᒃᑎᑕᐅᓪᓗᓂ ᓄᓇᓖᑦ 

ᐋᖅᑭᐅᒪᓂᒃᑯᑦ ᐊᓯᔾᔨᖅᐸᓪᓕᐊᖕᒪᑕ. ᑕᐃᒪᐃᖕᒪᑦ 

ᐊᑐᓕᖅᐸᓪᓕᐊᓗᒋᑦ ᑖᒃᑯᐊ ᐅᒃᐱᕆᔭᐅᔪᖅ 

ᐱᔨᑦᓯᕐᓂᖅ ᐊᒻᒪ ᖃᓄᖅᑑᕐᓂᖅ. ᒪᒥᐊᓇᖅ, 

ᑎᑎᕋᖅᓯᒪᔪᓂ ᑕᒻᒪᖅᓯᒪᔪᖃᕐᖓᑦ. 

 

ᑖᒃᑯᐊ ᐋᔩᖃᑎᒋᓪᓗᒋᑦ [ᐅᑭᐅᖅᑕᖅᑐᒥ] 

ᐃᖅᑲᓇᐃᔭᖅᑎᓂᒃ ᐃᑲᔫᓯᐊᖅᑐᓕᕆᔨᑦ ᓄᓇᑦᓯᐊᕐᒥ, 

ᑖᒃᑯᐊ ᖁᓕᐅᔪᑦ ᐱᖁᔨᕗᖔᕈᑏᑦ ᐱᖁᔭᒃᓴᒧᑦ.  

ᑖᒃᑯᐊ ᑲᑎᒪᔨᕋᓛᑦ ᑲᑎᒪᑐᐃᓐᓇᖅᑐᓂᒃ 

ᒪᓕᒍᓐᓇᕐᓂᐊᖅᑐᖅ ᑖᒃᑯᓄᖓ ᑭᖑᓪᓕᖅᐹᒥᒃ 

ᐋᖅᑭᒋᐊᕈᑕᐅᔪᒥᒃ.  

 

ᑕᐃᒪᒃᑕᐅᖅ ᒫᓐᓇ ᐱᕕᒃᓴᖃᕈᒪᔪᖓ ᑕᐃᒃᑯᐊ 

ᖁᔭᓐᓇᒦᕈᒪᒐᒃᑭᑦ ᓄᓇᑦᓯᐊᕐᒥ ᒐᕙᒪᐅᔪᑦ ᑖᒃᑯᐊ 

ᐱᓕᕆᖃᑎᒋᓯᒪᒐᒃᑎᒍ  

ᑖᒃᑯᓂᖓ ᐱᖁᔭᒃᓴᓂᒃ. ᐊᒻᒪᓗ ᑖᒃᑯᐊ 

ᐃᑲᔫᓯᐊᖅᑐᓂᒃ ᑲᒪᔩᑦ ᓄᓇᕗᑦ ᒐᕙᒪᖏᓪᓗ 

ᑕᒪᓐᓇ ᐃᑲᔫᑎᒋᔭᐅᓪᓗᓂ ᐋᖅᑭᒃᑕᐅᔪᖅ 

ᐱᖁᔭᒃᓴᖅ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓴᒻᒧᖅᑐᖅ. 

ᑖᒃᑯᐊ ᐱᖁᔭᒃᓴᓕᕆᓂᕐᒧᑦ ᑲᑎᒪᔨᑦ ᐃᒃᓯᕙᐅᑕᖓᑦ 

ᑖᔅᓱᒧᖓ ᐅᖃᐅᓯᒃᓴᖃᕈᕕᑦ ᒫᓐᓇ ᐱᕕᖃᖅᑎᑉᐸᒋᑦ. 

ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᑕᖅᑭᑐᐃᓐᓇᑦᓯᐊᕐᓗᓯ ᒥᓂᔅᑕ ᐅᓇ 

ᐊᑯᓂᐊᓂᖅᓴᖅ ᒥᓂᔅᑕ ᐊᑯᓂᐅᒐᔪᒃᑑᒐᓗᐊᑦ 

ᑭᓯᐊᓂ ᐅᓇ ᐊᑯᓂᐅᓂᖅᓴᓂᐊᕐᒪ.  

 

>>ᐃᓪᓚᖅᑐᖅ 

 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑕᐅᓪᓗᖓ 

ᑲᑎᒪᔨᕋᓛᖏᓐᓄᑦ ᒪᓕᒐᓕᕆᔨᒃᑯᑦ ᖁᕕᐊᓱᒃᑐᖓ 

ᑖᒃᑯᐊ ᒪᑐᐃᖅᓯᒍᑎᖃᕈᓐᓇᕋᒪ ᑲᑎᒪᑐᐃᓐᓇᖅᑐᑦ 

ᐃᓱᒪᒃᓴᖅᓯᐅᕈᑎᖃᕐᓂᐊᑎᓪᓗᒋᑦ ᐱᖁᔭᖅ 1-ᒥ. 

ᑖᒃᑯᐊ ᐅᑭᐅᖅᑕᖅᑐᒥᒃ ᐃᖅᑲᓇᐃᔭᑏᑦ 

ᐃᑲᔫᓯᐊᒃᓴᖏᓐᓄᑦ ᐱᔨᑦᑎᖅᑏᑦ 

ᓄᖅᑲᖅᑐᖅᓯᐅᑕᖏᓐᓄᑦ ᐱᖁᔭᖅ.  

 

ᒪᓕᒐᓕᐅᖅᑎ ᐃᖅᑲᐅᒪᓂᐊᖅᑐᖅ ᑖᓐᓇ ᐱᖁᔭᒃᓴᖅ 

ᑐᒡᓕᐊᓂ ᐅᖃᓕᒫᖅᑕᐅᓚᐅᕐᒪᑦ ᒫᔅᓯ 20, 2014. 

ᐊᒻᒪᓗ ᑐᓂᔭᐅᓚᐅᖅᑐᓂ ᑲᑎᒪᔨᕋᓛᖏᓐᓂᒃ 

ᒪᓕᒐᓕᕆᔩᑦ ᐃᓱᒪᒃᓴᖅᓯᐅᕈᑕᐅᖁᓪᓗᒍ.  

 

ᑖᓐᓇ ᐱᖁᔭᒃᓴᖅ ᐋᖅᑭᒃᓯᔪᖅ ᓄᑖᓂᒃ ᒪᓕᒐᒃᓴᓂᒃ 

ᐱᓕᕆᔾᔪᑎᑕᐅᓂᐊᖅᑐᓂᒃ ᑲᔪᓯᔭᐅᖁᓪᓗᒋᑦ 

ᑕᒪᒃᑯᐊ ᐅᑭᐅᖅᑕᖅᑐᒥᒃ ᐃᖅᑲᓇᐃᔭᖅᑎᓄᑦ 

ᐃᑲᔫᓯᐊᖏᓐᓄᑦ, ᓄᖅᑲᖅᑐᒃᓯᐅᑎᒃᓴᑦ ᑖᒃᑯᐊ 

ᐋᖅᑭᒃᑕᐅᓚᐅᖅᓯᒪᔪᑦ 1979-ᒥ ᓄᓇᑦᓯᐊ 

ᒐᕙᒪᖏᓐᓄᑦ. 

 

ᑖᒃᑯᐊ ᒪᓕᒐᓕᐅᖅᑏᑦ ᐃᖅᑲᐅᒪᓂᐊᕐᒥᔪᑦ ᑕᐃᒃᑯᐊ 

ᓄᓇᑦᓯᐊᕐᒥᒃ ᒪᓕᒐᓕᐅᕐᕕᒃ  

ᐃᓱᒪᒃᓴᖅᓯᐅᕈᑎᖃᖅᓯᒪᖕᒪᑕ ᐱᖁᔭᒃᓴᖅ 12-ᒥ 

ᑖᑦᓱᒪ ᐅᔾᔨᓪᓗᐊᑦᓯᐊᑲᓴᖓᑕ ᐱᖁᔭᒃᓴᖅ 1.  

 

ᐃᓯᒃᕙᐅᑖᖅ, ᑕᐃᒪ ᖃᐅᔨᒪᒐᕕᑦ ᑕᒪᓐᓇ 

ᖃᓄᐃᒃᑑᓂᖓ ᑖᒃᑯᐊ ᒪᕐᕉᒃ ᐊᔾᔨᒌᓐᖏᑦᑑᒃ 

ᐱᖁᔭᒃᓵᒃ ᒪᕐᕉᖕᓂᒃ ᐊᕕᒃᑐᖅᓯᒪᓂᐅᔪᓂᒃ 

ᐃᓱᒪᒃᓴᖅᓯᐅᕈᑎᖃᕐᒪᑕ ᑖᒃᑯᓂᖓᑦᓴᐃᓐᓇᐸᓗᒃ 

ᐱᖁᔭᒃᓴᓂᒃ. ᑕᒪᓐᓇᓗ ᐊᔾᔨᐅᒐᓂᒃ ᑲᓇᑕᒥ, 

ᑭᖑᓪᓕᖅᐹᒥᒃ ᑕᐃᒪᐃᒃᑐᖃᕐᖓᑦ ᑕᒫᓂ 2007-

ᒥᐅᓚᐅᖅᓯᒪᔪᖅ, ᑕᒪᒃᑮᑦ ᑖᒃᑯᐊ ᓄᓇᕗᑦ ᐊᒻᒪ 

ᓄᓇᑦᓯᐊᖅ ᒪᓕᒐᓕᐅᕐᕕᖏᑦ 

ᐃᓱᒪᔅᓴᖅᓯᐅᕈᑎᖃᓚᐅᖅᓯᒪᒻᒪᑕ ᓄᑖᒥᒃ 

ᐃᖅᓇᐃᔭᖅᑐᓄᑦ ᐋᓐᓂᖅᑐᓄᑦ ᐱᖁᔭᒃᓴᒥ. 

 

ᑖᓐᓇ ᐊᔾᔨᒌᓂᒃ ᒪᓕᒐᓕᐅᕐᓂᖅ ᑕᐃᒪᐃᑦᑐᖅ 

ᐊᑐᖅᑕᐅᔭᕆᐊᖃᓚᐅᖅᑐᖅ ᐱᔾᔪᑎᒋᓪᓗᒋ 

ᐃᖅᑲᓇᐃᔭᖅᑏᑦ ᐊᑦᑕᓇᖅᑐᒦᑦᑕᐃᓕᒪᓂᖏᑦ ᐊᒻᒪ 

ᑮᓇᐅᔭᖅᑖᕐᕕᒋᓲᖏᑦ ᑲᑐᔾᔭᐅᖏᓐᓇᖅᐸᓚᖓᑦ 

ᑕᒪᒃᑮᓐᓄᑦ ᑲᓇᑕᐅᑉ ᐊᕕᑦᑐᖅᓯᒪᓂᕋᓛᖏᓐᓄᑦ. 

ᑕᒪᒃᑮᓐᓄᓪᓗ ᐱᑦᔪᑕᐅᑦᑎᐊᖅᓯᒪᓪᓗᓂ.  

 

ᐃᒃᓯᕙᐅᑖᖅ, ᑖᓐᓇ ᖃᓄᐃᓕᖓᓂᖓ 

ᐃᓐᓇᖅᓯᐅᑎᔅᓴᓄᑦ ᐸᐸᑦᑎᕕᒃᓴᖅ 

ᑕᐃᒪᐃᓕᖓᑐᐃᓐᓇᕐᒥᒻᒪᑦ ᐃᖅᑲᓇᐃᔭᖅᑎᑦᑎᔩᑦ 

ᑕᒪᒃᑮᓐᓂ ᓄᓇᕗᑦᒥ ᓄᓇᑦᑎᐊᕐᒥᓗ 

ᐱᖃᑕᐅᖃᑦᑕᕐᖓᑕ ᑖᒃᓱᒧᖓ ᐸᐸᑦᑎᕕᒻᒧᑦ 

ᓄᐊᑦᑎᕕᒻᒧᑦ. ᑖᓐᓇ ᑲᑐᔾᔨᕕᐅᒻᒪᑦ 

ᐊᔾᔨᒌᖏᑦᑐᕈᓘᔮᓗᓐᓂᒃ ᐃᖅᑲᓇᐃᔭᖅᑎᓄᑦ 

ᐃᑦᑐᐊᕿᔅᓴᓄᑦ. ᑕᒫᓂ 115 ᐃᖅᑲᓇᐃᔭᖅᑏᑦ 

ᑭᒡᒐᖅᑐᐃᔪᑦ 1,700-ᓂᒃ ᐃᖅᑲᓇᐃᔭᖅᑎᓂᒃ 

ᑕᒪᒃᑮᓐᓂᒃ ᓄᓇᕘᒥ, ᓄᓇᑦᑎᐊᕐᒥᓗ ᐃᓚᒋᔭᐅᒻᒪᑕ 

ᑖᒃᑯᓄᖓ ᐸᐸᑦᑎᕕᒃᑯᓐᓄᑦ.  

 

1999-ᖑᑎᓪᓗᒍ ᑖᓐᓇ ᐃᑦᑐᐊᕿᔅᓴᓄᑦ ᐸᐸᑦᑎᕕᒃ 

ᐃᓕᓴᕆᔭᐅᓚᐅᖅᑐᖅ 

ᑮᓇᐅᔭᓕᐅᕋᓱᒃᑎᐅᓂᐊᖏᓪᓗᓂ ᑎᒥᐅᓗᓂ 

ᑕᐃᑲᓂᓗ ᒐᕙᒪᑐᖃᒃᑯᑎᒍᑦ ᐃᑦᑐᐊᕿᔅᓴᓄᑦ 

ᐱᖁᔭᖏᑕ ᐊᑖᓃᓚᐅᖅᑐᓂᒃ. 2004-ᖑᑎᓪᓗᒍ 

ᒐᕙᒪᑐᖃᒃᑯᑦ ᐊᓪᓚᒡᕕᖓᑦ ᑮᓇᐅᔭᓕᕆᔩᑦ 

ᑲᑎᒪᔨᕐᔪᐊᖓᑕ ᐋᖅᑮᓚᐅᕐᖓᑕ ᑖᓐᓇ 

ᐃᓐᓇᖅᓯᐅᑎᔅᓴᒧᑦ ᐸᐸᑦᑎᕕᒃ ᒪᓕᒐᕐᓄᑦ. 

ᒐᕙᒪᑐᖃᒃᑯᑦ ᒪᓕᒐᖏᑕ ᐊᑖᓃᒍᓐᓇᐃᓕᒻᒪᒡᒍᖅ.  

 

ᑕᐃᒪᓕ ᐱᓕᕆᐊᖑᓯᒪᓕᖅᑯᖅ ᑖᓐᓇ 

ᐊᕐᕌᒍᒐᓚᑲᓪᓚᒻᒪᕆᓐᓄᑦ ᑖᒃᑯᐊ ᐸᐸᑦᑎᕕᓕᕆᔩᑦ  



ᐊᐃᑉᐱᖅ, ᒫᑦᓯ 17, 2015 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᐊᒻᒪ ᓄᓇᕗᑦᒥᐅᑦ ᒐᕙᒪᖏᑦ ᓄᓇᑦᑎᐊᕐᓗ 

ᒐᕙᒪᖏᑦ. ᓄᑖᓂᒃ ᒪᓕᒐᓕᐅᕋᓱᒃᑐᑎᒃ ᑕᒪᒃᑮᓐᓄᑦ 

ᐊᑐᖅᑕᐅᒍᓐᓇᓂᐊᖅᑑᓐᓂᒃ. 

ᓇᓗᓇᐃᖅᑐᐃᑎᐊᖅᓯᒪᔪᓂᒃ ᒪᓕᒐᓕᐅᕐᓂᐊᕐᓗᑎ 

ᐃᓐᓇᖅᓯᐅᑎᔅᓴᐃᑦ ᑖᒃᑯᐊ ᐸᐸᑦᑎᕕᒃ ᖃᓄᖅ 

ᐊᐅᓚᖃᑦᑕᓂᐊᕐᒪᖔᑕ. ᑕᕝᕙᓕ ᑕᕝᕙᓐᖓᑦ 

ᓴᖅᑭᖅᓯᒪᕗᑦ ᒪᕐᕉᒃ ᐱᖁᔭᔅᓵᒃ 

ᐃᓱᒪᔅᓴᖅᓯᐅᕈᑎᒋᔭᐅᓯᒪᓕᖅᑐᑎᓪᓗ ᑕᒪᒃᑮᓐᓄᑦ 

ᒪᓕᒐᓕᐅᖅᕖᓐᓄᑦ.  

 

ᐃᒃᓯᕙᐅᑖᖅ, ᐃᖅᑲᐅᒪᓂᐊᕋᕕᑦ ᐱᖁᔨᕗᖔᕈᑎᓂᒃ 

ᑲᔪᓯᑎᑦᑎᖃᑦᑕᖅᐸᔪᔪᒍᑦ ᐅᑭᐊᒃᓵᖑᓚᐅᖅᑐᖅ. 

ᑖᒃᑯᐊ ᑲᑎᒪᔨᕋᓛᑦ ᐱᕕᖃᑦᑎᑲᓐᓂᕈᒪᓪᓗᑎᒍ 

ᓄᓇᑦᑎᐊᕐᒥ ᓄᓇᕗᒥᓗ 

ᐃᓱᒪᔅᓴᖅᓯᐅᕈᑎᖃᕈᓐᓇᕐᓗᑎᒃ ᐱᖁᔭᔅᓴᖅ 1 ᐊᒻᒪ 

12-ᒥᑦ. ᑕᐃᑲᓂᓗ ᐅᖃᓚᐅᖅᓯᒪᒐᒪ ᑕᒪᒃᑯᐊ 

ᐊᑦᑐᖅᑕᐅᒐᔭᖅᑐᓕᒫᑦᑎᐊᑦ ᐊᖏᖅᓯᒪᒻᒪᑕ ᖃᓄᖅ 

ᐊᐅᓚᑕᐅᓂᐊᕐᒪᖔᑦ. ᓇᓗᓇᓐᖏᑎᐊᖅᑐᒥᒃ 

ᒪᓕᒐᖅᑎᒍᑦ ᐋᖅᑭᒃᑕᐅᓯᒪᔪᒥᒃ 

ᐸᐸᑦᑎᕕᓕᐅᕈᒪᓪᓗᑎᒃ. ᑭᓯᐊᓂᓕ ᑕᐃᑲᓂᑦᑕᐅᖅ 

ᐅᖃᓚᐅᖅᒪᒐᒪ ᐅᑭᐅᖅᑕᖅᑐᒥ ᑎᒥᐅᔪᐃᑦ 

ᖃᑦᑏᒻᒪᕇᒃᑭᐊᖅ ᐃᓱᒫᓘᑎᖃᖅᓯᒪᒻᒪᑕ 

ᐃᓗᓕᖏᓐᓂᒃ ᑖᒃᑯᐊ ᐱᖁᔭᔅᓵᒃ.  

 

ᑕᐃᒃᑯᐊᓕ ᐱᖁᔨᕗᖔᕈᑏᑦ ᑕᒪᒃᑮᓐᓂᒃ 

ᒪᓕᒐᓕᐅᖅᕖᓐᓂ ᑲᔪᓯᑎᑕᐅᕙᔪᒻᒪᑎᒃ ᑕᐃᒪᓕ 

ᑲᑎᒪᔨᕋᓛᕗᑦ ᐱᓕᕆᖃᑎᒌᑦᑎᐊᕆᐊᖃᓚᐅᖅᑑᒃ 

ᖃᓂᒌᑦᑐᑎᒃ ᑲᑐᔾᔨᓪᓗᑎᒃ 

ᐋᖅᑭᒋᐊᕈᑎᔅᓴᐅᓂᐊᖅᑐᓂᒃ ᐱᖁᔭᔅᓴᖅ 1 ᐊᒻᒪ 

12-ᒧᑦ. ᐃᓱᒪᔅᓴᖅᓯᐅᕈᑎᒋᔭᐅᒍᓐᓇᓂᐊᕐᖓᑕ 

ᒥᓂᔅᑕᕆᔭᐅᔫᓐᓄᑦ ᑕᒪᒃᑮᓐᓂ ᒐᕙᒫᓐᓂ.  

 

ᑖᒃᑯᐊᓕ ᐃᓐᓇᖅᓯᐅᑎᔅᓴᐃᑦ ᐃᑦᑐᐊᕿᒃᑯᕕᔅᓴᐃᑦ 

ᐱᓪᓗᒋᒃ ᑕᒪᒃᑮᓐᓂ ᓂᕈᐊᖅᑕᐅᓯᒪᕖᓐᓂ 

ᐱᒻᒪᕆᐊᓘᔪᒃ ᑖᒃᑯᐊ ᒪᕐᕉᒃ ᐃᓛᒃᑰᖓᔫᒐᓗᐊᒃ 

ᐱᖁᔮᒃ ᐊᔾᔨᒌᕖᓐᖓᖅᑎᑕᐅᒐᓱᒋᐊᖃᑦᑑᒃ. 

ᑲᑐᔾᔨᖃᑏᒌᓐᓂᕆᓯᒪᔭᑦᑎᒍᑦ ᒪᓕᒐᓕᐅᖅᕕᒃ 

ᓄᓇᑦᓯᐊᖅ ᓄᓇᕘᓪᓗ ᑕᕝᕗᖓ 

ᑎᑭᐅᑎᒍᓐᓇᖅᓯᒪᔪᒍᑦ.  

 

ᒥᓂᔅᑕ ᒫᓐᓇᕈᓗᒃ ᓴᖅᑭᔮᕋᑖᓚᐅᕐᖓᑦ ᑲᑎᒪᔨᕋᓛᑦ 

ᓵᖓᓂ ᑎᑎᕋᖅᓯᒪᓂᖏᑦ ᕿᒥᕐᕈᔭᐅᑎᓪᓗᒋᑦ 

ᐱᖁᔭᔅᓴᖅ 1, ᖁᓕᓂᒃ ᐱᖁᔨᕗᖔᕈᑎᓂᒃ 

ᑲᔪᓯᑎᑦᑎᓚᐅᖅᑐᑦ ᐋᖅᑭᒋᐊᕈᑎᔅᓴᓂᒃ  

ᐱᖁᔭᔅᓴᕐᒥ. ᒥᓂᔅᑕ ᑖᓐᓇ ᐊᖏᓚᐅᖅᑐᖅ 

ᐊᑕᖏᑦᑎᐊᖅᑐᒋᑦ ᑖᒃᑯᐊ ᐊᖏᓚᐅᖅᑕᖏᑦ 

ᐋᖅᑭᒋᐊᕈᑎᐅᖁᔭᐅᔪᑦ.  

 

ᓄᓇᕗᑦᒥᐅᓪᓕ ᓈᓚᒃᑑᐃᑦ ᒫᓐᓇ ᑖᒃᑯᐊ 

ᐃᓗᓕᕆᓂᐊᖅᑕᖏᑦ 

ᑐᓴᖅᑕᐅᒋᐊᖃᓗᐊᓐᖑᐊᖅᑐᐃᑦ ᐱᖁᔭᔅᓴᖅ 1, 

ᐅᖃᐅᓯᕆᓂᐊᕋᒃᑭᓐ. ᑕᕝᕗᖓᖅᑕᐅᓯᒪᒻᒥᔪᐃᑦᑕᐅᖅ 

ᐱᖁᔭᔅᓴᖅ 12-ᒧᑦ ᓄᓇᑦᓯᐊᖅ ᒪᓕᒐᓕᐅᖅᕕᖓᓄᑦ.  

 

ᑎᑎᕋᖅᓯᒪᓂᖓ 2 ᐱᖁᔭᔅᓴᖅ 1-ᒥ, 

ᐋᖅᑭᒋᐊᖅᑕᐅᓯᒪᔪᖅ ᓇᓗᓇᐃᖅᑕᐅᑎᐊᕐᓂᐊᕐᖓᑦ 

ᑖᓐᓇ ᐃᑦᑐᐊᕿᔅᓴᖃᕝᕕᒃ ᐊᐅᓚᑕᐅᓂᐊᕐᖓᑦ 

ᓇᓗᓇᐃᖅᑕᐅᓯᒪᑦᑎᐅᕐᓗᓂ ᑕᐃᒪᐃᑦᑐᒧᑦ 

ᑐᕌᖓᓗᓂ. ᑖᓐᓇ ᑐᑭᓯᓇᖅᓯᑎᑦᑎᑎᐊᕐᓂᐊᖅᑐᖅ 

ᐃᓚᒋᔭᐅᔪᓄᑦ.  

 

ᑎᑎᕋᖅᓯᒪᓂᖓ 7, ᐱᖁᔭᔅᓴᖅ 1-ᒥ 

ᐋᖅᑭᒋᐊᖅᑕᐅᓯᒪᒻᒥᔪᖅ ᒐᕙᒪᒃᑯᑦ 

ᐊᖏᖃᑎᒌᒍᑎᑎᒍᑦ 

ᐊᑭᑦᑐᕆᐊᕆᑎᑦᑎᒍᓐᓇᐃᓕᓗᑎᒃ. ᑕᐃᒫᓪᓕ 

ᐊᓪᓚᕕᑦᑎᒍᑦ ᐊᐅᓚᑕᐅᓂᕆᖃᑦᑕᓂᐊᖅᑕᖏᑦ 

ᑕᒪᐅᓇ ᒐᕙᒪᒃᑯᑦ ᐊᖏᖃᑎᒌᒍᑎᑎᒍᑦ ᐅᑯᓄᖓ 

ᒪᓕᒐᓕᐊᖑᓯᒪᔪᓄᑦ ᖄᖓᒎᖅᓯᒍᓐᓇᔮᖏᒻᒪᑕ.  

 

ᑎᑎᕋᖅᓯᒪᓂᓪᖓ 12, ᐱᖁᔭᔅᓴᖅ 1-ᒥ 

ᐋᖅᑭᒋᐊᖅᑕᐅᓯᒪᔪᖅ ᓇᓕᕇᑦᑎᑎᑦᑎᐊᕋᓱᐊᖅᑐᑎᒃ 

ᑭᒡᒐᑐᖅᑎᒋᔭᐅᔪᓂᒃ ᐃᖅᑲᓇᐃᔭᖅᑎᑦᑎᔨᓂᒃ 

ᐊᒻᒪᑦᑕᐅᖅ ᐃᖅᑲᓇᐃᔭᖅᑎᓂᒃ. ᐊᒻᒪᑦᑕᐅᖅ 

ᓄᖅᑲᖓᓕᖅᑐᓂᒃ ᐃᓐᓇᐅᓂᕐᒧᑦ ᐃᓚᒋᔭᐅᔪᓂᒃ 

ᑲᑎᒪᔨᕋᓛᓄᑦ ᐃᓚᒋᔭᐅᓂᐊᖅᑐᓂ ᒪᓕᒐᖅᑎᒍᑦ 

ᐋᖅᑭᒃᑕᐅᓯᒪᔪᓂᒃ. ᐃᒃᓯᕙᐅᑖᖅ, ᐃᖅᑲᐅᒪᓂᐊᕋᕕᑦ 

ᑖᒃᑯᐊ ᑭᒡᒐᑐᖅᑎᖃᓐᓂᖏᑦ 

ᓇᓕᕇᑦᑎᐊᕆᐊᖃᓐᓂᖏᑦ ᐅᖃᐅᓯᐅᓪᓚᕆᔅᓯᒪᒻᒪᑦ 

ᐃᓱᒪᔅᓴᖅᓯᐅᕈᑕᐅᑎᓪᓗᒋᑦ ᐱᖁᔭᔅᓴᖅ 1 ᐊᒻᒪ 12.  

 

ᑎᑎᕋᖅᓯᒪᓂᖓ 15, ᐱᖁᔭᔅᓴᖅ 1-ᒥ 

ᐋᖅᑭᒋᐊᖅᑕᐅᓯᒪᔪᖅ ᓇᓗᓇᐃᖅᓯᓪᓗᑎᒃ 

ᐃᓐᓇᐅᓂᕐᒧᑦ ᓄᖅᑲᖅᑲᑦ ᑮᓇᐅᔾᔭᔅᓴᒍᓐᓇᓛᕐᓗᓂ. 

ᐊᒻᒪᑦᑕᐅᖅ ᒪᓕᒐᖅᑎᒍᑦ ᐃᑦᑐᐊᕿᔅᓴᖏᑦ 

ᓂᖏᐅᕿᔅᓴᖏᓪᓘᓐᓂᑦ 

ᐃᓚᓐᖓᑎᖅᑕᐅᒍᓐᓇᖏᓪᓗᑎᒃ ᓯᕗᓂᐊᒍᑦ 

ᖃᐅᔨᒃᑲᑦᑕᐅᓚᐅᖏᓪᓗᑎᒃ.  

ᐊᒻᒪᑦᑕᐅᖅ ᐋᖅᑭᒋᐊᖅᑕᐅᓯᒪᒻᒥᔪᖅ 

ᑮᓇᐅᔭᑭᓗᐊᖅᑑᔮᓕᕐᓂᖅᑲᑦ ᐸᐸᑦᑎᕕᒻᒥ ᑖᒃᑯᓄᖓ 

ᑲᑎᒪᔨᕋᓛᓄᑦ ᑲᒪᒋᔭᐅᒋᐊᖃᕋᔭᕐᓗᓂ 

ᐃᑦᑐᐊᕿᔅᓴᓕᕆᔨᓄᑦ. ᑕᐃᒫᒃ 

ᐋᖅᑭᒋᐊᖅᑕᐅᓯᒪᓂᖓ ᑎᑎᕋᖅᓯᒪᓂᖓ 12 

ᓇᓕᕇᑦᑎᐊᕈᓐᓇᖅᑐᓂᒃ ᑭᒡᒐᑐᖅᑎᓂᒃ 

ᓴᖅᑮᔪᓐᓇᖅᓯᒪᕗᖅ.  

 

ᐃᒃᓯᕙᐅᑖᖅ, ᐃᓚᔭᐅᓯᒪᒻᒥᔪᑦᑕᐅᖅ ᐱᖁᔭᔅᓴᖅ 1 

ᐃᓚᐅᔭᕆᐊᖃᓪᓚᕆᑦᑎᑎᓪᓗᑎᒃ ᕼᐋᒻᒪᓚᓂᒃ, 

ᐃᓪᓗᓕᕆᔨᓂᒃ ᐊᒻᒪ ᐃᓪᓗᓕᕆᔨᒃᑯᓐᓂᑦ. 

ᐃᖅᑲᐅᒪᓂᐊᕐᕋᑦᓯ ᑕᐃᒪ ᒪᓕᒐᓕᐅᖅᑏᑦ ᑖᓐᓇ 

ᑐᕌᒐᕆᔪᒐᑦᑎᒍ ᓄᓇᕘᒥ ᕼᐋᒻᒪᓚᐃᑦ 

ᐃᖅᑲᓇᐃᔭᖅᑎᖏᑦ ᓇᓗᖅᑯᑎᓐᖏᑎᐊᕐᓗᑎᒃ 

ᓄᖅᑲᖓᓕᕈᑎᒃ ᑮᓇᐅᔾᔭᔅᓴᒍᓐᓇᓛᕐᖓᑕ. 

ᐅᖃᐅᓯᐅᖃᑦᑕᖅᓯᒪᓕᕐᖓᑦ 2009-ᒥᓂᒃ. ᑖᓐᓇ 

ᐃᓐᓇᖅᓯᐅᑎᔅᓴᓄᑦ ᐸᐸᑦᑎᕕᒃ ᐱᖁᔭᖅ 

ᐃᓱᒪᔅᓴᖅᓯᐅᕈᑎᒋᔭᐅᔭᒋᐊᓐᖓᑎᓪᓗᒍ 

ᑲᔪᓯᑎᑕᐅᑎᓪᓗᒍᓗ ᒪᓕᒐᓕᐅᖅᕕᐅᔪᔪᓄᑦ. 

 

ᓈᓴᐅᑎᓕᒃ 25 ᐊᒻᒪ 27, ᐱᖁᔭᔅᓴᖅ 1-ᒥ 

ᐋᖅᑭᒋᐊᖅᑕᐅᓯᒪᔪᖅ ᑖᒃᑯᐊ 

ᑖᒃᓰᔭᐃᔭᖅᑕᐅᓯᒪᒐᓗᐊᕐᒪᖔᑕ ᐱᑦᑎᐊᖅᓯᒪᔪᒥᒃ 

ᐅᓂᒃᑳᓕᐊᒥᓂᖏᑦ ᐊᒻᒪᑦᑕᐅᖅ ᑲᑎᒪᔨᕋᓛᖏᑕ 

ᐅᓂᒃᑳᓕᐊᒥᓂᖏᑦ ᑮᓇᐅᔭᓕᕆᔪᑦ ᒪᓕᒐᓕᐅᖅᕕᒻᒧᑦ 

ᓴᖅᑭᖅᑕᐅᒋᐊᖃᓪᓗᑎᒃ ᒥᓂᔅᑕᒧᑦ ᑲᒪᔨᐅᔪᒧᑦ. 

ᑖᒃᑯᐊ ᐊᓯᐊᒎᖅᕕᖃᕋᑎᒃ ᒪᓕᒐᓕᐅᖅᕕᒻᒧᑦ 

ᓴᖅᑮᔭᕆᐊᖃᓐᓂᖅ. ᑕᐃᒫᒃ 

ᖃᐅᔨᒪᔾᔪᑕᐅᒍᓐᓇᖃᑦᑕᓂᐊᖅᑐᑦ 

ᒪᓕᒐᓕᐅᖅᑎᐅᔪᓄᑦ ᑭᒃᑯᑐᐃᓐᓇᓄᓪᓗ 

ᐅᓂᒃᑳᓕᐊᒥᓂᒃᓂᒃ.  

 

ᐊᒻᒪ ᑭᖑᓪᓕᖅᐹᕆᓗᒍ ᓈᓴᐅᑎᓕᒃ 28, ᐱᖁᔭᔅᓴᖅ 

1-ᒥ ᐋᖅᑭᒋᐊᖅᑕᐅᓯᒪᒻᒥᔪᖅ ᑕᒪᒃᑯᐊ ᐃᓚᒋᔭᐅᔪᐃᑦ 

ᖃᐅᔨᒃᑲᑕᐅᖄᑦᑕᐅᑎᒋᖃᑦᑕᕐᓗᑎᒃ 

ᒥᑭᓪᓕᒋᐊᖅᑕᐅᓂᐊᕋᐃᑉᐸᑕ ᐃᑦᑐᐊᕿᔅᓴᖏᑦ ᐊᒻᒪ 

ᖄᖓᒍᒃᑲᓐᓂᖅ ᐃᑲᔫᓯᐊᔅᓴᖏᑦ.  

 

ᐃᒃᓯᕙᐅᑖᖅ, ᐱᖁᔭᔅᓴᖅ 1 ᓴᓐᖏᓂᖅᓴᐅᓕᖅᑐᖅ 

ᓇᓕᕇᑦᑎᐊᖅᓯᒪᓂᖅᓴᐅᓕᖅᑐᓂᓗ ᑕᐃᒪᓐᖓᑦ 

ᓴᖅᑭᖅᑕᐅᒋᐊᖓᓚᐅᖅᓯᒪᒻᒪᑦ.  

 

ᒫᓐᓇ ᐱᕕᖃᓐᓂᕐᓂ ᖁᔭᓕᒍᒪᔪᖑ ᑐᓵᔭᐅᓂᕐᓂ 

ᑕᐃᒃᑯᓄᖓ ᐃᒃᓯᕙᐅᑕᕐᒧᑦ, ᒪᐃᑯ ᓈᑦᓕ ᐊᒻᒪ  

ᐃᒃᓯᕙᐅᑕᐅᖃᑎᖓ ᕕᐊᓐᑎ ᐸᓴᐅᕈ ᐊᒻᒪᑦᑕᐅᖅ 

ᑲᑎᒪᔨᕋᓛᖑᖃᑕᐅᔪᐃᑦ, ᐃᖅᑲᓇᐃᔭᖅᑏᓪᓗ 

ᒪᓕᒐᓕᐅᖅᕕᒻᒥ ᓄᓇᑦᑎᐊᕐᒥ. ᐊᒻᒪᑦᑕᐅᖅ 

ᖁᔭᓕᒍᒪᒻᒥᔭᕋ ᑖᒻ ᓴᒻᒧᖅᑐᖅ, ᐊᒻᒪᓗ ᒪᐃᑯ 

ᒥᐅᑕᓐᐴᕐᒍ ᐊᒃᓱᕈᓚᐅᕐᖓᑎᒃ ᑖᒃᑯᓂᖓ 

ᐊᔭᐅᕆᓪᓗᑎᒃ ᐱᖁᔭᔅᓴᖅ 1 ᐊᒻᒪ 12. ᑕᐃᒫᓪᓗ 

ᑲᑐᔾᔨᖃᑎᒌᑦᑎᐊᕈᓐᓇᖅᓯᒪᓪᓗᑎᒃ 

ᑲᑎᒪᔨᕋᓛᖁᑎᖏᑦ ᐋᖅᑭᒋᐊᕆᑎᓪᓗᒋᑦ 

ᐱᖁᔭᔅᓵᓐᓂᒃ. 

 

ᐊᒻᒪᓗ ᑲᑎᒪᔩᑦ ᖁᔭᓕᒻᒪᑕ ᐅᖃᐅᔾᔨᒍᒪᔪᖓ 

ᑖᒃᑯᓄᖓ ᑭᒃᑯᑐᐃᓐᓇᕐᓄᑦ ᑎᒥᐅᔪᓄᓪᓗ 

ᐅᓂᒃᑳᕆᐊᖅᑐᖅᐸᓚᐅᖅᑐᓄᑦ ᑲᑎᒪᔨᕋᓛᓄᑦ 

ᑕᒪᒃᑮᓐᓂ ᒪᓕᒐᓕᐅᖅᕖᓐᓂ. ᑖᒃᑯᐊ ᓄᓇᕗᑦᒥ 

ᕼᐋᒻᒪᓚᐃᑦ ᑲᑐᔾᔨᖃᑎᒌᖏᑦ, ᓄᓇᕗᑦᒥ 

ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖓᓐ ᐊᒻᒪ 

ᓄᓇᑦᑎᐊᕐᒥ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᑦ.  

 

ᑭᖑᓪᓕᖅᐹᒥ ᐊᒻᒪ ᑕᐃᒍᒪᒻᒥᔭᒃᑲ ᑖᒃᑯ 

ᐊᒃᓱᕈᖅᓯᒪᓂᖏᑦ ᑲᑎᒪᔨᖏᑦ 

ᐃᓐᓇᖅᓯᐅᑎᔅᓴᓕᕆᔨᒃᓴᐃᑦ ᐃᖅᑲᓇᐃᔭᖅᑎᖏᓪᓗ 

ᑕᒪᓐᓇ ᐱᓕᕆᐊᖑᑎᓪᓗᒍ ᑲᔪᓯᑎᑕᐅᓂᖓ 

ᐱᖁᔭᔅᓴᖅ 1 ᐊᒻᒪ 12 ᑕᒪᒃᑮᓐᓄᑦ 

ᒪᓕᒐᓕᐅᖅᕖᓐᓂ ᐱᒻᒪᕆᐊᓘᔪᖅ ᑖᓐᓇ 

ᐃᓐᓇᖅᓯᐅᑎᔅᓴᒧᑦ ᐸᐹᑦᑎᕕᒃ ᓴᖅᑭᖅᑕᐅᓗᓂ 

ᐃᑲᔫᓯᐊᖅᕕᐅᖃᑦᑕᓂᐊᖅᑐᖅ ᐊᒥᓱᑲᓪᓛᓗᓐᓄᑦ 

ᑕᒪᒃᑮᓐᓂ ᐊᕕᑦᑐᖅᓯᒪᓂᐅᔫᓐᓂ. 

 

ᐃᒃᓯᕙᐅᑖᖅ, ᑕᕝᕙ ᐃᓱᓕᑉᐳᑦ ᒪᑐᐃᖅᓯᒍᑎᔅᓴᒃᑲ 

ᐅᖃᐅᓯᒃᓴᒃᑲ. ᑲᑎᒪᔨᕋᓛᑦ ᐊᑐᓕᖁᔭᓕᐅᖅᑐᑦ 

ᑲᔪᓯᑎᑕᐅᖁᔨᓪᓗᑎᒃ ᐱᖁᔭᔅᓴᖅ 1-ᒥᑦ 

ᐋᖅᑭᒋᐊᖅᓯᒪᓂᖓ ᒪᓕᓪᓗᒍ. 

ᒪᓕᒐᓕᐅᖅᑎᐅᖃᑎᓕᒫᓄᑦ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓴᕕᑲᑖᖅ. ᑕᕝᕙᓂ 

ᓄᐊᑦᑎᕕᔅᓯᓃᒻᒪᑦ ᒫᓐᓇ ᐱᔪᓐᓇᕈᔅᓯᐅᒃ. ᖃᑯᖅᑕᓂ 

ᓄᐊᑦᑎᕕᔅᓯᓃᒻᒪᑦ. ᐱᓯᒪᔭᐃᓐᓇᕆᓕᕈᔅᓯᐅᒃ ᐃᒻᒥᒃᑯᑦ 

ᑎᑎᕋᖅᓯᒪᓂᖏᑦ ᐱᓕᕆᐊᕆᔭᕆᐊᖃᕋᑦᒍᑦ.  

 

ᐱᓯᒪᔭᐃᓐᓇᕆᖅᑰᓕᕋᑦᓯᐅᒃ. 

ᐱᓕᕆᐊᕆᓚᐅᕐᓚᕗᓇᐃᑦ.  

ᐱᖁᔭᒃᓴᖅ 1, ᐅᑭᐅᖅᑕᖅᑐᒥ ᐃᖅᑲᓇᐃᔭᖅᑏᑦ 

ᐃᓐᓇᑐᖃᐅᔪᓯᐊᒃᓴᓄᑦ ᐸᐸᑦᑎᕕᖓᑕ ᐱᖁᔭᖓ. 

ᑎᑎᕋᖅᓯᒪᓂᖓ 1. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.   

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 2. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 3. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 4. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 5. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 6. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 7. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 8. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 9. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 10. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 11. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 12. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 13. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 14. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 15. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 16. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 17. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 18. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 19. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 20. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 21. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 22. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 22.1 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 23. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 24. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 25. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 26. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 27. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 28. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 29. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 30. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 31. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 32. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 33. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 34. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 35. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 36. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 37. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 38. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 39. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 40. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 41. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 42. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 43. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 44. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 45. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 46. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 47. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 48. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 49. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 50. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 51. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 52. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 53. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 54. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 55. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 56. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 57. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 58. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 59. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 60. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 61. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 62. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 63. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑲᑎᒪᔩᑦ ᑖᓐᓇ ᐱᖁᔭᒃᓴᖅ 

ᓈᓴᐅᑎᓕᒃ 1, ᐃᓗᐃᑦᑑᓪᓗᒍ ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑲᑎᒪᔩᑦ ᒪᓕᒐᖅ 

ᓈᓴᐅᑎᓕᒃ 62(2) ᒪᓕᒡᓗᒍ ᑖᓐᓇ ᐱᖁᔭᒃᓴᖅ 1, 

ᑲᑎᒪᔾᔪᑎᒃᓴᓄᐊᕈᓐᓇᕐᓂᕋᓕᖅᐱᓯᐅᒃ 

ᐱᖓᔪᐊᓐᓂᒡᓗ ᐅᖃᓕᒫᖅᑕᐅᓂᐊᓕᕐᓗᓂ? 

ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐱᖁᔭᒃᓴᖅ 1 

ᐱᔭᕇᕋᑦᑎᒍᑦ, ᒥᓂᔅᑕ ᐱᑕᖃᕈᕕᑦ ᒫᓐᓇ 

ᐱᕕᖃᖅᑎᑉᐸᒋᑦ. ᒥᓂᔅᑕ ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ 

ᐃᒃᓯᕙᐅᑕᖅ ᐊᒻᒪᓗ ᖁᔭᓐᓇᒦᒃ ᑖᒃᑯᐊ 

ᓂᕈᐊᖅᑕᐅᓯᒪᖃᑎᒋᔭᒃᑲ ᑕᒪᑐᒥᖓ 

ᐃᑲᔪᖅᑐᖅᓯᐊᖅᖢᑎᒃ ᐱᒻᒪᑕ.  

 

ᐊᒻᒪᓗ ᖁᔭᓐᓇᒥᒃ ᑖᒃᑯᐊ ᓄᓇᕗᑦᒥ 

ᐃᖅᑲᓇᐃᔭᖅᑎᓄᑦ ᐃᑲᔫᑎᓂᑦ ᐱᔨᑦᑎᕈᑏᑦ 

ᐱᓕᕆᔪᑦ ᐊᒻᒪᓗ ᑖᒃᑯᐊ ᓄᓇᓕᖕᓂ ᒐᕙᒪᒃᑯᓐᓂᓗ 

ᐱᔨᑦᑎᖅᑎᒃᑯ ᐱᓕᕆᔨᐅᔪᑦ ᑕᒪᑐᒥᖓ 

ᐱᓕᕇᓐᓇᓚᐅᕐᒪᑕ ᖁᔭᓐᓇᒦᒻᒪᕆᐊᓕᒃ. (ᑐᓵᔨᑎᒍᑦ) 

ᖁᔭᓐᓇᒦᕌᓗᕗᓯ ᐃᖅᑲᓇᐃᔭᖅᑏᑦ ᐊᔅᓱᕈᖅᓯᒪᒐᔅᓯ.  

ᑖᓐᓇ ᒪᓕᒐᑦᑎᐊᕚᓗᒃ ᑕᐃᒫᓪᓗ 

ᐃᑲᔫᓯᐊᖅᑎᑦᑎᖃᑦᑕᒍᑕᐅᒍᓐᓇᕐᓂᐊᓕᖅᑐᖅ 

ᑕᐃᒃᑯᓄᖓ ᐃᓐᓇᐅᓂᕐᒧᑦ ᓄᖅᑲᖃᑦᑕᓂᐊᖅᑐᓄᑦ 

ᕼᐊᒻᒪᓚᒃᑯᓐᓂ ᐃᓪᓗᓕᕆᔨᒃᑯᓂᓪᓗ 

ᐃᖅᑲᓇᐃᔭᖅᐸᒃᑐᓄᑦ.  

 

ᑲᑎᒪᔨᕋᓛᑦ ᖁᔭᓕᔭᒃᑲ. ᑖᓐᓇ ᑲᔪᓯᑎᑕᐅᑦᑎᐊᕐᖓᑦ 

ᐱᖁᔭᒃᓴᖅ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᓴᒻᒧᖅᑐᖅ. 

ᐃᖅᓱᒃᑏ ᑖᒃᑯᐊ ᐃᖅᑲᓇᐃᔭᖅᑎᖏᑦ ᑲᑎᒪᕕᖕᒥᑦ 

ᓯᓚᑖᓄᐊᖅᑎᑦᑐᓐᓇᕈᕕᒋᑦ.  

ᖁᔭᓐᓇᒦᒃ ᐃᖅᓱᒃᑏ. ᒥᔅᑕ ᕋᒻᐳᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᑖᒃᑯᐊ 

ᐱᔭᕇᕋᖅᑎᒃᑯᑦ ᓄᖅᑲᖅᐸᓪᓕᐊᔪᒪᓕᖅᑐᖓ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᐱᖁᔨᕗᖔᕈᒻᒥᒃ 

ᓇᑎᕐᒧᐊᖅᓯᔪᖃᕐᒪᑦ. ᑖᓐᓇᓗ ᐱᖁᔨᕗᖔᕈᑦ 

ᓂᓪᓕᕐᕕᒋᔪᓐᓇᕋᓯᐅᒃ. ᑖᔅᓱᒧᖓ ᐱᖁᔨᕗᖔᕈᒻᒥᒃ 

ᓈᒻᒪᒃᓴᖅᑐᑦ ᐃᓵᒡᓕᑦ. ᖁᔭᓐᓇᒦᒃ ᐊᑕᖏᖅᑐᑦ. 

ᓇᖏᖅᓯᓂᐊᖅᐳᖓ ᐅᓂᒃᑳᕐᓂᐊᖅᖢᖓᓗ. 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ (ᑐᓵᔨᑎᒍᑦ): ᓈᓴᐅᑎᓕᒃ 21. 

ᐱᖓᔪᐊᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. 

ᓈᓴᐅᑎᓕᒃ 20, ᑲᑎᒪᑐᐃᓐᓇᓂᕐᒧᑦ ᐅᓂᒃᑳᑦ, ᒥᔅᑕ 

ᐃᓄᒃ. 

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᐃᓄᒃ: ᑲᑎᒪᔨᖁᑎᑎᑦ ᐱᓕᕆᐊᖃᕋᑖᕐᒪᑕ 

ᐱᖁᔭᒃᓴᖅ ᓇᐃᓴᐅᑎᓕᒃ 1 ᐊᒻᒪᓗ 13. 

ᐅᓂᒃᑳᕈᒪᓪᓗᑕᓗ ᑖᒃᑯᐊ ᐱᖁᔭᒃᓴᑦ ᓇᐃᓴᐅᑎᓕᒃ 

1 ᐊᒻᒪᓗ 13 ᒫᓐᓇᑲᐅᑎᒋ ᐱᖓᔪᐊᓐᓂ 

ᐅᖃᓕᒫᖅᑕᐅᔪᓐᓇᕐᓂᕋᓕᖅᖢᑎᒍᑦ ᐊᒻᒪᓗ ᐅᖃᖅᑏ 

ᐱᖁᔨᕗᖓ ᑖᒃᑯᐊ ᑲᑎᒪᔨᑐᐃᓐᓇᐃᑦ ᐅᓂᒃᑳᖓ 

ᓈᒻᒪᒋᔭᐅᖁᓪᓗᒍ. ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ ᐱᖁᔨᕗᖔᕈᑎᑕᖃᕐᒪᑦ. 

ᐊᐃᑉᐱᖅᑕᐅᕙ? ᒥᔅᑕ ᓴᕕᑲᑖᖅ. (ᑐᓵᔨᑎᒍᑦ): 

ᐱᖁᔭᔨᕗᖔᕈᑦ ᐋᖅᑭᑦᑎᐊᖅᓯᒪᖕᒪᑦ. ᑕᐃᒃᑯᐊ 

ᐊᖏᖅᑐᐃᓐᓇᐃᑦ? ᐊᑭᕋᖅᑐᖅᑐᑦ? ᐱᖁᔨᕗᖔᕈᑦ 

ᓈᒻᒪᒻᒪᑦ. . . ᐱᖁᔨᕗᖔᕈᑦ ᑲᔪᓯᔪᖅ.  

 

>>ᐃᓪᓚᖅᑐᑦ 

 

ᐅᖃᖅᑎ (ᑐᓵᔨᒃᑯᑦ): ᑲᔪᓯᕗᖅ. ᓈᓴᐅᑎᓕᒃ 21 

ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. 

ᓄᓇᓕᖕᓂ ᒐᕙᒪᒃᑯᓐᓂ ᐱᔨᑦᑎᖅᑏᑦ ᒥᓂᔅᑕᖓ, 

ᒥᔅᑕ ᓴᒻᒧᖅᑐᖅ. 

 

ᑲᑎᒪᔾᔪᑎᒃᓴᖅ 21: ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 01 - ᐅᑭᐅᖅᑕᖅᑐᒥ ᐃᖅᑲᓇᐃᔭᑏᑦ 

ᐃᑲᔫᓯᐊᒃᓴᖏᓐᓄᑦ ᐱᔨᑦᑎᖅᑏᑦ 

ᓄᖅᑲᖅᑐᖅᓯᐅᑕᖏᓐᓄᑦ ᒪᓕᒐᖅ - 

ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ (ᑐᓵᔨᑎᒍᑦ):  

ᖁᔭᓐᓇᒦᒃ, ᐅᖃᖅᑏ. ᐱᖁᔨᕗᖓ 

ᐊᐃᑉᐱᖅᑕᐅᓪᓗᖓ ᐃᖃᓗᐃᑦ ᓯᓈᓄᑦ ᐱᖁᔭᒃᓴᖅ 

1, ᐅᑭᐅᖅᑕᖅᒥᒃ ᐃᖅᑲᓇᐃᔭᖅᑏᑦ ᐃᑲᔫᑎᖏᑦ 

ᓄᖅᑲᕈᒪᓯᐊᖏᑕ ᐱᖁᔭᕐᔪᖓᑦ ᐱᖓᔪᐊᓐᓂᒃ 

ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᐱᖁᔭᕗᖔᕈ 

ᐋᖅᑭᒃᑎᐊᖅᓯᒪᖕᒪᑦ. ᐊᖏᖅᑐᐃᓐᓇᐃᑦ. 

ᐊᑭᕋᖅᑐᖅᑐᑦ? ᐱᖁᔨᕗᖔᕈᑦ ᑲᔪᓯᕗᖅ ᐊᒻᒪᓗ 

ᐱᖁᔭᒃᓴᖅ ᑲᒥᓯᓇᒧᑦ ᐊᖏᖅᑕᐅᔪᓐᓇᖅᓯᕗᑦ.  

 

ᐱᖓᔪᐊᓐᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᒥᓂᔅᑕᖓᑦ. ᒥᔅᑕ 

ᐅᑲᓕᖅ. 

 

ᒪᓕᒐᒃᓴᖅ 13 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᓇᓗᓇᐃᒃᑯᑎᐅᕙᑦᑐᓂᒃ ᒐᕙᒪᒃᑯᓃᖔᖅᑐᓂᒃ 

ᒪᓕᒐᖅ - ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ (ᑐᓵᔨᑎᒍᑦ) ᐱᖁᔨᕗᖓ 

ᐊᐃᑉᐱᖅᑕᐅᓪᓗᖓ ᐃᖃᓗᐃᑦ ᒪᓕᕋᔭᖕᒧᑦ, 

ᐱᖁᔭᒃᓴᖅ 13. ᐱᖁᔭᕐᔪᐊᖅ 

ᐋᖅᑭᒋᐊᖅᓯᔾᔪᑕᐅᓂᐊᖅᑐᑦ ᓄᐊᑕᐅᓯᒪᔪᓄᑦ 

ᐱᖁᔭᕐᔪᐊᖅ ᐱᖓᔪᐊᓐᓂᒃ ᐅᖃᒫᖅᑕᐅᖁᓪᓗᒍ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᑦ 

ᐋᖅᑭᑦᑎᐊᖅᓯᒪᖕᒪᑦ. ᐊᖏᖅᑐᐃᓐᓇᐃᑦ?  

ᐊᑭᕋᖅᑐᖅᑐᑦ? ᐱᖁᔨᕗᖔᕈᑦ ᑲᔪᓯᕗᖅ ᐊᒻᒪᓗ 

ᐱᖁᔭᒃᓴᖅ 13 ᑲᒥᓯᓇᒧᑦ ᐊᖏᖅᑕᐅᔪᓐᓇᖅᓯᕗᑦ.  

 

ᐊᒻᒪᓗ ᐱᒋᐊᓚᐅᖏᓐᓂᑦᑎᓐᓂᒃ ᑎᑎᕋᖅᑎᐅᑉ 

ᐃᑲᔪᖅᑎᖓ ᓄᓇᕗᑦ ᑲᒥᓯᓇᖓᓐᓄᑦ ᐃᓯᖁᔨᓕᕐᓖ. 

 

ᐊᖏᖅᑕᐅᓂᖏᑦ ᒪᓕᒐᒃᓴᐃᑦ 

 

ᑲᒥᓯᓇ ᐃᐊᑦᓇ ᐃᓚᐃᔭᔅ (ᑐᓵᔨᑎᒍᑦ): ᐃᖏᓪᓗᓯ. 

ᓯᕗᓪᓕᖅᐹᒥᒃ ᐃᓚᒃᑲ ᖁᕐᓗᖅᑑᒥ ᐅᕙᓐᓂᒃ 

ᓂᕆᐅᒃᑐᑦ ᕼᐊᓘᖅᐸᒃᑲ, ᐃᓚᒃᑲ ᖁᕐᓗᖅᑑᕐᒥᐅᑕᐃᑦ 

ᑐᒃᑑᔭᖅᑑᒻᒥᐅᓪᓗ. (ᑐᓵᔨᑎᒍᑦ) ᑕᐃᒃᑯᐊ 

ᕼᐊᓘᖅᐸᒃᑲ  

 

ᑕᐃᒃᑯᐊᓗ ᐊᖑᑎᑯᓗᐃᑦ ᐅᓪᓗᒥᒎᖅ 

ᑕᓚᕖᓴᕐᓂᐊᖅᑲᐅᕐᒪᑦ ᑕᐃᑯᐊ ᐃᓘᓐᓇᖏᑦ 

ᕼᐊᓘᖅᐸᒃᑲ. 

 

ᓄᓇᕗᑦᒥᐅᑉ ᑲᒥᓯᓇᕆᓪᓗᖓ ᐅᑯᐊ ᐱᖁᔭᒃᓴᐃᑦ 

ᐊᖏᖅᐸᒃᑲ:  

 

 ᐱᖁᔭᒃᓴᖅ 1, ᐅᑭᐅᖅᑕᖅᑐᒥᒃ 

ᐃᖅᑲᓇᐃᔭᖅᑏᑦ ᓄᖅᑲᕈᒪᓯᐊᖏᑕ 

ᐱᖁᔭᕐᔪᐊᖓᑦ;  

 

 ᐱᖁᔭᒃᓴᖅ 11, ᐱᖁᔭᕐᔪᐊᖅ 

ᐋᖅᑭᒋᐊᖅᓯᔾᔪᑕᐅᓂᐊᖅᑐᖅ ᐃᑲᔪᖅᑕᐅᕕᒃ 

ᐱᖁᔭᕐᔪᐊᖓᓐᓂᒃ; 

 

 ᐱᖁᔭᒃᓴᖅ 12, ᐱᖁᔭᕐᔪᐊᖅ 

ᐋᖅᑭᒋᐊᖅᓯᔾᔪᑕᐅᓂᐊᖅᑐᖅ ᑕᕝᕚᑲᐃᑦ 

ᑖᒃᓰᔭᖅᑕᐅᓂᖏᓐᓄᑦ ᐱᖁᔭᕐᔪᐊᕐᒥᒃ;  

 

 ᐱᖁᔭᒃᓴᖅ 13, ᐱᖁᔭᕐᔪᐊᖅ 

ᐋᖅᑭᒋᐊᖅᓯᔾᔪᑕᐅᓂᐊᖅᑐᖅ ᓈᓴᖅᑕᐅᓯᒪᔪᑦ 

ᐱᖁᔭᕐᔪᐊᖏᓐᓂᒃ 

 

 ᐱᖁᔭᒃᓴᖅ 14, ᑮᓇᐅᔭᑦ ᐃᓚᒋᐊᕈᑏᑦ 

ᐊᑭᑐᔪᖅᑐᕈᑏᑦ ᐱᖁᔭᕐᔪᐊᖓ ᓈᓴᐅᑎᓕᒃ 3, 

2014-15 

 

 ᐱᖁᔭᒃᓴᖅ 15, ᑮᓇᐅᔭᑦ ᐃᓚᒋᐊᕈᑏᑦ 

ᐊᐅᓚᔾᔪᑏᑦ ᒪᑭᒪᐅᑏᓪᓗ ᐱᖁᔭᕐᔪᐊᖓ 

ᓈᓴᐅᑎᓕᒃ 2, 2014-15 

 

 ᐱᖁᔭᒃᓴᖅ 16, ᑮᓇᐅᔭᖅᑐᕈᑎᒃᓴᑦ ᐊᐅᓚᔾᔪᑏᑦ 

ᒪᑭᒪᐅᑏᓪᓗ ᐱᖁᔭᕐᔪᐊᖓ 2015-16 

 

 ᐱᖁᔭᒃᓴᖅ 17, ᐱᖁᑏᑦ ᐲᔭᖅᑕᐅᓂᖏᓐᓄᑦ 

ᐱᖁᔭᕐᔪᐊᖅ 2012-13 

 

 ᐱᖁᔭᒃᓴᖅ 18, ᑮᓇᐅᔭᑦ ᐃᓚᒋᐊᕈᑏᑦ 

ᐊᑭᑐᔪᖅᑐᕈᑎᒃᓴᑦ ᐱᖁᔭᕐᔪᐊᖓ ᓈᓴᐅᑎᓕᒃ 

1, 2015-16 

 

 ᐱᖁᔭᒃᓴᖅ 19, ᐱᖁᔭᕐᔪᐊᖅ 

ᐋᖅᑭᒋᐊᖅᓯᔾᔪᑕᐅᓂᐊᖅᑐᖅ ᐃᖅᑲᓇᐃᔭᖅᑏᑦ 

ᐊᑭᓕᖅᓱᖅᑕᐅᓂᖏᓐᓄᑦ ᐱᖁᔭᕐᔪᐊᖅ  

 

 ᐱᖁᔭᒃᓴᖅ 21, ᐱᖁᔭᕐᔪᐊᖅ 

ᐋᖅᑭᒋᐊᖅᓯᔾᔪᑕᐅᓂᐊᖅᑐᖅ ᒪᓕᒐᓕᐅᖅᑏᑦ 

ᐊᒻᒪ ᐊᐅᓚᑦᑎᔩᑦ ᑲᑎᒪᔨᖏᑦᑕ ᐱᖁᔭᕐᔪᐊᖓᑦ, 

ᒪᓕᒐᓕᐅᕐᕕᐅᑉ ᓄᖅᑲᕈᒪᓯᐊᓄᑦ ᐱᖁᔭᕐᔪᐊᖓ 

ᓄᖅᑲᕈᒪᓂᒃᓴᐃᑦ ᐃᓚᒋᐊᕈᑎᒃᓴᖏᑦᑕ 

ᐱᖁᔭᕐᔪᐊᖓ 

 

ᖃᐅᔨᒪᔪᐃᓐᓇᐅᔪᔅᓴᐅᒐᔅᓯ ᑲᒥᓯᓇᐅᓂᕋ ᑕᒫᓂ 

ᓄᓇᕗᒻᒥ ᐃᓱᓕᑉᐸᓪᓕᐊᓕᕐᒪᑦ ᒪᐃ 31, 2010-

ᖑᑎᓪᓗᒍ ᐅᓪᓗ ᖃᔅᓰᓐᓇᑯᓗ ᓈᖅᑰᔨᔪᑦ ᐊᒻᒪᓗ 

ᑕᐃᒪᓐᖓᓂᒃ ᐊᖏᖅᑎᑕᐅᓚᐅᖅᓯᒪᒐᒪ ᓄᓇᕗᒻᒥ 

ᑎᓴᒪᒋᔭᐅᓪᓗᖓ ᑲᒥᓯᓇᐅᑉ ᐃᓂᖓᓄᑦ. 

ᓄᓇᕗᒻᒥᐅᓄᑦ ᐃᑲᔪᖅᓱᖅᑕᐅᓪᓚᕆᔅᓯᒪᔪᖓ 

ᑐᓐᖓᓱᑦᑎᑕᐅᓪᓗᖓ ᐊᒻᒪ ᐅᐱᒋᔭᐅᓪᓗᖓ.  

 

ᑲᒥᓯᓇᐅᓪᓗᓂ ᐊᒃᓱᐊᓗᒃ ᐅᐱᒋᔭᖅ ᓄᓇᕗᒻᒥᐅᑦ 

ᐃᓐᓇᖁᑎᖏᓐᓄᑦ ᑖᒃᑯᐊ ᓲᕐᓗ ᑕᑯᓐᓇᕋᒥ ᑯᐃᓐᒥᒃ 

ᑭᒡᒐᖅᑐᐃᓪᓗᖓ ᑕᕝᕙᓂ ᐃᒃᓯᕚᕋᒪ.  

 

ᐱᕕᖃᕐᓂᕐᓂ ᖁᔭᓕᔪᒪᔭᕋ ᓯᕗᓕᖅᑎ ᑕᑉᑐᓇ 

ᑐᓐᖓᓇᖅᑐᔪᐊᒻᒪᕆᐊᓗᓐᓂᑦ ᐅᖃᐅᓯᕐᓂᒃ 

ᖃᐃᑦᑎᕙᒻᒪᑦ ᖃᐃᑦᑎᖅᑲᐅᒻᒪᓪᓗ ᐅᓪᓗᒥ ᐊᒻᒪᓗ 

ᖁᔭᓐᓇᒦᑦᑎᐊᖅᖢᒋᑦ ᒪᓕᒐᓕᐅᖅᑎᓕᒫᑦ ᑕᕝᕙᓂ 

ᐃᒃᓯᕚᖃᑕᐅᔪᑦ.  

 

ᑲᒥᓯᓇᐃᓄᑯᐊ ᒪᕐᕈᐃᓂᒃ ᐱᔭᔅᓴᖅᑖᖅᑎᑕᐅᓯᒪᒻᒪᑕ 

ᐱᖁᔭᖅᔪᐊᒃᑯᑦ ᐊᒻᒪᓗ ᐱᖅᑯᓯᑐᖃᖅᑎᒍᑦ. ᑕᐃᒫᒃ 

ᓲᕐᓗ ᓇᓗᓇᐃᒃᑯᑕᕆᔭᐅᔪᖅ ᓄᓇᕗᒻᒥᐅᓄᑦ 

ᐃᑲᔪᖅᓱᐃᓪᓗᑎᑦ ᐅᒃᐱᕆᔭᐅᔪᓂᒃ ᓄᓇᕗᒻᒥᐅᓄᑦ 

ᐊᖏᕈᑎᒋᔭᐅᓯᒪᔪᓄᑦ ᑕᐃᒫᒃ 

ᐊᐅᓚᔾᔪᑎᒋᔭᐅᓂᐊᕐᓗᑎᑦ.  

 

ᐊᒻᒪᓗ ᑯᐃᓐ ᑭᒡᒐᖅᑐᖅᑐᐃᔨᐊ ᑲᓇᑕᓕᒫᒥ 

ᑕᐃᒪᓐᓇᐃᑦᑑᑎᑕᐅᒻᒪᑦ ᐊᒻᒪᓗ ᑲᓇᑕᐅᑉ 

ᒐᕙᒪᒃᑯᖏᑦᑕᖏᓐᓂᒃ ᐱᓕᕆᐊᖑᔪᓂᒃ ᑲᒪᕙᒃᖢᓂ 

ᑲᓇᑕᒥᐅᓕᒫᓄᑦ ᐊᒻᒪ ᑯᐃᓐ ᑖᓐᓇ ᓲᕐᓗ 

ᓂᐊᖁᕆᔭᐅᔪᖅ ᐊᔾᔨᒌᓐᖏᑦᑐᓂᒃ 

ᐱᔭᔅᓴᖅᑖᖅᑎᑕᐅᓯᒪᒐᓗᐊᖅᑎᓪᓗᑕ.  

 

ᑲᒥᓯᓇ ᑖᓐᓇ ᓂᐊᖁᕆᔭᐅᔪᖅ ᑭᓯᐊᓂ ᒐᕙᒪᒃᑯᑦ 

ᓂᐊᖁᕆᓐᖏᑕᖓᑦ ᑖᓐᓇᓕ ᓯᕗᓕᖅᑎ 

ᓂᐊᖁᕆᔭᐅᒻᒪᑦ.  

 

ᓄᓇᕗᒻᒥᐅᑦ ᑕᑯᓐᓇᖅᓯᒪᕗᑦ ᐱᔭᔅᓴᒃᑲ ᑖᒃᑯᐊ 

ᐱᓕᕆᐊᕆᓕᕌᖓᒃᑭᑦ ᑕᓚᕖᓴᒃᑯᑦ ᒪᓕᒐᓕᐅᖅᕕᒃ 

ᐊᖅᑯᑎᒋᓪᓗᒍ ᒪᓕᒐᓕᐅᖅᑏᑦ ᐊᖏᖅᑎᑕᐅᑎᓪᓗᒋᑦ 

ᐊᒻᒪᓗ ᒥᓂᔅᑕᐃᑦ ᑲᑎᒪᔨᖏᑦ ᐊᖏᖅᑎᑕᐅᓕᕌᖓᑕ.  

ᐅᖃᓕᒫᓕᕌᖓᒪ ᒪᑐᐃᖅᓯᔾᔪᑎᓂᒃ 

ᐅᖃᐅᓯᕐᖓᐅᑎᓂᒃ ᐱᖁᔭᒃᓴᖅ ᐊᖏᖅᓯᓪᓗᖓ 

ᐊᒻᒪᓗ ᓄᓇᕗᒻᒥ ᐱᓕᕆᑦᑎᐊᓂᖅᐹᖑᔪᑦ 

ᐃᓕᓴᕆᔭᐅᔾᔪᑎᖏᑦ ᑐᓂᐅᖅᑲᖅᖢᒋᑦ.  

 

ᐊᒻᒪᓗ ᑎᒃᑯᐊᖅᓯᖃᑦᑕᕆᕗᖓ ᑎᓕᐅᕈᑎᓂᒃ, 

ᐊᑎᓕᐅᕆᖃᑦᑕᖅᖢᖓ ᐊᓯᖏᓪᓗ ᒪᓕᒐᖅᑎᒍᑦ 

ᑎᑎᖅᑲᑦ ᐊᑎᓕᐅᖅᑕᐅᔭᕆᐊᓖᑦ 

ᐊᑎᓕᐅᖃᑦᑕᖅᑕᒃᑲ ᐊᒻᒪᓗ ᖃᐃᖁᔭᐅᓯᒪᓪᓗᖓ 

ᐱᓕᕆᖃᑦᑕᕐᒥᔪᖓ.  

 

ᐃᓕᓴᕆᔭᐅᔾᔪᒥᒃ ᑎᒍᒥᐊᖅᑎᐅᓪᓗᖓ 

ᖁᕕᐊᓱᒃᓯᒪᔪᖓ ᐅᐱᒃᑐᖓᓗ ᐅᓄᖅᑐᓂᒃ 

ᓄᓇᕗᒻᒥᐅᓂᒃ ᐅᔭᒥᔅᓯᖃᑦᑕᖅᓯᒪᒐᒪ ᐃᓕᓴᕆᔾᔪᒥᒃ.  

 

ᐊᑕᐅᓯᐅᓐᖏᑦᑐᓂᒃ ᑲᒥᓯᓇᐅᓂᓐᓂ ᐱᖅᔪᐊᓂᒃ 

ᐊᑐᓚᐅᖅᐳᖓ, ᑐᓐᖓᓱᑎᑦᑎᓚᐅᖅᑐᖓ The Earl 

and Duchess of Essex, Prince Edward and 

Princess Sophie, ᑯᐃᓐ ᐃᕐᓂᖓ ᓄᓕᐊᖓᓗ 

ᑕᒪᐅᖓ ᐳᓛᕆᐊᖅᑎᓪᓗᒋᑦ ᓄᓇᕗᒻᒧᑦ ᐊᒻᒪᓗ 

ᑐᓐᖓᓱᑎᑦᑎᓚᐅᖅᓯᒪᒻᒥᔪᖓ  

ᑕᐃᕕᑦ ᔮᓐᓴᓐ ᐊᒻᒪ ᓯᐊᕋᒻ ᔮᓐᓴᓐ-ᒥᒃ.  

 

ᖁᔭᓐᓇᒦᒃ ᑕᐃᓐᓇ ᐃᑲᔪᖅᑎᒋᓚᐅᖅᓯᒪᔭᕋ 

ᑕᐃᔅᓱᒪᓂ ᒧᕇ ᕗᐊᑎᐊᐃ ᐅᓪᓗᓕᒫᖅ 

ᓯᓚᒦᓐᓂᐊᓂᖅᑎᓐᓂᒃ ᐋᖅᑭᓱᐃᓚᐅᖅᓯᒪᒻᒪᑦ 

ᐃᖃᓗᓚᐅᓐᖏᑦᑐᕈᓘᒐᓗᐊᖅᖢᑎᒃ ᑖᒃᑯᐊ 

ᑐᓐᖓᓱᑦᑎᑕᕗᑦ ᖁᕕᐊᓇᖅᑐᐋᓘᓚᐅᖅᑐᖅ 

ᐱᓱᔪᒃᑲᑦᑕ ᑕᐃᑲᓂ ᒥᕐᖑᐃᓯᖅᕕᒻᒥ. 

ᐃᓄᒃᓯᐅᑎᓂᓪᓗ ᓂᕆᖃᑎᒋᓪᓗᒋᑦ, 

ᐃᒐᖃᑎᒋᓪᓗᒋᓪᓗ, ᑏᑐᖅᖢᑕ, ᑳᐱᖅᑐᑕᓗ.  

 

ᐊᒻᒪᓗ ᐅᐱᕕᔾᔪᐊᖅᑐᖓ ᐃᖅᑲᓇᐃᔭᖅᓯᒪᒐᒪ 

ᐱᓱᖃᑦᑕᖅᓯᒪᓪᓗᖓ ᐊᕐᓇᐃᑦ 

ᐱᓱᖃᑎᒋᖃᑦᒃᑕᖅᖢᒋ ᐃᕕᐊᖏᒃᑯᑦ ᐋᓐᓂᐊᖑᔪᑦ 

ᖃᐅᔨᓴᐅᑎᔅᓴᓂᒃ ᑮᓇᐅᔭᓂᒃ ᐱᕈᖅᓴᐃᓪᓗᑕ. ᐋᐴᑕ 

ᐋᓐᓂᐊᓕᓐᓄᑦ ᑲᑐᔾᔨᖃᑎᒌᖏᑦ ᑕᐃᑲᓂ. ᑕᐃᒃᑯᐊ 

ᑭᒡᒐᑐᖅᖢᑎᒍ.  

 

ᒪᐃᖑᓂᐊᖅᑐᒥᒃ ᐊᒡᒋᖅᑐᒥᒃ ᐊᕐᓇᐃᑦ 

ᐱᓱᒃᑲᓂᕐᓂᐊᕐᒥᔪᑦ ᐊᒻᒪᓗ ᐱᓱᓐᓂᐊᖅᑐᑎᒃ 

ᓴᓂᕋᔭᒻᒥᒃ ᐃᒡᓗᓕᒃᒧᑦ. 

 

2012 ᐱᓱᓐᓂᕆᓚᐅᖅᓯᒪᔭᕗᑦ ᐅᒥᖕ`ᒪᖅᑑᒥ 

ᐃᖃᓗᒃᑑᖅᑎᐊᕐᒧᑦ $92,000 ᑮᓇᐅᔭᓂᒃ 

ᐱᕈᖅᓯᓚᐅᖅᓯᒪᔪᒍᑦ. 2014-ᒥ ᐱᓱᒃᑕᕗᑦ 

ᑎᑭᕋᔾᔪᐊᕐᒥ ᑲᖏᖅᖠᓂᕐᒧᑦ ᑕᒫᓂ $90,000  

ᑮᓇᐅᔭᓂᒃ ᐱᕈᑦᖅᓯᓚᐅᖅᓯᒪᔪᒍᑦ. 2015-ᒥ 

$100,000 ᐱᕈᖅᑎᑦᑎᒍᒪᔪᒍᑦ. 

 

ᐊᖏᓂᖅᐹᖅ ᑕᓪᓕᒪᑦ ᐊᕐᕌᒍᑦ ᓈᓇᓱᓐᓂᖏᓐᓂᒃ 

ᐃᓕᓐᓂᐊᖅᑎᑦᑎᓇᓱᒃᖢᖓ ᓄᓇᕗᑦᒥ ᐱᓗᐊᕐᓗᒋᑦ 

ᑕᐃᒃᑯᐊ ᐃᓕᓐᓂᐊᖅᕕᐊᓗᒻᒥ ᓯᓚᑦᑐᕐᓴᖅᕕᒻᒥᓗ 

ᐃᓕᓴᖅᑐᓐ ᐅᓂᒃᑳᖅᕕᒋᖃᑦᑕᕋᒃᑭᓐ 

ᐃᓕᓐᓂᐊᖅᑎᖃᑦᑕᕋᒃᑭᓐ ᓄᓇᕗᑦ ᑲᒥᓴᓇᖓ 

ᖃᓄᐃᓕᐅᖃᑦᑕᕐᒪᖔᑦ ᖃᓄᐃᑦᑐᓂᓪᓗ 

ᐱᔭᒃᓴᖃᕐᒪᖔᑦ. 

 

ᐊᕐᕌᒍᓄᑦ ᑕᓪᓕᒪᓄᑦ ᒪᓕᒐᓕᐅᖅᑏᑦ ᑲᑎᒪᑎᓪᓗᒋᑦ 

ᖁᓐᖏᐊᖃᑦᑕᖅᖢᖓ ᐅᓄᖅᑐᐊᓗᓐᓂᒃ 

ᑕᑯᖃᑦᑕᖅᑐᖓ ᐃᑉᐱᓐᓂᐊᓂᕐᓂᒃ, ᐊᒃᓱᕈᖅᑐᓂᒃ, 

ᓂᓐᖓᑦᑐᓂᒃ ᐊᒻᒪᓗ ᐃᓛᓐᓂᒃᑯᑦ ᐃᓪᓚᓇᖅᑐᓂᒃ. 

ᑭᓯᐊᓂᓕ ᖁᕝᕙᓯᓐᓂᖅᐹᖑᔪᖅ ᐅᐱᒍᓱᖃᑎᒌᓐᓂᖅ, 

ᐱᑦᓯᐊᖃᑎᒌᓐᓂᕐᓗ ᐃᓕᒃᓯᓐᓂᓕᒫᖅ. ᑲᑎᒪᔩᑦ 

ᒪᓕᒐᓕᐅᖅᑏᑦ ᑲᑎᒪᔨᖏᓐᓂ ᐱᓕᕆᐊᒃᓴᒥᓐᓂᒃ 

ᐱᓕᕆᐊᖃᒻᒪᑕ  

ᓇᐅᖅᓯᖅᑐᐃᓪᓗᑎᒃ ᒐᕙᒪᒃᑯᑦ ᐸᕐᓇᐅᑎᖏᓐᓂᒃ 

ᐊᑐᐊᒐᖏᓐᓂᒃ ᐊᑐᕈᒫᖅᑕᖏᓐᓂᓪᓗ. ᑖᒃᑯᐊᓗ 

ᐃᓱᒫᓘᑎᒋᔭᖏᑦ ᓂᕈᐊᖅᑎᒋᓯᒪᔭᖓᑕ 

ᓴᖅᑭᖅᑐᓂᒋᑦ ᐊᒃᓱᕉᑎᒋᓪᓗᓂᒋᑦ.  

 

ᑲᒥᓴᓇᐅᓂᕋ ᑲᔪᓯᔪᓐᓇᕋᔭᓚᐅᖏᑦᑐᖅ 

ᐃᑲᔪᖅᑐᖅᑕᐅᖏᒃᑯᒪ ᐅᓄᖅᑐᓄᑦ ᑎᒥᐅᔪᓄᓪᓗ. 

ᒫᓐᓇ ᓇᓗᓇᐃᖅᓯᔪᒪᔪᖓ ᖁᔭᒋᔭᓐᓂᒃ 

ᓄᓇᕗᑦᒥᐅᓂᒃ ᐱᓕᕆᕕᓐᓄᑦ, ᑎᒥᐅᔪᓄᑦ ᓄᓇᕗᑦ 

ᐃᓗᐊᓂ.  

 

ᒫᓐᓇ ᖁᔭᓐᓇᒦᕈᒪᔭᒃᑲ ᕼᐋᒻᒪᓚᒃᑯᑦ 

ᑐᓐᖓᓱᒃᑎᑦᑎᖃᑦᑕᕐᒪᑕ ᓄᓇᓕᖏᓐᓄᑦ 

ᓂᐅᕐᕈᔭᕌᖓᒪ ᐊᒻᒪᓗᒃᑕᐅᖅ ᐃᓕᓴᖅᓯᓕᕌᖓᒪ, 

ᐅᐱᒍᓱᓕᕌᖓᒪ ᓄᓇᖅᑲᑎᒋᔭᖏᓐᓂᒃ. 

 

ᖁᔭᓐᓇᒦᕈᒪᔭᒃᑲ ᑕᐃᒃᑯᐊ ᐅᓇᑕᖅᑐᓴᓐᖑᐊᑦ 

ᐃᓚᐅᑦᑎᐊᖃᑦᑕᕐᒪᑕ ᐊᒻᒪ 

ᑕᖅᓴᖃᑦᑎᑎᑦᑎᐊᖅᖢᑎᒃ ᐅᐱᒍᓱᒃᖢᒃᑎᓪᓗ 

ᖁᕕᐊᓱᒍᑎᖃᓕᕌᖓᑦᑕ.  

 

ᐊᒻᒪᓗᒃᑕᐅᖅ ᖁᔭᓐᓇᒦᕈᒪᔪᖓ 3019-ᒥ Royal 

Canadian ᐅᓇᑕᖅᑐᓴᓐᖑᐊᖏᑦ ᑲᖏᖅᖠᓂᕐᒥ 

ᐊᒻᒪᓗᒃᑕᐅᖅ 3045 ᐅᓇᑕᖅᑐᔅᓴᓐᖑᐊᑦ 

ᐃᑉᐱᐊᕐᔪᒻᒥᐅᑦ ᐃᓚᐅᓚᐅᕐᒪᑕ 

ᓇᐅᑦᓯᑐᖅᑎᒋᔭᐅᓪᓗᑎᒃ ᖁᕕᐊᓱᒍᑎᖃᑦᑎᓪᓗᑕ 

ᓴᖅᑭᑎᓪᓗᑎᓪᓗ ᐃᓕᓐᓂᐊᒐᔅᓴᑦᑎᐊᕙᓐᓂᒃ.  

 

ᐊᒻᒪᓗᒃᑕᐅᖅ ᖁᔭᓐᓇᒦᕈᒪᔭᒃᑲ ᐸᓖᓯᒃᑯᑦ ᓄᓇᕗᑦᒥ. 

ᓄᓇᕗᑦᒥᓗ ᐃᖅᑲᓇᐃᔭᖅᑎᓄᑦ ᐊᒃᓱᕈᖅᑐᑎᒃ 

ᐱᓕᕆᐊᖃᖃᑦᑕᕐᒪᑕ ᐃᑲᔪᖅᑎᒋᓂᐊᖅᑕᓐᓂᒃ 

ᐱᕐᔪᐊᖅᑐᖃᑦᑎᓪᓗᒍ ᖃᓄᐃᑦᑐᖃᑦᑎᓪᓗᒍ. 

ᓄᓇᕗᑦᒥᐅᑦ ᑕᑯᔪᒪᖃᑦᑕᕐᒪᑕ ᐸᓖᓯᒃᑯᓐᓂᑦ 

ᐊᐅᐸᖅᑐᓂᒃ ᐊᑐᖅᑎᓪᓗᒋᑦ. ᖁᔭᓐᓇᒦᒃ, ᐸᓖᓯᒃᑯᑦ 

ᐃᑲᔪᖃᑦᑕᓚᐅᕐᒪᑕ ᒫᓐᓇᕋᑖᖑᓚᐅᖅᑐᖅ 50-

ᒋᓕᖅᑕᖓᓂᒃ ᑲᓇᑕᓕᒫᒥ ᓴᐃᒻᒪᑎᖓ 

ᑐᓂᔭᐅᑎᓪᓗᒍ ᐃᓕᓐᓂᐊᖅᑎᓄᑦ ᖁᑦᑎᓐᓂᓕᓐᓄᑦ 

4-ᒥᑦ ᖁᑦᑎᓐᓂᓕᓐᓄ 6-ᒧᑦ ᑎᑭᒃᖢᒋᑦ. 

 

ᒫᓐᓇ ᖁᔭᓐᓇᒦᕈᒪᒻᒥᔭᒃᑲ ᐅᓄᖅᑐᑦ 

ᐱᖃᑎᒋᖃᑦᑕᖅᓯᒪᔭᒃᑲ ᓴᓂᑦᑎᐊᓐᓂ 

ᐃᑲᔪᖅᑎᐅᓪᓗᑎᒃ ᑕᐃᒪᓐᖓᑦ 2012-ᒥ:  

 

ᐋᑕᒻ ᓴᑉᔅ 

ᔮᓐ ᒍᕌᒻ 

ᑲᑉᑎᓐ ᔭᓂ ᕘᒍᓴᓐ 

ᑲᑉᑕᓐ ᕋᐃᒪᓐ ᕆᐅ 

Constable ᑕᐃᕕᒃ ᐊᒡᓘᒃᑲᖅ 

Sergeant ᐃᕚᓐ ᓇᐃᒍ 

 

ᐊᒻᒪᓗᒃᑕᐅᖅ ᖁᔭᓐᓇᒦᕈᒪᓗᐊᖅᑐᖓ ᐋᑕᒻ ᓴᑉᔅᒧᑦ, 

ᓯᕗᒃᑲᑕᖅᑎᐅᖃᑦᑕᕐᒪᑦ ᕿᒪᐃᓯᒪᓕᕋᓕᐅᖅᑐᓂ 

ᓄᓇᕗᑦᒥ ᐃᓕᓐᓂᐊᑎᑦᑎᖃᑦᑕᖅᖢᓂᓗ ᐸᓖᓯᑯᓐᓂ 

ᐃᑲᔪᖅᑎᐅᓂᐊᖅᑐᓂᒃ ᑲᒥᓴᓇᒧᑦ. ᑖᒃᑯᐊ 

ᐱᕕᔾᔪᐊᖃᓚᐅᕐᒪᑕ ᐅᐱᒍᓱᑦᑎᐊᖅᑐᑎᓪᓗ 

ᑲᒥᓴᓇᐅᑉ ᑎᑎᕋᖅᕕᖓᓂᒃ.  

 

ᒫᓐᓇ ᖁᔭᓐᓇᒥᕈᒪᔭᒃᑲ ᐃᖅᑲᓇᐃᔭᖅᑏᑦ 

ᐊᐅᓚᑦᑎᔨᒃᑯᑦ ᒐᕙᒪᐅᖃᑎᒌᑦᑐᓕᕆᔨᒃᑯᓪᓗ 

ᐱᓕᕆᕕᖓᓐᓂ ᐃᑲᔪᖅᑐᐃᑎᐊᖅᓯᒪᒻᒪᑕ 

ᐊᐅᓚᑦᑎᔨᒋᔭᓐᓄᑦ ᑎᑎᕋᖅᑎᓄᓪᓗ 

ᑎᑎᕋᖅᕕᑎᓐᓂ.  

 

ᒫᓐᓇ ᖁᔭᓐᓇᒦᕈᒪᔭᒃᑲ ᑐᓵᔩᑦ. ᐊᖏᖅᓯᒪᑦᑎᐊᕐᒪᑕ 

ᐅᐱᒍᓱᑦᑎᐊᖅᖢᑎᒡᓗ ᐃᖅᑲᓇᐃᔭᕐᕕᒥᓂᑦ 

ᒪᓕᒐᓕᐅᕐᕕᒻᒥ. ᖁᔭᓐᓇᒦᒃ ᐃᓛᓐᓂᒃᑯᑦ ᐅᖃᐅᓯᒃᑲ 

ᐅᑎᖅᑕᕈᓗᔭᖃᑦᑕᕐᒪᑕ ᖃᒡᓗᓇᐅᔭᓕᖅᐸᒃᖢᖓ 

ᐃᓄᐃᓐᓇᖅᑑᓕᖅᐸᒃᖢᖓ. ᖁᔭᓐᓇᒦᖑᕙᒃᑐᓯ.  

 

ᐊᒻᒪ ᖁᔭᓐᓇᒦᕈᒪᔭᒃᑲ ᐃᖃᓗᒻᒥᐅᑦ ᑖᒃᑯᐊ 

ᓴᓂᑦᑎᐊᕐᒥᐅᑕᕆᖃᑦᑕᖅᓯᒪᒐᒃᑭᑦ ᐊᕐᕌᒍᑦ ᑕᓪᓕᒪᑦ 

ᐃᓗᐊᓂ. ᐅᖃᐅᓯᕐᒥᓂᑦ ᐃᓕᖅᑯᓯᕐᒥᓂᒡᓗ ᐅᕙᓐᓄᑦ 

ᐱᑕᖃᖃᖃᑦᑕᓚᐅᕐᒪᑕ.  

 

ᑭᖑᓪᓕᖅᐹᒥ ᖁᔭᓐᓇᒦᕈᒪᔭᒃᑲ ᒪᓕᒐᓕᐅᖅᑏᑦ. 

ᐃᑲᔪᖅᑐᐃᖃᑦᑕᓚᐅᕐᒪᑕ ᐊᕐᓇᓂᑦ 2014-ᖑᑎᒡᓗᒍ 

ᓂᐊᖁᕐᒥᓂᑦ ᑭᔾᔭᐃᑎᒡᓗᒋᑦ ᐱᕈᒃᓴᐃᑎᒡᓗᒋᑦ  

ᑮᓇᐅᔭᓂᑦ ᐱᖁᒃᓴᐃᓚᐅᖅᑐᑦ $31,000-ᓂᑦ 

ᑕᐃᒪᓐᓇᐃᓕᐅᒃᑲᓐᓂᖁᓇᐅᒐᓗᐊᖅ ᓯᕗᓂᒃᓴᒃᑎᓐᓂ 

2015-ᒥ ᐃᕕᐊᖏᒃᑯᑦ ᐋᓐᓂᐊᖃᖅᑐᓂᒃ 

ᖃᐅᔨᓴᐃᔾᔪᑎᒃᓴᓂᑦ ᑮᓇᐅᔭᓂᑦ ᓄᐊᑦᑎᑎᒡᓗᒋᑦ 

ᑮᔾᔭᕐᓗᑎᑦ.  

 

ᑕᐃᒪᐃᓐᓇᐃᑦᑐᓂᑦ ᐃᖅᑲᐅᒪᑎᒡᓗᑕ ᓄᓇᓕᓐᓂᑦ 

ᐳᓚᕋᑎᒡᓗᑕ ᐃᓕᓴᖅᓯᔭᖅᑐᖅᖢᑕ ᓄᓇᓕᓐᓄᑦ 

ᐊᒃᓱᐊᓗ ᐅᐱᒋᖃᑦᑕᖅᑕᕋ ᑲᒥᓴᓇᐅᑎᒡᓗᖓ.  

 

ᐅᒃᐱᕈᓱᑦᑎᐊᖅᑐᖓ ᑲᒥᓴᓇᓐᖑᕐᓂᐊᖅᑐᑦ 

ᑭᓇᐅᓂᐊᕋᓗᐊᕈᓂ ᑲᒪᒋᔭᐅᑦᑎᐊᕐᓂᐊᕐᒥᔪᖅ 

ᑲᒥᓴᓇᓐᖑᖅᑎᒡᓗᒋᑦ ᐊᒡᒋᖅᑐᓂᑦ ᑕᖅᑭᓂᑦ.  

 

ᖃᓄᐃᓗᕐᓂᐊᓕᖅᐳᖓᓕ ᐃᓅᓯᕐᓂᑦ? 

ᓄᖅᑲᕕᓐᓂᐊᖏᑦᑐᖓ ᓱᓕ. ᐊᖏᕐᕋᐅᓂᐊᖅᑐᖓ 

ᖁᕐᓗᖅᑐᒥ ᑲᔪᖏᖅᓴᐃᔭᖅᑐᕐᓗᖓ ᐃᓄᐃᓐᓇᖅᑐᑦ 

ᐅᖃᐅᓯᖏᓐᓂ ᐃᓄᐃᒡᓗ ᐅᖃᐅᓯᖏᓐᓂ 

ᓄᓇᑦᑎᓐᓂ ᐊᖏᖅᓯᒪᑦᑎᐊᕋᒪ ᐃᓄᐃᓐᓇᖅᑐᑦ 

ᐅᖃᐅᓯᖓ ᐆᒻᒪᑎᑦᑎᐊᕐᓗᒍ ᐱᖁᒃᓴᖁᕐᓗᒍᓗ.  

 

>>ᐸᑦᑕᑐᖅᑐᑦ 

 

ᒫᓐᓇ ᐃᓱᓕᕝᕕᒋᐊᓕᖅᐳᖓ ᐅᖃᐅᓯᕆᓗᒋᑦ 

ᐅᐱᕐᖔᖑᑦᑐᐊᓗᓕᕐᒥᒻᒪᑦ ᑖᓐᓇ ᑐᓐᖓᓱᑦᑎᒡᓗᑎᒍ 

ᓄᑖᖅ ᓯᓚ ᐅᖅᑰᓯᕙᓪᓕᐊᓕᖅᑎᒡᓗᒍ. ᐃᓅᓯᓐᓂ 

ᐱᓕᕆᐊᕋ ᐃᓱᓕᒐᓗᐊᖅᑎᒡᓗᒍ ᓄᑖᕐᒥᑦ 

ᓴᖅᑭᖅᑐᖃᖅᐳᖅ ᓯᕗᒧᐊᑦᑎᐊᖁᓂᐊᖅᐸᔅᓯ 

ᐃᓄᖁᑎᓯ ᐃᓅᓯᑦᑎᐊᕙᕆᓐᓂᐊᖅᑕᖏᓐᓄᑦ 

ᐃᖅᑲᓇᐃᔭᖅᑎᓪᓗᓯ. ᖁᔭᓐᓇᒦᒃ 

ᐃᑲᔪᖅᑐᐃᑦᑎᐊᕋᔅᓯ ᓯᕗᒧᐊᑦᑎᐊᖅᑎᓪᓗᓯ ᓄᓇᕗᒥ 

ᐃᑲᔪᖅᑎᓪᓗᒋᑦ ᓯᕗᒧᐊᑦᑎᐊᕐᓂᕆᔭᖏᑦ. 

(ᑐᓵᔨᑎᒎᕈᓐᓃᖅᑐᖅ) ᖁᐊᓇᖅᑯᕼᐃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᒃᓴᐃᑦ 22. ᒥᔅᑕ 

ᑎᑎᕋᖅᑎ.  

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᑲᑎᒪᔾᔪᑎᒃᓴᖅ ᒪᐃ 26, 2015-ᒥᒃ. 

 

1. ᑐᕐᓯᐊᕐᓂᖅ 

2. ᐊᖓᔪᖅᑳᖅ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᒃ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᒥᓂᕐᓄᑦ 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ 

ᐊᓯᖏᓐᓂᓪᓗ ᐅᓂᒃᑳᖓᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᓂᖅ ᐱᒋᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

 ᐱᒋᐊᖅᑎᑕᖅ 21 

17. ᓯᕗᓪᓕᐸᖅᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᒃᓴᖅᓯᐅᕐᓂᖏᑦ 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒪᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ  

 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ): ᑲᑎᒪᔩᑦ 

ᑕᒫᓃᖁᑲᐃᓐᓇᕐᓂᐊᖅᐸᒃᑲ ᓄᖅᑲᓚᐅᑲᒃᑎᓪᓗᑕ 

ᖁᔭᓐᓇᒦᒃ. ᒪᓕᒐᓕᐅᕐᕕᒃ ᒪᑐᑲᐃᓐᓇᖅᐳᖅ 

ᐊᐃᑉᐹᓐᖑᕋᓱᖕᓂᖓᓐᓂ ᒪᐃ 26, 2015 1:30 

ᑲᑎᒪᒋᐊᒃᑲᓐᓂᓛᕐᓗᑎᑦ. 

 

ᐃᖅᓱᒃᑎ.  

 

>>ᑲᑎᒪᓂᖅ ᓄᖅᑲᖅᑐᑦ 16:35-ᒥ 

 


